*💖💖💖SIHIRIN K'AUNA💖💖💖*

            💖Shafi Na 1💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

Cike da gajiya yake tafiya har ya shiga cikin gidan su ya samu Mahaifiyarsa zaune tana lazumi, k'arasawa yayi ya zauna gefenta cikin sanyi da kuma tarin k'uncin da yake zuciyarsa yace, "Ayiyah Sannu da gida"

Kallonsa tayi cike da tausayawa kamar zatayi kuka tace, "Yaye ka dawo? Fatana kana lafiya Yaye"

Gyad'a kai yayi tareda cewa, "ina lafiya yanzu na dawo"

Tace, "sannu da dawowa"

Gaisheta yayi ta amsa cike da kulawa,

Tsumbul Yaya ta fito daga d'akinta ta zauna dama bata dad'e da shiga ba,  duk idanunta ta juye akansa cikin sanyin muryarta tace, "Yaye sannu da dawowa"

Yace, "yauwa Yaya barka da dare"

Ta amsa da "lafiya lau ya k'ok'ari?"

Yace, "Alhamdulillah"

Bayan shiru ta biyo  baya na wani lokaci yace, "Ayiya Yayyi tayi bacci ne?"

Ayiya tace, "eh wani abu ne?"

Yace, "a'a dama abinci zata d'akko min"

Da sauri Yaya ta tashi tana cewa, "bari na d'akko maka mana a memakon kace in d'akko maka sai ka nemeta?"

Shiru kawai yayi.

ta dawo riƙe da wani fulas ta ajiye masa.

Yana gama ci ya tashi ya nufi makwancin sa zuciyar sa ba daɗi tunanin sa ɗaya ina ze samu kuɗin biyawa ƙanwarsa da ƴarsa kuɗin makaranta  gashi bashi da gaba bashida baya, da wannan tunanin bacci yayi awon gaba dashi.

washe gari kamar yadda ya saba tin wuri ya tashi ya fita  dan neman na kansa, lokacin Ayiya ce kawai ta tashi,

Haka yayi ta lelewa da adai-daita sahun sa   mutum ɗaya ya samu ya ɗauka har azhar tayi dan haka ya koma gida don yaci abinci ya huta sannan in yaso yaƙara fita.

jingum jingum ya tarar dasu   gidan shiru kowa da nasa tunanin, da sallama ya shiga Ayiya da Ya-ya suka amsa, Yayyi da yarinya kuwa ido kawai suka zuba masa,

Sai da ya zauna sannan ya gaida Ayiya ta amsa a tsanake, 

Ya-ya ma ta gaishe shi, sannan su Yayyi.

Yarinya tace, "Abbana ina alƙawarin da kayi min?"

"Kace zaka siyo min irin kayan ƙawata  irin me hularnan ko ka manta?"

Girgiza kai yayi yace, "ban manta ba Yarinya ki ta addu'a Allah ya kawo sai a siyo miki"

Ɓata fuska tayi tana shirin yin kuka tace, "a'a ni dai ka siyo min yau"

Kafin yayi magana Ya-ya tace, "kinga rufe mana baki Yarinya ke baki da hankali ne?"

Murmusawa yayi yace, "haba Ya-ya ina kuwa take da hankali? ki bita a sannu mana"

Tsaki kawai Ya-ya tayi bata ƙara ce musu ƙala ba.

Yayyi ya kalla yace, "ina islamiyya kuma Yayyi?"

ƙasa tayi da kai tace, "sunce kar mu ƙara zuwa sai an biya kuɗi"

Ayiya tace, "ni dai nace su tattara su dena zuwa shikenan  na gaji da cin mutuncin yau daban na gobe daban"

Yaye yace, "haba dai  Allah ze bada yadda za'ayi amma bazasu dena zuwa ba, gara ita yayyi ma tinda da hankalinta amma Yarinya yanzu ne fa zata fara karatun, Su dai yi haƙuri Allah ze kawo"

Ayiya tace, "to Allah ya kawo"

yana gama cin Abinci ya tashi yaƙara fita ba shi ya dawo ba sai bayan sha ɗayan dare,

Washe gari ma yaƙara fita tin sassafe...

haka yake yawo jikinsa ba ƙwari zuciyar sa kuwa fal take da ƙunci kala kala, ya rasa sai yaushe ne farin ciki ze ziyarci rayuwar su, suna cikin wata rayuwa me matuƙar zafi, idan abun yayi masa yawa  sai dai ya share hawaye kawai  ya cigaba da watangariri a titi, Gashi adai-daita sahun nasa yafara lalacewa kullum sai ya buƙaci gyara.

(Gashinan ba yawa dai, sannu sannu bata hana zuwa,  sai dai kuyi haƙuri fa dan zaku iya ganin na dena posting dan wayata bata da isashiyar lafiya)

*INDO CE..*

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 2💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

haka rayuwar take gudana cikin ƙunci,  idan ya fita har baya son komawa gida domin kuwa Yarinya bata da hankalin da zata gane meye rayuwa, kullum burinta kawai taga ya cika mata Alƙawarin da ya ɗaukar mata gashi babu yadda zeyi,  babban abun da yafi tayar masa da hankali makaranta da suka dakata da zuwa sakamakon rashin kuɗi, duk abunda ya samu a wajen siyan abunda zasu ci yake ƙarewa bare a kai ga kuɗin makaranta.

Yana zaune a ƙofar gidan su yayi tagumi tunani ne masu yawan gaske akansa, muryar Ya-ya  ce ta katse masa tunanin, cikin tausayawa tace, Yaye  wayaita tunanin fa yana kawo matsala ga ɗan adam, dan Allah ka Dena sa damuwa a ranka da yawa kar wani abun ya sameka"

Goge hawayen da suke zarya akan fuskarsa yayi tare sakin murmushin ƙarfin hali yace, "Ya-ya  bafa  tunani nake ba, kawai yadda farin ciki ya ƙaurace mana, da yadda nakasa  biyawa ƴata kuɗin makaranta shine abunda yake damuna"

Sai da ta share hawaye kafin tace, "banason hakan ya dame ka Yaye,  indai akan yarinya ne babu damuwa nan gaba zata iya yin karatun idan Allah ya hore mana, har yanzu akwai sauran lokaci be ƙare mana ba, iya kokarin da kakeyi ma na nema mana abunda zamu ci ya isa ba sai ka shiga damuwa saboda wani abu ba, kayi haƙuri dan Allah ka dena kuka kaifa namiji ne"

Ya murmusa sannan yace, "yin kuka a gurina abune wanda ya zama wajibi  Banajin akwai ranar da zan dena zubda hawaye, baƙin ciki yayi tasiri sosai a rayuwa ta,  ki koma cikin gida ni yanzu fita zanyi, ki cewa Ayiya na tafi.

Daga haka ya tashi yayi gaba.

Da ido ta rakashi Cikin zuciyar ta Tsananin tausayinsa  ya gama lulluɓe ta, tana komawa cikin gida tayi ɗakinta dan kuwa  bazata iya zama  ba kuka ne kawai abunda zatayi taji sauƙi matuƙar tausayinsa takeji ji take inama tana da damar da zata temaka masa da tayi Farin ciki.

Haka yaje ya dawo tin kafin ya shigo gidan ya gama ƙarar da ƴan kuɗin da ya samu, siyayyar abinci yayi musu sannan ya wuce.

dama kuɗin nasa ba wasu bane dan yanzu ana cikin lokacin da ƴan adai-daita sahu basu cika ciniki  ba,

 yau tin kafin ya dawo  Ya-ya ta kirasa take sanar dashi Yayyi  ba lafiya  ba dan ya tashi a aiki ba ya dawo gidan hankali tashe, kai tsaye Wajen likita  ya kaita aka duba ta, likitan ya sanar masa cewar taifod me ƙarfi haɗi da cutar cizon sauro, maleriya ne suke damunta kuma sunci ƙarfinta dan haka tana buƙatar  magani da Allura, kai tsaye ya buƙaci dubu biyu da ɗari shida a wajensa, Iya dubu ɗaya da ɗari biyu ne yake dasu ciki da waje, neman alfarmar sa yayi akan ya bashi maganin idan yaso ya kawo masa Cikon idan ya nemo amma fir yaƙi yace, sai dai ya bashi iya wanda kuɗinsa ze iya siya ida ya nemo ya kawo sai ya siyi sauran, bashi da zaɓin da ya wuce hakan shiyasa ya amince.

haka suka dawo jiki duk a sanyaye.

Washegari haka yai ta garari ya dawo yau ma kamar kullum abunda ya samu ɗin abinci ya siyo musu hakan yasa be samu kuɗin sauran maganin ba.

tinda ya fita yake lelewa Har ya fitar da rai ze koma gida   yana cikin tafiya wasu yara suka tareshi,  sai tsalle tsalle suke, sukace masa ya jira Yamee tazo.

Tsayawa yayi ya zuba ido dan yaga wacece zata zo ɗin.

Yana cikin zazzare ido ya hangota tareda wata Tawagar yaran sunkai ishirin.

yarinya ce budurwa wadda bata wuce shekaru shatara zuwa ishirin ba, ta haɗe cikin wani leshi ruwan Madara, (milk) me ratsin ruwan gwal (golden) ta yafa mayafi ruwan gwal, Iya kan kafaɗarta ɗaya ta zizara shi, ta yafa ƙaton ɗankwalin leshin akanta, kayan sun kama Jikinta sosai musamman siket ɗin ya matuƙar ɗame ta, taƙasa kuma ya buɗa tsayinsa kuwa har jan ƙasa yake yayi biɗi biɗi baka iya ganin ƙafafunta,  idanunta a lumshe suke aƙasa take tafiya cikin gadara tamkar hanyar ta mahaifinta ce.

Y saki baki wajen kallonta har ta ƙaraso sai da tayi magana  sannan ya dawo hayyacinsa..

Cikin wata irin murya wadda tafi kama da ta ƴar maye tace, "me gida ka ajiye Mu a ƙofar gidan mu"

Yace, "to fa ikon Allah ai bansan gidan naku ba"

Sai a lokacin ta ɗan waro masa ido tana cewa, "kaiii???"

 kallon yaranda suke kewaye da Ita tayi kafin ta kalleshi tace, "kuji fa wai besan gidan mu ba"  

Suka kwashe da dariya.

Ta cigaba da cewa, " gaskiya ka koma makaranta, bakasan gidan mu ba fa!!"

shi dai da ido ya bita yana mamakin yadda akai ta kasance haka, gata kyakkyawa son kowa amma ta zama ƴar daba, ba tareda ya sani ba yace, "anya kuwa madam bakya shan wani abun??"

Dariya tayi tace, "kam... lallai ma wannan, banyi maka kama da masu sha bane??, kai yara kuji min wannan wai tambayata yake, anya kuwa wannan a hayyacinsa yake?"

Zuwa yanzu lamarin nata yafara bashi mamaki da kuma tsoro dan da gaske muryarta irin ta ƴan maye ce da alama sai da ta shawu sannan ta fito ga yara dozin dozin a bayanta sai dariya suke masa, tsoronsa ɗaya kar tasa suyi masa duka abanza.

😢😢

*Ƴar Ƙaramar su..*

*INDO CE..*

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 3💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

dai-dai lokacin wani mutum magidanci ya ƙaraso yana dariya yace, "ke dai idan iskancin ki ya tashi sai ta Allah"

dariya tayi bayan ta gyara tsayuwarta sakamakon daa      da take a karkace sai ƙasa ƙasa da ido take Tana rangaji.

Maida kallonsa yayi kan Yaye yace, "bawan Allah Gadon Ƙaya zaka kai yaran nan, ka fita shirgin shirmen nan nasu bazasu barka kayi abun arziƙi ba"

Sai a lokacin ya dena kallonta yayi ƙasa da kai sannan yace, "to yallaɓai" 

Mutumin yace, "yauwa nawa za'a baka?" 

Murmusawa yayi sannnan yace, "ko dubu biyu aka bani sai nace nagode ai"

Dariya mutumin yayi yace, "zasu baka dubu ɗaya da ɗari biyu"

Be tsaya jayayya ba ya amince dan kuwa yasan tafiyar bazata wuce hakan ba,

sai da ya jira suka samu wani adai-daita sahun suka lodu  sannan  ya fara tafiya,

Tunanin rayuwa da irin uzurin da suke gabansa yasa ko gudu bayayi dan kar yaje yayi abunda ba dai-dai ba,

surutun su ne ya dawo dashi daga duniyar tunanin da ya tafi, ɗaya daga cikin yaran yace, " Ya Minoji shifa me adai-daita sahun nan ya ɗauka da gaske ke ƴar daba ce"

da yake a gefe take ta madubi yana iya ganin yadda ta zaro ƙananun idanunta da tinda ya ganta be ga ƙwayar idon nata ba sai a lokacin, kuma har lokacin muryar ta-ta bata canja ba, a zabure tace, "yallaɓai me adai-daita rufamin asiri wallahi ƙalau nake,  kawai wuya ce ta maidani haka"

Da ɗan mamaki yace, "madam wace irin wuya ce haka zata maida mutum kamar ɗan maye"

Kauda kai tayi tana lumshe ido ba tareda tace masa ƙala ba,  sai ƙanin nata ne yace, " wallahi zafin rana da wuyar tafiya ne suka maida ita haka bari taji sanyin hanya murtsikewa zaka ga tayi🤣"

Sai a lokacin tayi dariya tana ƙara lumshe ido.

Sosai Yaye ya shagala wajen kallonta dan kuwa matuƙar mamaki abun ya   bashi, yanzu kawai so yake yaga da gaske ne zata murmure idan taji daɗin zama ko kuwa zance ne"

da tafiya tayi nisa kuwa tini  ta  ware ta saje a cikin yaran  sai dariya da ife ife suke  tsakanin su da sauran wanda suke a cikin  ɗaya adai-daitar       a dole wasu bazasu wuce wasu ba , da an wuce su  zasu takura masa yaƙara wuta ya wuce ƴan uwan nasu.

  sai a Lokacin yaga asalin zahiriyyar ta  dariya take tana nishaɗi kamar  ba itace take rangaji ɗazu ba abun matuƙar mamaki yake bashi, tin be saki jiki da su ba har ya biye musu suna sharholiyar tare yaƙi bari abokin tafiyar tasu ya wuce su..

har aka shiga cikin unguwarsu basu dena taɗi da shirme ba sai da tasha fusku tayi musu tsawa tukunna suka dena.

Kallonsa tayi tace, " yallaɓai me adai-daita ajiye mu anan banason ka kaimu har ƙofar gida.

ba musu ya tsaya dan kuwa shi kuɗinsa za'a biya shi ko a titi sukace ya zube su juye su zeyi ya nufi ƴar uwarsa.

Bayan ya tsaya yafara cuku cukun ɗakko mata canji.

har zata tafi sai kuma ta coge  Ta kalleshi tass sannan tace, "bani canji  dubu ɗaya da ɗari biyar aka baka dan haka tarkato su ka miƙo.

Murmusawa yayi yace, "haba Hajjaju  saurin me kike ne?  duba miki  nake ko zan samu, dan nera ɗari uku ma ko kyauta bazaki barmin ba???"

Shiru tayi tana ɗan nazari kafin ta buɗe jakarta ta zaro dubu ɗaya ta bashi fuskarta ɗauke da murmushi tace, "gashi karɓi ka haɗa"

girgiza kai yayi yace, "a'a nifa da wasa nake miki wallahi ki bar kuɗin ki halak ɗina kawai zan karɓa"

dariya tayi tace, "haba   kyauta fa na baka ba dan wani abu ba, ka karɓa wallahi ni kuma da gaske nake"

sake girgiza kai yayi yana cewa, "akan me?? ba fa zan rabaki da kuɗinki ba"

kai tsaye tace, "wallahi sai ka karɓa ai kyauta na baka, idan da banida shi sai dai na nemi alfarmar ka Ba wai na baka ba,, amma inada shi shiyasa na baka, ba abunda zanyi da kuɗi a yanzu idan ma baka karɓa ba,  kasani yaga ta zanyi na watsar dan bana son na yiwa mutum alkairi ya sakamin da sharri ka gane?"

ya lura da gaske take kyautar ta bashi gashi ya gane ba hankali gareta ba Dan haka ya karɓa dan kar ta zama asara abanza, godiya yayi mata sosai dan kuwa Tayi masa gata, ta temaka masa matuƙa.

Murmushi tayi tareda girgiza kai tace, "karka wani damu kanka, ina farin ciki a duk lokacin da naga na temaki wanda yake buƙatar temako, hakan yana sakani shauki sosai, kayi tafiyar ka Allah ya bada sa'a"

 Da ido ya bita yana murmushin da besan asalin sa ba, yanzu dai ya lura yarinyar rikiɗa take yanzu ta koma ƴar daba daba yanzu ta koma mutuniyar kirki, sai da suka rankaya sukai gaba sannan ya juya ya tafi.

(ba fa yawa😢😢😢)

(Share da Sharhi Pls💃💃🥰)

*INDO CE..*

[8/1, 5:27 PM] Maryam Muhammad: *INDO CE..*

[14/05, 11:48 a.m.] INDO CE..: *💖💖💖SIHIRIN K'AUNA💖💖💖*

            💖Shafi Na 4💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

Kai tsaye gida ya Nufa, be zame ko ina ba sai da ya tabbatar ya siyowa Yayyi magungunan ta sannan hankalinsa ya kwanta.

sosai sukayi murna da samuwar alkairi sama taka,

Ayiya ce ta kalleshi tace, "  masha Allah yaye    kaga Allah ya kawo mana ɗauki ka siyowa Yayyi maganinta nayi farin ciki sosai Allah yayi maka albarka"

Murmusawa yayi yace, "amin"

Miƙewa yayi tareda cewa, "bari naje ɗakina na ɗan huta"

Ayiya tace, to shikenan"

Da sauri Ya-ya tace, "Yaye baka ci abinci ba fa"

Shiru ya ɗanyi kafin yace, "na ƙoshi, amma dai Yarinya ta kawo min in anjima sai naci"

Ba dan ranta yaso hakan ba tace, "to zata kawo maka"

Tinda ya zauna a ɗakinsa tunanin Minoji kawai yake gaba ɗaya ya rasa inane yake masa ciwo haka kawai yaji duk wani tunaninsa ya kwarkwance      ta ko ina itace take masa yawo, mamakin kasancewar ta a wani iri shine abu mafi girma da yasa shi cikin ruɗani,  idan kuwa ya tuna yadda take farin ciki sai yaji dama shine, ya daɗe beyi dariya yayi farin ciki har cikin ransa irin yau    kuma a dalilinta    haka kawai yakeji ina ma ze ƙara haɗuwa da ita,    ko abinci be ci ba sosai sai dariya da murmushin da yake shi kaɗai.

Tin yana ɗaukar abun kamar da wasa har yafara zame masa damuwa domin kuwa ko ya fita aiki bashi da wani abun arzikin da ya wuce tunaninta    zuwa yanxu ji yake idan be sanya ta a idon sa ba ba kwanciyar hankali,  abun yafara damunsa domin kuwa hakan babbar kasada ce, besan ko wacece ba besan ƴar waye ba besan asalinta ba, amma zuciyarsa tana kwaɗaita masa wani abu akanta.

ba ƙaramin ƙoƙari yake wajen hana kanshi bin son zuciyarsa ba amma duk da haka tafi ƙarfinsa yanzu ido rufe yake neman ta, idan tafiya yake yaga mata sai ya kallesu ko ze ga motsinta a cikinsu, abunda da ba halinsa bane kallon mata da shiga hurumin su.

Haka kawai zuciyarsa take gaya masa yaje unguwar da ya sauke su ranar nan, ai kuwa ba zama, can ɗin ya nufa sai dai abunda ya manta bata bari ya gane asalin inda suka nufa ba,  lelewa yaita yi a tsakanin layin amma ko ɗaya daga cikin yaran da suke tareda ita be gani ba, haka ya bar unguwar jiki ba ƙwari.

duk yadda yaso kar Ayiya ko Ya-ya su gane yana cikin damu amma sai da suka gane, yanayin sallama a gidan yaga sun fara binsa da ido.

Kusada Yayyi wadda tinda ta ganshi take fara'a ya zauna yana yin ƙasa da kai, "cikin yanayinsa na sanyi yace, "sannu da gida Ayiya"

Gyaɗa kai tayi tana ƙara rakashi da ido tace, "yauwa Yaye ka dawo lafiya?"

Ya-ya tayi saurin cewa, "barka da dawowa ƙani na"

Ya ɗan murmusa yace, "barka dai"

Bayan sun gama gaggaisawa, Ayiya tace, "meke faruwa ne Yaye ko adai-daita sahun ce ta ƙara lalacewa??"

Girgiza kai yayi alamar "aa"  

Ya-ya tace, "nima sai naga yau duk yana cikin damuwa"

Yayyi tace, "dan Allah ku ƙyaleshi da tambayoyin nan mana, sai kun sa shi ciwon kai? ko abinci baku bashi ba zaku isheshi da surutu, meye damuwar Yaye wadda ta wuce mu?? koda yaushe tunanin sa yana ƙarewa ne a wajen tunanin abunda zeyi dan ya faranta mana, addu'ar mu yafi buƙata fiye da komai dan Allah kuyi shiru"

Maida kallonta tayi gareshi tana cewa, "Yaye nidai a koda yaushe cikin gode maka nake, ka tsaya akaina kayi duk me yuwuwa dan neman lafiyata,  kanayin komai dan farin ciki na ɗan uwana, banida wani bayan kai, ina maka fatan Alkairi a rayuwarka, tareda fatan samun mata tagari me tausayinka kuma wadda zata iya zama da kai a duk halin da kake ciki"

Ƙasa yayi da kai yana murmushi me tareda ƙwalla, da kyar ya iya cewa, "nagode Yayyi, cikin ransa  kuwa tunaninsa shine, yanzu labarin ƙaddararsa  ya gama canjawa, a daa     tabbas kullu yaumin sune tunaninsa amma yanzu tunanin wadda bashi da tabbacin mutum ce ko wata halittar, ya gama mamaye ilahirin zuciya da ruhin sa baki ɗaya,  tabbas yanzu ya tabbata baze tsira daga tafarkin wannan baiwar Allah ba rayuwar sa zata samu nakasu indai har be ƙara yin tozali da ita ba, baya tunanin rayuwarsa zata ɗore a haka ba tareda ya haukace ya susuce ba, a yanzu ma ji yake kamar ya gama zaucewa saboda tunaninta" 

Ayiya tace, "gaskiya kika faɗa Yayyi Allah yayi muku albarka ya ƙara haɗa kanku da ƙaunar junanku, hakan kawai shine farin cikina, koda bana raye bana son ranar da zata zo ku rarrabu"

Ya-ya da takejin zubar hawayensa kamar zubar tafashashshen ruwa akanta, cikin sanyi da tsananin ƙuna rai tace, "Yaye dan Allah ka dena zubda hawaye, banajin daɗin ganin ɓacin ranka, inajin ba daɗi sosai ina shiga ƙunci idan ina ganin kukan ka dan Allah ka dena"

Share hawayen yayi kafin yace, "shikenan Ya-ya na dena"

Murmushin da yayi ne yasa nata murmushin suɓutowa ba tareda ta shirya ba.

Baze iya hana damuwar sa bayyana ba kuma baze iya jurar ganin damuwar su ba dan haka ya tashi ya fice ya koma ɗakinsa.

( Hello Fans!!! da nace ba lallai ku ga post ba amma in ta yuwu zanyi, to gashi nan ta Allah ta kasance)

Share da sharhi😊😊

*INDO CE

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 5💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

Aikin da ya sabayi wato tunaninta shi yakeyi yanzun ma.

Ko baccin arziki baya iya yi duk juyin da yayi itace take faɗo masa.

Kamar yadda ya saba yau ma da wurwuri ya fita    misalin ƙarfe goma da ƴan mintuna  na safiya      ya ciko adai-daitar sa da fasinja  tafiyar kawai yake    badan yanayinta cikin nutsawa ba ya doshi wata madakatar ababen hawa inda ake bada hannu, kamar da wasa yaga kuɗi ƴan ashirin ashirin sababbi suna     tashi suna gilmawa Almajirai masu bara a gurin sai ƙoƙarin ɗauka sukeyi, da mamaki ya bisu da ido, sai daga baya ya fahimci a inda abun yake tashi cikin wata baƙar mota nan yaga wasu sunyi cinkuss ana raba musu kuɗin wasu kuma ana watsasu zuwa sararin Allah.

Wata daga cikin wanda ya ɗakko        tace ikon Allah ya akayi kuma kuɗi suke tashi sama haka wannan wane irin rashin ilmi da rashin sanin ciwon kai ne??"

Yaye da abun ya gama kaishi maƙurar mamaki ko uffan be iya cewa ba, ya kutsa kai ganin sarari a gabansa, cikin sa'a kuwa yayi dai-dai da motar,  fuskarta ɗauke da murmushi take raba kuɗin  kallo ɗaya zakayi mata ka gane asalin farin ciki tana cikin  shi harma da nishaɗi,

Rassss gabansa ya yanke ya faɗi  zuciyar sa tafara bugawa dumm!!! dumm!!!! da  sauri  da sauri, mutuwar zaune yayi a gurin yana kallonta yayinda take gudanar da abunda yake gabanta hankali kwance, ya gama sakankancewa  sai ji yayi wani yanayi masa masifa akan an bada hannu shi kuma yaƙi tafiya, sai a lokacin ya lura motar tasu har tayi gaba, 

Cikin hanzari ya mara musu baya, cikin sa'a kuwa sukayi kwana, shima kwanar yayi kwata kwata ya manta ma unguwar da zeje miƙewa yakamata yayi ba kwana ba, 

bashida burin da ya wuce bibiyar motar yaga inda tayi, 

Ya gama nisa a tunaninsa ce-ce-ku-cen  matan da ya ɗakko ya dawo dashi dai-dai badan ranshi yaso ba,  haka matan suka fiffiƙe suna zuba masa rashin mutunci   ba shiri ya nemi masaitar hanyarsa ya ɗauka  bayan ya haɗa su da haƙuri, dan su a zatonsu rainin hankali da rashin mutunci ne yasa shi yin  hakan.

Baƙin ciki kala kala sun haɗe masa ga rashin damarsa ta bibiyarta da yayi ga rashin mutuncin su ga nutsuwarsa da asalin tunaninsa da ya rasa, 

Ganin baze iya galudaya a titi ba yasa shi tafiya inda suke zama  ya nemi guri ya zauna.

Abokinsa  Isah yace, "Abokina naga kwanan nan  kana cikin       damuwa sosai wallahi amma ka ƙi gayamin, kana kallon yadda ka ƙara ramewa har baƙi ka ƙara kai dama abu kamar gawayi"

Dariyar ƙarfin hali yayi     yace, "abokina ai duk baƙi na dai ban kai   ka ba ai ni ba baƙi bane ba ma akanka"

Isah yayi dariya yana cewa, "ba dai zaka faɗamin ba ko?? zurfin ciki fa yana haifar da matsala"

Murmusawa yayi kafin yace, "banajin akwai wata matsalar da zata sameni bayan wannan,  na susuce na haukace  Isah , tabbas    nima nasani narasa tunani na   na dena tunanin kowa sai ita yanzu bana mafarkin komai sai mafarkinta narasa me yake damuna na haukace   ina wani    Tunanin da  bashida wata rana a gareni"  

Cike da tausayawa Isah yace, "ni dama tin daga yanayin ka na gane kana cikin damuwa, Allah ya warware maka, to amma wacece?"

Shiru yayi na ɗan wani lokaci  kafin yace, " bansanta ba, rana ɗaya kawai na taɓa ganinta yaune na biyu amma duk ta tafi da nutsuwa ta, ina tausayin kaina ina tausayin dangi na, ina jin tsoron su rasa ni kamar yadda suka rasa yaya na amma wata rana jinake kamar na bita inda take"

Jinjina kai Isah yayi yace, "lallai abun ya tsaurara amma karka damu komai yai tsanani yana tareda sauƙi da yardar Allah    karka wani damu insha Allah zaka ƙara ganinta amma banaso kake irin wannan maganganun ka dena, kayi tawakkali ka miƙa lamuranka ga Allah zeyi maka maganin duk wata damuwar ka, ka nutsu insha Allahu zamu nemo ta"

murmusawa kawai yayi dan kuwa bashida ta cewa.

Sai yamma ya tashi ya cigaba da aiki zuwa dare kuma ya tafi gida.

Ko zaman hirar da sukeyo da ƴan uwansa yau beyi ba ya wuce ɗakinsa yayi zaune.

sassafiya ce iska na ɗan kaɗawa a sannu  a sannu    babu ababen hawa sosai dan kuwa bama kowane ya tashi daga bacci ba,  yana cikin tafiya kamar   ba'a yaji anayi masa ƙaraurawa, (Horn)  cikin sauri ya dawo hayyacinsa ya gangare ƙasan titi dan kuwa kanshi akayo gadan gadan sai da suka wuce sannan direban motar wanda be wuce shekaru ashirin da ɗaya  ba ya ɗago masa hannu yana dariya ya ɗaga murya yace, "sai ka tawoooo!!!!"

Murmushi kawai Yaye yayi dan kuwa abun yaso bashi dariya babu abunda ya tuna sai ranar da ya ɗakko su Minoji haka tasa shi yai ta wauta atiti,

haka ya bi motar da ido yana ganin yadda suke wauta suna yawo a titin daga hannun ƙasa su koma na sama kamar tafiyar Maciji.

Haka kawai ya tsinci kansa da son zuwa garesu dan haka shima ya ƙara gudu shi kuma lokacin  ya rage gudu,  su uku ne a cikin motar da ƙaninta sai ita, ƙanin nata yana gidan baya ita kuma tana gaba    sai direban wanda  Indai ka kalle ta     ka kalle shi  zaka  ka gane cewar yayanta ne,  

 duk da baya iya jin abunda take cewa amma yana ganin yadda take zuba surutu harda kwatantawa da hannu, sai tuntsira dariya da shewa sukeyi hankalinsu kwance.

zuwa lokacin komai ya gama sukurkucewa Yaye, kawai ya sauya akalar tafiyar tasa yafara binsu, cikin ransa kuwa yana mamakin yadda akayi yaro ɗanye yayi ƙwarewa da mota haka har yake wasa da ita kamar wani ɗan wasan tsere, 

gefe kuwa jinjinawa kasada irin ta iyayensu  yake dan kuwa bayajin ze iya siyarda ran ƴaƴansa kamar haka, 

Abun ma tambayar anan shine ƴaƴan waye????.

Wannan tunanin ne yayiwa Yaye  ƙawanya.

lura da binsu yake da tayi ne yasa ta kalli Yayan nata tace, "wancan fa binmu yake, ka nuna masa banbancin mota da agwagwa da buje dan Allah"

Dariya sukayi.

Kamar umarnin ɗa da uwa faɗarta ke da wuya ya yage motar da wani mugun gudu, kasancewar ba motoci da ababen hawa da yawa yasa kafin Yaye ya farga sunyi nisa, duk iya ƙoƙarinsa amma yakasa cinmusu sun ɓace masa.

(Saura kuce ba yawa in dokewa mutum baki🤣😜😜😜)

Shares da Sharhi  kawai😇

*INDO CE.."*

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 6💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

Kamar ya ɗora hannu aka ya zunduma ihu haka yakeji   tsabar takaici da shiga ruɗani.

 da daddare yana shirin komawa gida zuciyarsa a cunkushe    har wani ɗaci ɗaci yakejin yana turnuƙo masa  gashi duk yadda yaso dena tunane tunane abun ƙara ta'azzara yake, yanzun ma tunanin yake hakance tasa yake wani shashashan tuƙi.

Ko da wasa be lura da rami a gabansa ba kawai tafiyar yake har saida ya ƙure masa gudu ƙuttt cikin rashin sa'a da rashin sanin abunyi yafara  diri diri ya sha burki  ya tsaya cakkkk!!!! tsayawar da zeyi kuwa yaji     karararaff!!!!!   an doke shi ta baya.

Zuciyarsa tayi wata kyakkyawar bugawa   a razane ya furta "Hasbunallahu'wani'imal'wakil"

cikin sauri ya gangare ƙasa ya fito yana duba adai-daitar ai kuwa ta lotse   kamar ba ita ba,   ido ya zubawa motar zuciyarsa na tsalle cike da ɓacin rai,

Lokacin har ƴan adai-daita  da mutane sun fara tsayawa.

Rai ɓace yace, "wannan wane irin rashin adalci ne??"

Daidai lokacin me motar ya ƙaraso  cikin zafin rai yafara sirfawa Yaye masifa,

Shima Yaayen  da yake a sama yake sai ya biye masa suka fara ce-ce-kuce    wasu daga cikin ƴan adai-daita da yake ba'a rabasu da haɗin kai tini sun fara shigarwa ɗan uwansu, gurin yafara cakuɗewa har suna shirin dakuwa da juna domin kuwa me motar  daga gani irin ƴan zafin kannan ne.

 Kutsa kai tayi ta shiga tsakanin su, cikin tsabar buguwar da zuciyarta take  ta nuna Yaaye da yatsa tana cewa, "kaii ka rufe min baki ko nasa ayi maka dukan mutuwa"

Jin muryar da zuciya da ruhinsa ke matuƙar bege yasa shi sakin maganar da yake yafara kallonsu su duka biyun.

Ita kuwa maida hankali tayi kan ɗan uwanta da yake ta huci ta riƙe hannunsa kamar itace uwarsa cikin bada umarni tace, "wuce muje" 

Fizge hannun sa yayi yana cewa, "Bazan tafi ba banda ɗan iska ne yaya ze tsaya min a hanya kuma har shine zeyi maganar adalci shi jakin inane baya gani ne??? inda makaho ko dattijo  ne da zanyi masa uzuri amma  yana matashi kuma matashin ma ba yaro ba me hankali amma yana irin wannan daƙiƙancin akan titi  ko titin na ubanka ne????"

kallon Yaaye Minoji tayi ta kalli yayan nata ganin yadda yake hucin gaske tasan halin kayanta hakan yasa ta daki ƙirjinsa tareda daka  masa tsawa tana cewa, "ya isa hakaaa manaa!!!  akan me zaka ƙarar da ƙarfinka a gurin wanda kafi ƙarfinsa??? kasani ko makahon ne??? meye amfanin tsayawa rigima akan titi???  ka wuce muje gida idan ba haka ba wallahi ko me za'ayi bazan shiga motar ba sai dai  kowa yayi tafiyarsa daban,   ka wuce muje kawai ko kuma na bi me adai-daitar ya maidani gida da kansa idan yaso a kashemu idan mun koma"

sanin zata iya aikatawa yasa yayi sanyi, ƙasa ƙasa yayi da murya kafin yace, "Minoji kina ji kina ganin abunda yayi ai wannan ba abun a raga masa bane, meye a ƙwaƙwalwarsa da yakasa gane me yakeyi ki bari na koya masa hankali dan Allah"

Kafin tayi magana Yaaye ya fashe da kuka domin kuwa yarasa abunyi iya cuta dai an cuceshi sai dai yanzu ya gane cewa anfi ƙarfinsa,  da ya ɗaura ɗamarar gogawa da me motar ko ɗan waye har sai yaga yayi   yagaji domin kuwa bashida yadda zeyi ya gyara adai-daitar a son ransa a biyashi kuɗin da zeje ya gyarata amma ganin Minoji yasa yaji ya karaya baze iya ba"

Mamakin kukan nasa ne yasa tafasa yiwa yayan nata magana ta buɗe baki tana kallonsa kafin ta kalli Yayan nata cikin sanyi tace, "Boss  kuka fa yakeyi meyesa kayi masa tsawa haka?? meyesa ka kasa haƙuri ka nutsu"

Muryar Yaaye ce ta katse ta, cikin muryar kuka yace dan Allah kuyi haƙuri  bansani bane kwata  kwata ban kula ba, kuma banida kuɗin da zan gyara ta ne shiyasa nayi magana amma da nasan kune wallahi bazance komai ba, dan Allah kiyi haƙuri zan kiyaye, wallahi tunane tunanen rayuwata sune suka kaini amma ba da son raina ba"

Tsaki ta zabga tace sakarcin banza, To Allah ya kiyaye gaba amma kaida kake kan titi meye  naka na tunanin abunda ze jawo maka ajalinka??? , kai a zamanin nan fa ba abunda yafi rai daɗi dan haka ka kula da kanka, yanzu ta wuce amma da  ace babu ni a motar iya yayye na ne to bazaka ji da daɗi ba dan haka ka dena tunanin komai kayi rayuwarka sakkk, ka gane ko???"  

Cikin sauri ya ɗaga mata kai yana cewa, " na yarda nayi miki alƙawarin bazan ƙara tuƙin banza ba da yardar Allah"

Murmusawa tayi tace, "ka kula"

 Daga haka ta kama hannun yayanta suka koma mota, suka bar Yaaye da Allah ya kyauta da kunji kunji na mutane, harda masu cewa ya akai sun cuceshi kuma yake basu haƙuri kawai sai cewa yayi "bazaku gane bane"🤣

(Allah sarki Yaaye na Indo😜  dan Wallayi na gama faɗawa😂) 

har yafara jan motar da nufin tafiya muryarta ta katse shi    cikin sanyi tace, "Boss anya kuwa?"

Zaratan idanunsa ya zuba mata cikin tsawa yace, "anya Uwar me??????"

Murmusawa tayi taƙara da cewa, "anya kuwa munyi masa adalci??   kar mu zama Azzalumai mana saboda wata ƴar dama da Allah ya ara mana, muna da arzikin da   lotsewar mota a gurin mu tamkar ado ne amma shi hakan agurin shi illa ce, be zama lallai ace shine mamallakin adai-daitar ba   haka be zama lallai ace mamallakin ta me adalci da sauƙin kai bane,  be zama lallai yana da wadatar da ze iya gyara ta ba tareda ya shiga matsala ba, bamusan halinda yake ciki ba, ta yuwu ya karɓi adai-daitar ne dan ya rufawa kansa asiri har ya temaki ƴan uwansa,  tabbas bamu kyauta masa ba"

Share da sharhi..

ba fa na ganin comment yadda yakamata👊🏻😡😂🥰🤭😊 na rantse zan dena🙄

*INDO CE..*

[8/1, 5:27 PM] Maryam Muhammad: [17/05, 10:49 a.m.] INDO CE..: *💖💖💖SIHIRIN K'AUNA💖💖💖*

            💖Shafi Na 7💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

shiru Boss yayi yana ɗan nazari kafin ya kalleta cikin sanyi yace, "kuma fa hakane maganarki gaskiya ce, to yanzu ya zamuyi?? babu kuɗi a jikina ko kinada su??"

Murmusawa tayi ba taredata kalleshi ba tace, "kaji wani zance kana namiji amma babu kuɗi a jikin ka sai ka kalleni??"

Cikin sanyin jiki yace, "Be dace mu barshi hakanan ba Minoji  ya zamuyi?? wallahi ganin ba wani nisa zamuyi ba yasa ko sisi ban fito dasu ba"

Shiru motar tayi na wani lokaci kafin tace, "a wace mota ma muke???"

yace, "Motar Abba ce"

Zumbur tayi tace, "zance ya ƙare!!!!!    banda abun ka motar Abban mu ai ba'a rabata da kuɗi ka duba sai mu bashi ko ragewa ne yayi dan wallahi mun cuceshi Allah ma ya sani,  bamu san wane irin hurumi gareshi ba"

jinjina kai yayi cikin jim daɗin mafitar da suka samu yafara dube dube cikin sa'a kuwa duk inda ya buɗa sai yaga kuɗi danda nan suka haɗa dubu ashirin suka fito, har zuwa lokacin Yaaye yana gurin dan kuwa yarasa kataɓus  sai juye juye yake a wajen mutane kuwa anata maida yadda akai wasu suna cewa karya yarda wasu suna cewa gaskiya ya cuci kanshi, wasu ma cewa suke ya bisu duk inda sukai.

Cikin sanyi Boss ya ƙarasa wajen  ya miƙawa Yaaye kuɗin tareda cewa, "kayi haƙuri dan Allah"

da kyar ya iya karɓa dan kuwa baze iya cewa a'a ba  bayan buƙatar kuɗin da yake ya tuna haɗuwarsu ta farko da Minoji ta gaya masa bata son tayi kyauta a sare mata guiwa yasan yanzu ma idan be karɓa ba   matsala ce zata biyo baya, 

Cikin nauyin baki yace, "nagode ɗan uwa"

Murmushi Boss yayi tareda ɗan bubbugar kafaɗarsa sannan  yace, "ka kula" 

Minoji wadda take gefe ta tsikare ta riƙe ƙugu ya kalla, cikin ɗan ɗaga murya yadda zataji yace, "godiya nake madam"

kama hannun  Boss tayi tana dariya tace, "wai Madam,,    tawo mu tafi gida Boss"

Kamar zakara  da kaza haka ya bita zaizai,   suka shige mota, sai dai hakan sam be yiwa Yaaye daɗi ba sai yaji  baƙin ciki idan yaga tana kama hannun Boss haka kawai ba tareda dalili ba.

Sai a lokacin ya samu ƙafar tafiya gida da karsashin sa.

ganinsa salo salo   yasa Ya-ya saurin jefo masa tambayar "lafiya kuwa??"

cikin yanayinsa na sanyi sanyi yace, "lafiya lau, su Yarinya sunyi bacci ne?"

Ya-ya tace, "sunyi bacci harma Yayyi, nima kai nake jira  na kwanta  dan yau a gajiye nake, kuma bazan iya baccin ba idan banga ka dawo ba"

Ɗan murmusawa yayi sannan yace, "yayi kyau yanzu ai sai aje a kwanta ko??,   Ayiya ma naga gyangyaɗi take abunta,  ku kwantar da  hankalin ku Lafiya ƙalau nake"

ajiyar zuciya Yaa-ya ta sauke, Ayiya da  yanzu ta motsa daga gyagyaɗin nata tayi saurin cewa, "To ɗannan, Allah yayi maka albarka bari muje mu kwanta tinda ka dawo lafiya ai fita tayi riba, Alhamdulillahi Allah ya dafa maka"

Ya amsa da "amin"  sannan yatashi,   har yaje ƙofa Yaa-ya tace, " dan Allah ka dinga yin bacci sosai Yaa-ye kar ka tsaya tunane tunane kaga da wuri kake fita"

Da kyar yayi ta maza ya gyaɗa mata kai maganin kar yayi gaba bece mata uffan ba,  

Kasancewar gidan nasu babu wuta yasa ɗakin nasa yayi duhu dan haka ya lalubo kwaruɓar wayarsa keypad  ya kunna fitilarta sannan ya shiga ɗakin,  sai da ya ɗan gyaggyara  ɗakin ya karkaɗe shimfiɗarsa sannan ya kwanta nan fa abokin nasa Tunani yace, "salamu'alaikum"

  tunani barkatai daban daban ne suke kunno masa kai, gefe guda tunanin irin  mazantakar Minoji yake da har take iya bugar ƙirjin namijin da   da an ƙyaleshi da shi kansa dukansa zeyi bare ita  wai har tanayi masa tsawa  lallai kai tsaye za'a iya kiranta jarumar mata, gefe kuwa tunanin shine WACECE??  har yanzu bashi da tabbacin cewa mutumce kamar kowa dan shi da kansa yaga banbanci harda banbance banbance,  wani gefen kuwa begenta ne yake masa sukuwa, ji yake idan da ze samu dama da ya kasance tareda ita har zuwa lokacin da ze dena numfashi  da kowane motsawar lokaci  jinta yake tana ƙara shiga cikin ransa ta gama mamaye jininsa, Zuciyarsa kuwa ba wani fili gaba ɗaya tagama mamayeta,

gefe guda kuma Yana mamakin yadda akai suka bashi kuɗi har suka bashi haƙuri.

a wani gefen kuwa tunanin yadda ze kwasota shida me gidansa wanda yabashi adai-daitar yakeyi dan yasan bashida sauƙi baya son wasa baya ɗaukar raini.

Haka Yaaye ya kwana da tunani kala kala tareda sa ran fitar wuri dan neman me gyara gami da yiwa kansa fatan alkairi da samun nasara.

koda ya samu ganawa da me gyara ya gaya masa bazata samu yau ba dan sai anyi mata babban gyara dan haka ya koma dandalinsu yayi zaune   da yake yawancin abokan nasa anan ne suke sana'arsu wasu kuma  masu adai-daita ne idan sukaje suka dawo hutawa da cin abinci  sai su tare a wajen.

da misalin ƙarfe  4:20pm   suna nan zaune suna hira suka ga ƴan mata akansu tsaibe tsaibe sunkai su biyar ko wacce tana jin kanta,   basuyi wani mamaki ba domin kuwa Isah sana'ar sa a wajen caji da siyarda igiyar caji da covern waya da sauransu harda turi yakewa mutane hakan yasa mata da mazan ma duk suna zuwa shiyasa abun beyi masa ɓautata ba   cikin sakin fuska  yace, "me za'a baku?"

Ɗaya daga cikinsu tace, "au tambaya ma kake?? mu ba abu zamu siya ba karya  ƙashi mukazo yi"

a matsayin wasa Isah ya ɗauki abun dan haka yace, "to shikenan marabanku ko a kawo muku ruwan sanyi kwafi jin daɗin aikin ku"

ɗaya tace, "ba buƙata ka riƙe abunka"

Sagiru da tin ɗazu yake binsu da ido yakasa magana sai yanzu yace, "nifa nakasa fahimta meke faruwa ne?"

buɗa tsakiyarsu sukayi sai ga wata budurwar ta bayyana sai taunar cingam take tana wani ƙyall-ƙyall da ido  sai a lokacin Isah ya firgita dan kuwa ya gane Mabruka sarai itace budurwar da yake so kuma yake ta bibiyarta sai dai taƙi saurarar sa ƙirjinsa ne yafara dukan  ɗari da sittin.

Cikin kwarkwasa ta ƙaraso ta tsaya tana kallonsa, cike da ruɗani yace, "Mabruka lafiya kuwa??"  

kai tsaye ta bashi amsa da cewa, "shugaba ce take son ganin ka"

Duk da besan ko wacece ba sai da yaƙara jin buguwar zuciyarsa ya ƙaru, cikin inda inda yace, "wa,, wacece?" 

 Mabrukha ta zame tayi gefe   a take shugabar tasu ta bayyana a tsakiyar su, tasha wata shegiyar duguwar riga ta shadda  tasha dutsina tin daga sama har ƙasa, babu wata kwalliya a fuskarta  da alamu ma ko hoda bata shafa ba sai tsabar halittar ta,,,  ƴan ƙananun  idanun nan nata   a ƙasa fuskarta babu alamun wasa, cikin wani taku irin na wahainiya ta ƙarasa wajen da Isah yake tsaye  yana zazzare ido,  sai da tayi masa Lallausan shu'umin murmushin nata kafin tace, "kaine Isah ko??" 

kai kawai ya iya gyaɗa mata dan kuwa tayi masa bala'in kwarjini duk da bata bari sun haɗa ido ba sai dai ta kalleshi harr harr  kuma cikin sauri zatayi gefe da idon   amma hakan be hanata cika masa ido ba.

yanzu ma saida ta murmusa  duk da murmushin nata iya kan bakinta ne zuwa gefensa amma hakan be hanashi bala'in yimata kyau da kuma ɗaukar hankalin mutum ba,  kallon Mabruka tayi tace, "wannan ne?"

Mabruka tace, "shine, dan Allah ƳAR MAI  kiyi masa rashin mutumci  gaba ɗaya ya takurawa rayuwa ta"

lumshe ido tayi ta buɗe su kafin tace, "me kike so ayi masa"

Mabrukha tace, "kyakkyawan kashedi kar naƙara ganinsa a cikin  sabgata   kuma rashin mutunci nakeso ayi masa, a nuna masa nayi masa nisa"

Ɗan nisawa tayi kafin ta kalli gefen Isah,  cikin kiɗima ya buɗi baki zeyi magana  ta ɗaga masa hannu.

Cikin wani irin manyance da nuna isa tace, "kaji abunda Mabruka tace  tanaso ayi maka rashin mutunci sai dai ni kuma bata tsaya taji hukuncin da na yanke ba, yanzu zaku iya nutsuwa ku saurara.

Ɗan gyara tsayuwarta tayi kafin tace,,,,

 Tace, "Isah kake kowa??  Meyesa kake son ƙawata?? sannan ka takura mata, Lokacin da ka tashi son nata baka tambayi kanka ko batason takura ba??"

ƙasa yayi da kai yace, "nima bansan ya akai na kamu da sonta ba"

tace, "kana nufin dai dare ɗaya, To shikenan  yanzu me zaka iya yi game da soyayyarta??"

sai da ya ɗanyi nazari sannan yace,, "zanyi ƙoƙari sosai dan ganin na sata farin ciki zanyi iya ƙarfina dan kare mutuncin ta sannan duk abunda bataso zanyi ƙoƙarin ƙaurace masa"

Tace, "da kyau da kyau, ni nan da kake gani na shugabar kare mutuncin masoya ce, banason duk wani abunda ze kawo matsala, kuma duk yadda zanyi na kare mutuncin so inayi     a ƙa'ida kaci zarafin So  tinda ka takurawa masoyiyar ka, kasan meye hukuncin da ya dace da kai???"

Girgiza kai yayi alamar a'a      ta lumshe ido sannan tace, "hukuncin ka shine ka tsugunna ka bata haƙuri sannan ka lallaɓata har sai ta dena fushi, 

To amma anyi maka afuwa rashin sani ne yasa kayi hakan da alamu bakasan sai an nemi izinin ƙawaye na sannan ake faɗawa son su ba, to yanzu abunda  za'ayi shine daga yau Sai yau  karka kuma takura mata, bayan haka kuma a ƙa'idar kare mutuncin soyayya yana da kyau inyi maka wata tambaya idan ka shirya"

Yace, "a shirye nake"   tace, "kai madallah da wannan ƙwarin zuciya naka da alamu kana sonta sosai, yauwa tambayar itace meyesa kake sonta? yanzu idan nace ka turo manyanka zaka turo su dan ayi maganar aurenku?? domin kuwa babu amfanin soyayyar da bazakuyi aure ba kunga ta tashi a shiririta kenan, dan haka a matsayina  na me kare haƙƙin soyayya yana da kyau ka bani amsa"

farin ciki ne ya lulluɓe Isah dan kuwa yanzu ya lura ba rashin mutuncin zatayi masa ba hasalima goyon bayansa take, har rawar jiki yake wajen buɗe baki zeyi magana amma Mabruka ta katse shi da cewa,  "Wannan wane irin wulaƙanci ne?? munyi dake zakiyi masa kashedi akan karya ƙara shiga sabga ta ya dena sona ma shine zaki dinga yimasa zancem turo magabatansa?  kinga har wani farin ciki yakeyi"

Minoji tace, "kwantar da wuƙar ki mana aikinta be zo ba tukunna, wannan abu fa ba na yaƙi bane, meye abun tashin hankali?? ya gani yana so ba shikenan ba, ni ƙoƙarina shine na gane son gaskiya ne ko na mugunta, idan da gaske yake sai mu haɗa mu ai bamaso a rabu"

Taƙarasa maganar tana dariya.  suma sauran ƙawayen nata suka sa dariya yayin da baƙin ciki yake neman sheƙe Mabruka.

Minoji taƙara da cewa, "idan na gane cewa soyayyar ƙarya kake mata to sai nayi maganinka, sai nasa an kakkarya min ƙasusuwan ka"

Tinda Tazo wajen idon Yaaye yake kanta, anan zaune inda yake yayi suman gan-gan, ko idonsa da kyar yake ƙiftasu saboda tsabar mamaki, da sannu sannu yake saurarar kalamanta  abun nasu dariya ma ya bashi ganin yadda abokinsa ya burkice da kuma yadda tazo ta goyi bayansa sai abun ya kai masa, ta gefe guda kuwa tunanin damar da yasamu yake sai dai besan ta ina ze fara ba, da wane yaren ze fara yimata magana? me ze furta mata??   irin wannan tunanin sune sukafi caja masa kai .

 sai da sukazo kan wannan gaɓar sannan yayi ƴar ta maza yace, "YAMINOJI?"

Tsalle tayi a tsorace ta koma bayan Mabruka tana cewa, "A'uzubillahi minashshaiɗanin mutum, wannan Aljanin fa daga ina??, bawan Allah ya akai kasan sunana???""

   Sai da Mabruka taga irin firgitar da Shugabar tasu tayi sannan tafara dariya,   shima Yaaye abun ya bashi dariya sosai saidai mamakin kasa ganeshin da tayi yafi yawa,

Isah kuwa cikin mamaki yake kallonta yana kallon Yaaye, idan ya fahimta dai-dai itace wadda idan abokin nasa ya zauna bashida wata hira sai ta-ta.

murmushi Yaaye yayi yace, "a'a ni mutum ne mana Madam har kin manta ni??"

Girgiza kai tayi tace, "a'a rufamin asiri mana malam wane, 

ni ban taɓa ganinka ba ma, ni har yanzu ma ban yarda kai ba aljani bane dan kuwa nayi mamakin jin sunana a bakin ka raɗau haka"

Cikin ƙarfin hali Yaaye yace, "ai sunan ki ba ɓoyayyen suna bane akwaishi da sauƙi musamman a bakin mutum irina, wata rana da yamma na taɓa kaiku Gadon  Ƙaya tareda yaranki  har kikai min kyautar dubu ɗaya, kuma kin tuna abunda yafaru jiya?? har mukayi hatsaniya nida Yayanki??"

Kallonsa tayi sosai suna haɗa ido tayi saurin kauda kai tana murmushi sannan tace, "na tuna kayi haƙuri dan Allah ta yuwu da ido kawai na kalle ka ba da idon zuci ba shiyasa nakasa ganeka, amma daga yau zan iya ganeka sai dai bama lallai muƙara haɗuwa ba"

Rasss zuciyarsa ta buga, atake yanayinsa ya canja duk da ba tabbaci tabashi akan bazasu ƙara haɗuwa ba sai yaji maganar tayi masa nauyi tazo masa a bazata.

Ganin yanayinsa ya canja yasa jikinta yayi sanyi,  ita a tunaninta  ganeshin da batayi ba ne yasa yaga kamar wulaƙanci ne shiyasa taji ba daɗi  har cikin ranta, a sanyaye tace, "kayi haƙuri fa, Yanayin halitta ta ne a haka ba komai nake iya sakawa a raina lokaci ɗaya ba, ba wulaƙanci bane wallahi da gaske ban ganeka ba, ni yanzu zan tafi gida Allah yabaka haƙuri"

Murmushi ya ƙaƙalo sannan yace, "banji komai ba nasan bazaki wulaƙanta ni ba dan nasan ba halinki bane,  nagode sosai"

ɗan Murmushin tayi masa tareda juyawa tace, "na haƙura da sulhun masoyan nan gaskiya ni yanzu gida zan gudu duk nayi sanyi"

    ......

Isah ne yayi masa alamar yace ze kaisu dan haka ya shiga sosa kai sai da ƙyar yace, "Madam idan ba da mota kikazo ba inzo in kaiku tinda ba abunda nakeyi"

Shiru ta ɗanyi kafin tace, "kuma fa ka kawo aidiya me kyau,   yanzu kafin nasamu ta yankin mu ma aiki ne, yaran nan duk kuje ku nemi wata ku wuce gidan ku nima na wuce gidan mu sai mun ƙara haɗuwa yau bamuyi sa'ar haɗa kan masoyan nan ba amma ba komai watarana zamu haɗu" 

Sosai Yaaye yaji daɗin samun karɓuwar da yayi kai tsaye,   

 adai-daitar abokinsa ya ara ya janyo ta ya tsaya, shigewa tayi tayi lakurr sannan ta ɗagowa ƙawayen nata hannu sukayi Sallama, tsakanin ita da Mabruka kuwa sai ƴar harare harare Da murguɗa baki.

bayan tafiyar tayi nisa har lokacin babu wanda yaƙara buɗar baki da sunan magana, ita ba ma tashi take ba kalle kallenta kawai take yayinda shikuma duk wata nutsuwarsa take gareta,   ganin batada girman kai ko ɗagawa yasa yaƙara yin ƙarfin hali wajen cewa, "Dabar Mata daga ina kuke ne haka, naji ana cewa za'a karya ƙashin abokina"

Tuntsirewa tayi da dariya kafin tace, "a gidan mu sukaje suka ɗakko ni, ƙawaye na   ne   na  makaranta   fa shikenan dan  yace yana sonta take ta zuba tijara iri iri, ni kuma naji abun yayi yawa nace muje muyi masa kashedi   ni kuma dama kowa yasan ni ƴar kare martabar soyayya ce, Kaga Mabruka sai harara ta take kamar ta cinye ni ta ɗauka zanyiwa bawan Allah rashin Albarka"

 taƙarasa maganar tana dariya.

Shima dariyar yayi dan kuwa iya yadda take dariyar ma kawai abun dariya ne,  sai da ta ɗan ƙara nutsuwa sannan yace, "kuma naji suna ce miki shugabar su, na zata kece shugabar Dabar"

yanzu murmushi tayi tareda lumshe ido, kafin tace, "wannan kuma Sirri ne wanda ya zauna dani ne kawai yake iya fahimtar dalilin amma nima bazan iya furtashi da baki ba, haka kawai na wayi gari naji suna kirana Sarauniyar su ko kuma Ƴar Mai   bansan  meyesa ba"

 Shiru yayi aransa yana addu'ar Allah yasa yana ɗaya daga cikin wanda zasu gane wannan sirrin nata.

Daga haka babu wanda yaƙara yin magana har suka isa, yau yayi sa'a har ƙofar gidan su tace ya kaita, kuɗi ta cira ta miƙa masa tana cewa, "ga kuɗin ka"

murmusawa yayi kafin yace, "bazan karɓi kuɗi ba, kyauta na kawo ki saboda mutunci yafi kuɗi"

Murmusawa tayi ba musu tace, "nagode  bazanyi maka abunda nima banaso ba dan haka bazance dole sai ka karɓa ba,  Allah ya tsare"

Ta faɗa tareda juyawa ta nufi ɗan madai-dai-cin gidan nasu.  sai da ta ƙwanƙwasa aka buɗe ta shige sannan yaja ya wuce, shi kaɗai yake Murmushi  wani farin ciki yakeji  wanda lokaci ɗaya duk ya manta da wata damuwarsa ko kuma wani ɗan uzurinsa, idan ya tuna yau ya samu yin magana ta nutsuwa da Minoji sai yaji kamar yafi ko wane namiji sa'a a duniyar nan, sai yamma ya koma gida, yau kam kowa yasan Yaaye yana farin ciki   amma juyin duniya yaƙi faɗa musu abinda ya sashi farin ciki har hakan yafara jefa Yaa-ya a cikin kokonto, Ayiya kuwa itama farin cikin take dan kuwa farin cikin ɗan nata yana matuƙar sata farin ciki.

Yaa-ya kuwa duk motsin da yayi idanunta suna kansa, ganin yadda ya sake yana hira da su Yayyi Yarinya da Ayiya hakan ya tabbatar mata da wani abunda ya tsinduma shi a cikin wannan yanayin, tambayarta anan shine MENENE WANNAN ABUN???. 

Ko da wasa be lura da yanayinta na rashin kuzari ba dan ba ta ta-ta yake ba a zahiri da su Yayyi yake magana a zuciyarsa kuwa zancen Minoji kawai yake.

Bayan ya dawo daga masallaci ya wuce ɗakinsa,

Yayyi ce ta ɗauki abincin sa ta bi bayanshi da yake akwai ƙofa ta cikin gida, da sallama ta shiga amma shiru be amsa ba, ya buga tagumi hannu bibbiyu sai murmushi yake har haƙoransa suna bayyana kansu,  jinjina kai Yayyi tayi ta ajiye masa abincin sannan ta ɗan daga murya tace, "Yaayeee!! firgigit yayi yana zuba mata ido wuri wuri dan kuwa beyi tsammanin wani ze shigo a wannan lokacin ba.

Tayi dariya kafin tace, " Yaaye Kyakkyawa ce??"

Shiru yayi kamar baze magana ba sai kuma yace, "ajin farko ma kuwa, tanada sirrintaccen kyau, murmushinta akwai saukar da nishaɗi, idan tayi dariya kuma sumar da mutum take, a yayinda take farin ciki mutum zaucewa yake"

Murmusawa Yayyi tayi tana cewa, "lallai Yaaya na ya faɗa so"

Baki yasaki yana kallonta kafin yace, "wai me kikaji nace??"

Kwashewa tayi da dariya sannan tace, "kar dai zancen zuci kake ya fito sarari, naji kana cewa.."

Katse ta yayi da cewa, "yimin shiru na tuna, kuma idan kika sake naji zancen nan a bakin wani ko Ayiya ko Yaa-ya sai..."

da sauri ta Katse shi  da cewa, "aa bazan faɗa ba karma ka ƙarasa wallahi bazan faɗawa kowa ba, ni dai kace ina gaisheta"

Taɓe baki yayi kafin yace, "tashi kibarmin ɗaki ko na harba ki waje"

Ficewa tayi tana dariya ƙasa ƙasa.  

Sosai take murna da faruwar hakan domin kuwa daga ganin yadda yayan nata yake farin ciki tasan duk indda taje tazo yarinyar zata kasance haske a garesu, domin bazata iya tuna rabonda taga Yaaye yayi farin ciki irin na yau ba..

(To na ɗan ƙara yawan page ɗin ƴan ƙorafi😂😂) 

MEENOJI.. 

Tana shiga kewayen gidan ta arta da gudu  ta shiga tana murna ...    da ido Ummi ta rakata har ta nemi guri ta zauna sannan Ummin tace, "oo Lafiyarki ƙalau kuwa? kin shigo da gudu haka ko sallama babu? farin cikin kuma na meye?"

Dariya tayi kafin tace, "wallahi Ummi lafiya lau, kawai dai nishaɗi nakeji"

Ummi tace, "to ya jikin ƙawar taku"

Sai a lokacin ta tuna ƙaryar da suka zundumawa Ummmi cewar zasuje dubo ƙawarsu bata da lafiya, ɗan ƙasa tayi da kai tana zare ido, kafin tace, "da sauƙi sosai, wallahi me adai-daitar  da ya kawoni yana da mutunci sosai ko kuɗin be karɓa ba"

Ummi tace, "Allah ya saka da alkairi, Allah sarki dama ana samun irin haka sai taka tazo ɗaya da mutum, amma yadda naji ana faɗe masu adai-daitar nan wasu ba mutunci ke kam kinyi sa'a"

Taɓe baki tayi Tace, "wallahi Ummi  yanada mutunci sosai kuma shine ma wanda muka yiwa ɓarna jiya sai gashi yau mun haɗu"

Ummi tace, "to Allah ya tsare gaba  shi kuma da ya kyautata miki Allah yayi masa albarka Allah ya haskaka hanyoyin nemansa"

Ta amsa da "amin"

sannan Ummi taƙara cewa, "ki shirya gobe kije gidan Antin ku Madina  tana nemanki zaki taya ta aiyuka"

A take annurin fuskar ta ya ɗauke duk wani farin ciki da take ya gushe, kamar zatayi kuka tace, "haba haba nidai bazani ba, haka kawai ina zaune a gidan ubana sai ace wani na tafi gidan wasu"

Ummi tace, "to dalilin me yasa baza kije ba??"

ƙasa ƙasa tayi da ido a shagwaɓe tace, "Allah Ummi kunyarsu nakeji, gaskiya ni bazani ba"

Ummi tace, "to Allah ya kyauta nidai zan gaya mata  kince baza kije ba, kar ta zuba ido tajiki shiru"

Murguɗe baki tayi tace, "gaya mata wallahi yafi ma"

Waya Ummi ta cira ta kira Anty Madina bayan ta ɗauka ta sanar mata saƙon Minoji Miƙa mata wayar tayi tareda cewa, to karɓi tace  na baki"

Karɓa tayi ba dan ranta yaso ba tace, "ina wuni"

Anti Madina  ta amsa da Lafiya lau ƙanwata akan meyesa baza ki zo ba?? ko saboda Annur ne?? indai saboda shi ne bazaki zo ba to ki kwantar da hankalin ki bama ya ƙasar nan, kuma koda bansani ba amma  ba lallai ya dawo yanzu ba"

Sosai Anti Madina  tayi mata kwarjini duk zanƙalewar da take sai tayi laƙwas tace, "shikenan zanzo"

Da haka sukai sallama ta miƙawa Ummi wayar tana cewa, "to gaskia kwana biyu zanyi kafin wannan uban takurar ya dawo" 

Ummi tace, "Allah ya kaimu kwana biyun"

Bata ƙara magana ba ta wuce ɗakinta tana ƙara sauke ido ƙasa.

Yaaye  Anyi nasara wajen gyaran adai-daita sahun   amma an samu tsaiko daga me gidansa, sai da ya bashi kyakkyawan kashedi sannan ya sakar masa ita bayan sunyi yarjejeniya akan indai wani abu yaƙara faruwa ko lafucinta aka ƙarayi ze ƙwace ta, Bashi da zaɓin da ya wuce ya amince da hakan dan kuwa yanzun ma sai da yayi da gaske sannan ya samu ya dawo masa da ita sakamakon da   da yace yadakatar dashi a aikin.

suna zaune, Ayiya ta kalleshi tace, "Amma Yaaye tsautsayi ne yafaru haka amma baka sanar mana ba?? ko addu'a ai da munyi ko ba gaskiya ba??"

Yaa-ya tace, "hakane wallahi nima banji daɗin ɓoye mana da kayi ba, ai ba abun kayi shiru bane"

Ɗan murmushi yayi sannan yace, "ai banaso ku tashi hankalin ku ne bare ga Yayyi ga Yarinya be kamata ace suna fuskantar ƙunci irin haka ba shiyasa nayi shiru amma komai ya wuce ai da sauƙi  dan Allah ku dena tayar da zancen ma"

Ayiya tace, "to Allah ya ƙara kiyayewa" 

Suka amsa da "Amin"

Minoji sai bayan kwana biyu da ta gama rigima sannan ta shirya zuwa gidan Anti Madina, tafiya take kanta a ƙasa sai haɗe rai take,  Yaaye kuwa ya mayarda sabgoginsa yankin su Minoji saboda sa ran gamuwa da ita   bayason zuwa gidan su dan idan yaje bashi da abinda ze ce musu  shiyasa ya maƙale anan ko zasu haɗu, cikin sa'a kuwa ya ganta tana faman ƙasa da ido ɗinnan da sauri ya tsaya tareda cewa, "Madam tafiya zakiyi?"

Ɗan murmushin ƙasan baki tayi murya ƙasa ƙasa tace, "yau naji ikon Allah idan ba tafiya zanyi ba zama zanyi?, sai da taji yaƙara cewa, "ina zakije?"  sannan ta ɗago kai ba tareda ta kalleshi ba ta gaya masa, kai tsaye yace, "to"

Shiga tayi ta lafe a inuwa sannan ta sauke ajiyar zuciya tareda lumshe idanunta sai da ta ɗan ɗebi lokaci sannan ta buɗe su a lokacin ne ta lura basu fara tafiya ba, da ɗan mamaki tace, "Lafiya  kuwa?"

Da sauri yayi ƙasa da idonsa tareda rintse su, sannan yace, "kiyi haƙuri fa madam gani nayi kamar baki gama shiryawa ba"

Murmusawa tayi tace,  "muje kawai ba shiryawa ne banyi ba gajiya nayi shiyasa ga rana"

Da mamaki yace, "rana kuma Madam yanzu taran safiya zuwa goma ne, har wata rana ake yanzu?""

Sai a lokacin ta kalleshi karaf sukayi ido huɗu, ko gama ganin ƙwayar idonta  beyi ba tayi saurin kawar da kai sannan tace, "ooh sannu kaine na jiyan nan ko?"

Yace, "eh Madam hakane, ya kikaje gida?"

Ta amsa da lafiya lau sannan tace, "gashi yau ma mun ƙara haɗuwa"

Murmushi yayi yace, "gaskiya ni me sa'a ne da nake haɗuwa da  Madam me alkairi     Madam duk inda zakije kawai zan dinga zuwa na kaiki"

Da sauri tace, "wayyo ɗan Aljannah, kamar kasan wallahi bana son rana kaga kawai sai ka ɗakko ni daga ƙofar gidanmu, amma fa dole ka karɓi kuɗinka wallahi"

Cike da farin ciki yace, "na yarda Madam ina godiya sosai"

Murmusawa tayi gami da gyaɗa kai.

Bayan sun isa tace, "to ka bani lambarka yadda zan dinga nemanka idan zan fita ko?"

Ba musu ya saka mata sukayi sallama, tayi gaba sai a lokacin ta tuna inda ta dosa nan takaici ya dawo mata saboda taƙarasa ta gunguni har ta shige gidan, sai a lokacin ya sauke ajiyar zuciya sannan yabar wajen, saboda farin ciki ji yake kamar ya taka rawa"

Da sallama ta shiga Anti Madina tana murna ta amsa  tana cewa, "sannu da zuwan ƙanwata"

Murmushi kawai Minoji takeyi bayan sun gaggaisa suka fara hira sai kuma ta saki jikinta.

kwananta biyu bata ga Annur  sai yanzu ta yarda baya ƙasar  dan haka ta sake sosai    har ta manta dashi a duniya.

Yaaye  kullum sa ran ganin kiranta yake amma shiru kuma kullum sai yazo unguwar sai dai bashida ƴancin da ze tinkari inda take dan haka sai dai ya gama shataletale ya koma gida.

Kallon Anti Madina tayi tace, "Anti Madina zan shiga kicin"

Murmushi  tayi tace, "me za'a haɗa mana?"

gefe tayi da idonta tana murmushi tace, "nima ban sani ba kawai sai abunda kika gani duk abunda zeyi min sauƙi shi zanyi"

Anty Madina tace, "ko nazo na taya ki?"

Da sauri tace, "aa   ba sai kin tayani ba kiyi zamanki"

kafin Anti Madina tayi magana har taje ƙofa, kicin ɗin ta shiga bayan ta gama kalle kalle tafara kici kici, 

Tsalle takeyi tana ƙoƙarin ɗakko wata roba a sama wadda kori yake ciki,  kasancewar ba irin mugun tsawon nan ne da ita ba  yasa takasa ɗakkoshi.

Kamar daga sama  taji muryarsa yana cewa, "zan iya temaka miki?" 

Ido ta zazzaro cike da mamakin zuwansa a lokacin aranta tana cewa, "ai fa da be zo ba da an canja masa suna"

gyara tsayuwarta tayi tareda dai-daita nutsuwar ta a take ta koma kamar ba ita ba fuskarta babu walwala babu alamun wasa sannan ta juyo, cikin son kauda zancen tace, "sallama yakamata kafara yimin ba temako ba"

ƙasa yayi da kai cikin sanyi yace, "kiyi haƙuri  Assalamu'alaiki"

Murmushi ne ya suɓuce mata ta kawar da kai kafin ta amsa sallamar sannan tace, "zaka iya ɗakko min kuwa?"  

Da sauri yace, "zan iya"

Zamewa tayi zuwa baya  har ya ɗakko ya miƙo mata ko kallonsa bata ƙarayi ba sai da ya yabata sannan tayi masa godiya.

Shikuwa Annur murmushi kawai yake saki yana binta da ido,   yace, "yaushe kikazo ne?"

ba tareda ta kalleshi ba tace, "tin ranar nan nama manta ko yaushe ne"

Ya ɗan murmusa sannan yace, "na takura miki ko?, bari naje wajen Anti dan Allah ko meye kikayi ki kawo min nawa"

 murmushin gefen baki tayi sannan tace, "shikenan  wai dama kana nan ko?"

Girgiza kai yayi yace, "aa bana nan, na tambayi yayan mu kina ina ne shine yace min kina wajen Anti kuma na daɗe ban ganki ba duk nakasa nutsuwa shiyasa nayi saurin zuwa dan na sami ganinki"

dariya tayi kafin tace, "sai kace ganin annabi?, to ya hanya?"

Ya murmusa har cikin ransa yana farin cikin samun kanta da yayi cikin sauƙi  yau,   a tsanake yace, "Alhamdulillah, yau naga kina  cikin farin ciki sosai, nima ina jindaɗin haka"

Gefe tayi da idonta tace, "ko?"

Yace, " eh mana"

" Yayi kyau"  kawai tace  bata ƙara kallonsa ba ta cigaba da abunda take  ko murmushin da take ma ta dena,   ya lura tafara burkicewa sai dai baya iya yiwa kansa shamaki akanta indai idonsa ya gani to tabbas bakinsa ze furta, indai tunaminsa ya kai to dole zuciyarsa zata wassafa, sai dai abunda ya kasa bayyanar mata, tsananin sonta da yake har yanajin idan be aureta ba rayuwarsa zata  samu tangarɗa,

Cikin sanyi yace, "kiyi haƙuri fa Minoji    bakina ne bashida linzami, na takura miki, kar kiyi fushi dani dan Allah"

Ajiyar zuciya ta sauke dan kuwa har zuciyarta tafara hargitsawa  ƙiris take jira taƙarasa fusata, murmusawa tayi tace, "ahh ba komai"

hanyar fita ya nufa yanayi yana wai-wayenta sam bayason ɗauke idonsa daga kanta, ita kuwa ya lura bata damu da ko kallonsa ba  hakanne yake sawa yaji zuciyarsa tana tsinkewa.

jiki ba ƙwari ya koma  wajen Anti Madina, tinda ya zauna ko ƙala be ce mata ba, kallonsa tayi ta ɗanyi dariya kafin tace, "iyayen Miskilanci ya dai?? nifa ban taɓa zaton akwai macen da zata dinga sa ƙanina surutu haka ba, wai har ka dawo daga gurin nata kenan ? ah yau kayi ƙoƙari, lallai Annur ka ajiye mana ɗanyen aiki"

Kamar zeyi kuka yace, "Anti bata son saurara ta, ko dai muryata tanayi mata ba daɗi ne??  bata so ta kula ni ko kaɗan,  ina jin tsoro fa"

murmushi Anti Madina tayi kafin tace, "daa nayi tunanin Minoji ba komai bace a wajen mu, muna da kuɗi da duk wani abu na more rayuwa, Annur kana da kyau irin wanda ake cewa azo a gani, duk wani abun burgewa na ɗa namiji ka tara, amma naga tsaurin yarinyar ya wuce duk inda nake tunani, batayin duba da arzikin mu bata kallon matsayinta da namu bata hangen duk wani abu me jan hankalin ƴan mata kanka, shin ita wata ta dabance a cikin su??"

Annur yace, "Anti dan Allah ki ma dena maganar dukiya banaso ta soni dan kuɗi ko wani abu nafi so ta Soni da zuciya ɗaya kuma tsakani ga Allah, ban damu ba koda bazata dinga yimin magana ba"

Jinjina kai Anti tayi tace, "na fahimce ka Annur amma gaskiya shawo kan Minoji a gurinka abu ne mawuyaci, har yanzu baka gaya mata abunda ke zuciyar ka ba, kuma ina ganin sai ka dage ka fahimci yadda take domin Minoji abai-baice ba dai-dai take ba, bansan meyesa komai nata yake banbanta ba  wani zubin nakanji  mutane suna cewa ANYA MUTUM CE??   da ina ɗaukar abun kamar wasa amma nima yanzu na dasa wannan alamar, Annur kayi ƙoƙarin samun kan Minoji dan kalarka ce da kai tafi dacewa ba da kowa ba"

Gyaɗa kai kawai yayi ba tareda yayi magana ba.

Anty tace, "bari kaji yanzu zatazo tace gida zata"

Murmusawa yayi yace, "bata son gani na ko?"

Anti tace, "sai dai ka tambayeta kaji"

Yana shirin fita daga falon  tayi sallama hakan yasa ya koma ya zauna, sai ƙasa ƙasa take da ido ta zauna a kusada Anti sannan tace, "Anti inata daɗewa a Gidan nan fa, yakamata na tafi, kicewa Boss yazo ya ɗaukeni dan Allah idan nice na gaya masa da kaina baze zo ba sai yaga dama"

Murmusawa Anti tayi tace, "har kin gaji damu?"

Girgiza kai tace, "aa gaskiya ni ban gaji daku ba kawai dai gida nakeson komawa"

tayi magana Cikin wata irin murya me kama da ta shagwaɓa sai dai ita dai-dai tayi maganarta a nata tunanin, wanda yaji kuwa kai tsaye cewa zeyi tana sane takeyi.

Annur yace, "bakya son ganina ko Minoji?"

Ƴan ƙananun idanunta ta waro masa tayi ƙasa dasu  kafin tace, "wallahi ni ban gaji da ganin kowa ba, ni ban taɓa ƙin son ganinka ba"

Ɗan murmushi yayi kafin yace, "shikenan ki shirya sai na kaiki ko"

Da sauri tace, "aa Boss ze zo ya tafi dani, au inama da me adai-daita sahu wanda yake kaini unguwa shine zan kira yazo ya ɗaukeni"

Anti tace, "be kamata ki hau adai-daita ba Minori"

Dariya tayi tace, "ni wacece a ƙasar nan Anti?? ban wuce wannan matsayin ba ko da wasa, dan Allah ku barni na hau kawai na tafi gida"

Annur kasancewar bayason fushinta yasa yayi saurin cewa, "shikenan amma dan Allah kiyi haƙuri zuwa gobe lokacin kin gama shiryawa sosai"

Badan taso ba tace masa "to"

Washegari Annur tin wuri ya fita domin yimata siyayyar abunda zata tafi dashi kafin ya dawo tini ta kira Yaaye shi kuwa me jiran kaɗan yazo ya tsikara parking yana jiran fitowarta,

Bayan wani ɗan lokaci ta fito, tin daga nesa yana iya hango yanda take rintse ido tana cije baki sai gyatsine gyatsine take.

Da ido ya rakata har ta ƙaraso ta shiga ta zauna ta jingina a jikin kujerar sannan tace, "muje ko?"

Tayarwa yayi suka fara tafiya shiru shiru har suka ɗan tafi sosai sannan tace, "barkan ka da safiya ya aiki??"

Murmushin da be shiryawa zuwansa ne ba ya ziyarce shi, cikin sauri ya amsa da lafiya lau Dabar Mata   ya ƙoƙari?"

Dariya tayi tace, "sunan abun dariya to mungode Allah dai"

Jim kaɗan yaƙara cewa, "naga kamar baki da lafiya Madam"

tana dariya tace, "ooh Alatsinanajo inji fulani, kaima nan har ka lura da bana jin daɗi? to wallahi ƙalau nake Matar yaya na ce ta ɓata min rai ita a dole sai na ƙara kwana ko kuma na jira azo a kaini a mota, ni kuma duk ban damu da wannan ba abunda tayi min shi nafi tsana, banaso a tilastani akan abunda ba nice nayi niyya ko kuma nake da ra'ayinsa ba, amma su basa ganewa"

Ta ƙarasa maganar tareda jawo tsaki ta ajiye a wajen.

Sosai Yaaye yayi mamakin jin hakan  zuwa yanzu ya shaida duk yadda mutum yake tunanin Minoji to ta wuce nan, idan ya fahimta bataso asata yin abunda batayi niyya ba, murmusawa yayi aransa yana cewa, "na riƙe wannan, domin  kuwa matakin farko da ya kamata na taka kenan shine gane duk yanayinta da halayenta da abunda take so da wanda bata"

 Azahiri kuwa cewa yayi, "jiran ne bakyaso? da kin zauna ai ko kwana biyar ki ƙara yi musu"

Kai tsaye tace, "Allah ya kyauta, kaga rufe min baki nasan ina zuwa ma haka Ummi zatace  kowa ma nasan baze goyi baya na ba dan haka kayi min shiru karka ƙaramin zafi"

Ƴar dariya yayi yace, "to Madam"

Tace, "nifa  Madam ɗinnan taka ba ƙaunarta nake ba, MINOJI Wasu  Suce  MINORI   shine sunana  kaima ka kirani da hakan, wai kai yane sunanka ma??"

Yace, "to madam,, ni sunana Yaaye"

Tace, "Yaaye??"

Yace, "eh"

Kwashewa tayi da dariya tace, "wallahi kanada abun dariya Yaaye sunanka?? To ƴan gidan ku fa? nasan suma sunayen nasu irin na Aljassu ne"

Murmushi yayi yace, "mamata Ayiya muke kiranta Sai Yaa-ya sai Yayyi sai Yarinya,   amma fa kowa yanada sunansa kawai dai bama faɗa ne amma idan kinaso zan gaya miki"

da sauri tace, "aaaaa karka faɗamin hakanma kayi ƙoƙari ai  kawai ka gaishe su"

Yace, "to zan faɗa in Allah ya yarda"

Daga haka bata ƙara magana ba har suka iso sannan ta ciro kuɗi ta bashi, ko tsayawa ta saurari godiyar da yake mata batayi ba, ta shige gida.

 haka ya juya yana murmushin farin ciki,  da daddare yayi sallama a gidan, da fara'a suka amsa Ya nemi guri ya zauna kafin yace, "sannun ku?"

Ayiya ce kawai ta amsa Yaa-ya kuwa sai dai binsa da ido take, Yayyi tace, "sannu da dawowa Yaaye"

 amsawa yayi da "yauwa" bayan sun gaisa dasu Ayiya Yayyi da Yarinya suka gaishe shi ya amsa cikin sakin fuska.

Ayiya tace, "masha Allahu, Yaaye kafara zama mutum, yafi kyau dai ka rage damuwan nan da tunane tunane gashi har kayi kyaun gani da ka dena tunanin? ai komai tsanani haƙuri shine maganin duk wani ƙunci, banason yawan tunanin nan da kake"

gyaɗa kai yayi tareda yin ƙasa da idonsa.

Yaa-ya kam takasa magana gaba ɗaya sai takejin hankalinta duk ba'a kwance ba, idan taga Yaaye yadawo gida yana ta farin ciki sai taji duk ta tsargu gashi tarasa wanda zata faɗawa damuwarta"

Yana shiga ɗaki Yayyi ta bishi bayan ta zauna tace, "Yaaye  ina budurwar ka??"

Yace, "tana  gidansu mana"

Tace, "a unguwar nan take?"

Ya girgiza kai tareda cewa, "aa ba nan take ba"

Yayyi ta gyara zama sannan tace, "to ya sunanta? kuma a ina take?"

Yace, "a gidansu mana,  Ɗazu ma sai da na kaita har gidan da tadawo daga unguwa,  Sunanta Minoji"

Yayyi tace, "ikon Allah wannan sunan fa kamar na bararoji??, nifa Yaaye kar kaje ka ɗakko mana wadda tafi ƙarfinmu ka nemo mana dai-dai mu  yadda muke talakawan nan gaskiya karkaje inda za'a wulaƙanta mu a tozarta mu, dan yanzu a duniyar nan mutum koda kaɗan ya taka matsayin da ya ɗara naka burinsa kawai yaga ya wulaƙanta ka yaci zarafin ka"

Girgiza kai yayi kafin yace, "ita ba ƴar  talakawa bace kuma ba ƴar masu kuɗi ba suna da rufin asiri amma a gurin mu masu kuɗi zamu kirasu dan kuwa suna murza nera su taka nera, kuma ita ba haka take ba tana da mutunci,  amma Yayyi duk bana tunanin wannan a lokacin da nake tunaninta, kawai burina na ga tana dariyar nan ko murmushi, ko kuma idan tana baka labari abun ba'a magana, dama zan iya aurenta Yayyi sai dai ba lallai ta so ni ba dan kuwa taimin nisa nesa ba kusa ba, amma  ina azabtuwa da soyayyarta"

Sosai jikin Yayyi yayi sanyi  tayi jimm tana tunani kafin tace, "Yaaye a ganina babban kuskuren shine tsayawa wahala akan abunda bazaka samu ba, ina tunanin ze fi sauƙi ka sanar mata kaji amsarta idan bazata so ka ba kaga sai kayi yaƙin cire damuwarta daga rayuwarka dan batada amfani"

Da kallo ya bita har tagama maganar sannan yace, ba fa sauƙi  gareshi ba faɗa matan babban haɗari ne,  dan haka ki tashi ki wuce gida ke yarinya ce"

Tashi tayi jiki a sanyaye ta koma gida, babu irin tambayar da Yaa-ya batayi mata ba akan abunda suka tattauna da Yaaye amma taƙi faɗa mata.

Minoji 

tana zaune dafa'an tana yanka Tuffa gutsi gutsi tanayi tana murmushi tana lumshe ido da alamu hakan da take ba ƙaramin daɗi yake mata ba, ƙaninta Mus'ab ya miƙo mata wayarta tareda cewa, "Yami  gashi ana kiranki"

Karɓa tayi ba tareda ta kalla ba ta kara a kunne, "Assalamu'alaiki"  muryar Annur ce ta ratsa dodon kunnen ta, ido ta zazzaro tana kallon Mus'ab kallon tuhuma, ya  juya mata ƙeya  yana dariya ƙasa ƙasa, bayan ta harare shi daga tsakiyar kai har ƙasa sannan ta amsa sallamar tana murguɗe baki.

Murmushi haɗi da ajiyar zuciya  Annur ya sauke sannan yace, "kyakkyawar ƙanwata fatana kina lafiya?"

A ciki ciki tace, "lafiyagida??"    

Yace, "har an gaji dani ne Minoji?  to shikenan dama ciwon baki zan miki shiyasa na kira nace ki jirani na dawo  shine kikai tafiyarki kamar zan yanka ki, tsorona kikeji ne Mii?" 

tace, "aa wallahi ba haka bane kawai ina sauri ne shiyasa, amma kayi haƙuri "

Yace, "ai dama banyi fushi ba, ba'a fushi da manya ai  amma fa zanzo na kawo miki tsabar da na siyo miki  amma idan bakyaso ki gaya min zan fasa zuwan, Dan banason duk abunda ze ɓata miki rai "

Murmushi tayi Kawai tace, "nagode"  daga haka bata ƙara ce masa uffan ba haka yai ta ƴan surutansa daga baya ma cigaba tayi da aikinta na yankan tuffa har ya gaji ya katse bayan yayi mata sallama,  jifa tayi da wayar zuwa kan gado  ta kalli Mus'ab tace, "zo nan mara mutunci"

Noƙe kafaɗa yayi daga baya ma yatashi ya gudu aikuwa ta faɗa kan gado ta rushe da kuka iya ƙarfinta, Musaddiƙ ƙanin Mus'ab yana doso kai yaga tafara kuka, garin gudu har neman hantsilawa yake sai ɗakin Ummi,   Yana zuwa ya sanar mata, 

bata wani damu ba dan tasan halin kayarta sai ma tambayarsu da take me sukai mata?"  

Mus'ab yace, "wallahi Ummi yaya Annur ne ya kira wayarta sai naƙi gaya mata kawai na miƙa mata shine fa bayan sun gama magana wai nazo nikuma naƙi kawai sai ta kama kuka"

Ummi ta rausayar da kai tac, "Allah ka dai-daita min yarinyar nan idan taje gidan miji da haka wahala zata sha ba kowa ne ze iya riƙonta a haka ba"

jiki a sanyaye Ummi tazo ɗakin maganar duniya taƙi amsawa rarrashi sama da ƙasa taƙi yin shiru har sai da ta  ɗebi lokaci  sannan tayi shirun sai ajiyar zuciya daga haka ta tashi ta shiga banɗaki tana fitowa kuma ta zauna ta cigaba da yanka tuffa.

Mus'ab Yace, "Yaminoji har kin gama kukan? wai me akai miki??"

Tace, "nima ban sani ba"

Ummi da har yanzu tana zaune ta zuba tagumi tace, "wani abun Annur ɗin yace miki??"

Girgiza kai tayi alamar "aa"

Ƴan tambayoyi suka shiga jero mata da ta gaji tace, "nifa ba abunda akai min,  kice Mus'ab yayi min shiru idan ba haka ba sai na ɓata masa rai"

Ummi tace, "Mus'ab tashi ka fita da alama Mulkin ya motsa, nima dai bari na tafi nayi abunda yake gaba na"

Minoji tace, "yafi sauƙi ma ku barni nima na zauna nayi abunda ya dameni"

       ........

A kwana a tashi ba wuya, zuwa yanzu  duk inda Minoji  zataje indai da rana ne to Yaaye ne yake kai ta yanzu har sun saba sosai ta saki jiki dashi idan taso zatayi masa surutu idan kuma ƴar mulkin ta motsa sai tayi shiru idan ya cika surutu ma ranta ne ze ɓaci.

Duk ya lura da hakan dan haka da yaga ta fara lumshe ido tana taunar leɓenta sai yaja bakinsa ya tsuke.

(KUYI HAƘURI DA WANNAN DAN ALLAH BA YAWA🥰😒)

Comment and share fisabilillah.

 Yaaye yana zaune yana danna ƴar kwaruɓar wayarsa Yayyi tazo ta tsakure a gefensa, cikin ƙasa da murya tace, "Yaaye??  wai kuwa Anti Minoji tasan kana sonta ko kuwa ihu bayan  hari kake???"

Kallonta yayi a tsanake kafin yace, "tabb baki san wacece yarinyar nan ba shegen kwarjini gareta kamar zakanya   jinake kamar banida zarrar da zan iya tinkarar ta yanzun ma kawai   kasada na ɗauka da na fara sonta ina dai fatan kar hakan ya zamo min matsala dan wallahi ba kalata bace yarinyar kalar Abuja City  ce"

Dariya ya bawa Yayyi dan haka ta dara sosai kafin tace, "ahh gaskiya kana cikin  gwagwa Yaaye"

wayarsa ya ɗaga ze jefa mata tayi saurin katse shi  da cewa, " dakata dakata   wallahi idan ka fasa wayar naga da wadda zaka kirata"

Dariya yayi tareda hararar ta  sannan yace,  "tafi ki bani guri"

Tashi tayi tana dariya tace, "sai da safe to"

Yau tana zaune    ta  haɗa kayan abinci kusan kala biyar a gabanta idan ta tsokali wancan taci sai ta kora da wancan          daa me gishiri da me Sugar  duk makawa take guri ɗaya  taci. Mus'ab sai yatsine fuska yake wai baze iya ba ita kuwa tayi masa banza dan hankalinta ma ba'a kansa yake ba.

Ƙarar wayarta ce ta dawo da ita hayyacin ta, ba tareda ta duba ba ta ɗauka takara akunne tareda yin sallama,  amsawa yayi cikin ɗari ɗari yace, "barka da hutawa Madam"

Idanunta ne  suka ƙara girma cikin mamakin jinsa a lokacin tace, "halama nice na kiraka bansani ba ko?"

Yace, "aa madam nine  dai na kira na gaishe ki"

Murmushi tayi tace, "nagode sosai ya aiki? Kwana biyu ban fita ba"

Yace, "ƙwarai  Madam Allah yasa dai lafiya"

Tayi ɗan ƙaramin tsaki tace, "kai lafiya wallahi  gantalinne dai nagaji dashi sai ta kaɗo   kuma"

Yace, "Madam yana da kyau hakan kuwa"

Tarar numfashinsa tayi da cewa, "Madam Madam idan ka ƙara kirana madam  ɗinnan tabbas zan ɗauki mataki"

Da sauri yace, "kuskure ne bazan kuma ba insha Allahu"

Ƙwafa tayi tace, "Minoji zalla ko kuma Ƴar Mai kana ɗauka ai??   ni ka ɓata min rai ma sai anjima"

Bata saurari abunda ze ce ba ta kashe wayar tayi wulli da ita gami da binta da harara.

Yaaye kam murmushi yayi  ko iya hakama yaji daɗi sai dai abunda beyi masa ba ɓata mata ran da yayi dan kuwa ya tabbatar da gaske take.

Yaaye ne yayi Sallama a tsakar  gidan su         Yaa-ya ce kawai ta amsa saboda  Ayiya tayi bacci, bayan sun gaisa ta nufi kicin ta ɗakko masa abinci ta ajiye masa, cikin sanyi yace, "abincin kuwa ya isa kowa ya ci??, idan fa be ishe ku ba ku ƙara da nawa kawai" 

Murmushi tayi tace, "dama tinda kaje ta cika maka ciki da abincin ƴan gayu ai dole ka ƙi namu"

Cikin tsaka da mamaki yace, "YaaYa wa kenan?? ban fahimce ki ba"

Da sauri ta waske tana dariya tace, "haba ƙanina da wasa nake maka fa wallahi  budurwarka nake cewa kuma tsokanar ka nake ma"

Huci ya furzar gami da jinjina kai alamar ya gamsu da faɗarta, murmushi kawai yayi dan bashida bakin mayar mata da raddi.

tana gefe tana tsurko  masa surutu daga wannan sai wancan har tafara takura masa hankalinsa gaba ɗaya baya jikinsa yana kan Minoji kwana da yawa be sanya ta a idonsa ba dan haka duk ya shiga damuwa, da yaga abun nata ba me ƙarewa bane sai ya gudu ɗakinsa.

tafiya take a hankali tanayi tana lanƙwasa  kamar wadda  take tsoron taka ƙasa  idonta a ƙasa fuskarta babu alamun annuri  da alamu a galabaice take  tafiyar.

Da sauri   ya nufi inda take ya tsaya cikin sauri ya fito ya tari gabanta yana cewa, "ranki yadaɗe Minoji    kizo na kaiki inda zakije naga kamar kin gaji"

girgiza kai tayi tace, "bana so ina tafiya a tari gaba na Yaaye ka kula"

Dasauri  yace, "to"

Cikin ransa kuwa ƙara kokawa yake da al'amarinta   yadda take rayuwa cikin ƙasaita  da nuna  iko kamar ƴar sarki sai dai a  iya sanin da yai mata ba hakan bane.

murmushi tayi tace, "ka temaka min wallahi dama na gaji rana tafara yimin illa"

 kafin yayi magana ta shige tayi ɗaram sai faman lumshe ido take,  bayan sun fara tafiya yace, "ina zuwa ne Minoji??"

Tace, "wata unguwa zaka kaini amma fa bazan baka kuɗinka ba yau kyauta zaka kaini"

Yayi murmushi tareda cewa, "ai girmznki ne ba komai har abunda yafi wannan ma zan iya yi miki"

Murmushi kawai tayi bata ƙara yin magana ba, ganin haka yasa shima yayi shirun dan gudun samun matsala.

A bakin  get ɗin wani gida tace ya tsaya unguwar ba kowa shiru sai kaɗawar iska a hankali a hankali.

Sai da tayi kamar bazata fito ba  sannan ta zura ƙafarta waje tana ɗan cije baki gami da yatsine fuska kamar batason taka ƙasa, a hankali ta ƙarasa sauka ta  gyarawa mayafinta zama kafin ta murmusa tace, "ya kake da suna?? Yaaye ko? inason jin abunda yake tafe da kai gareni"

cikin zaro ido  yake kallonta   lokaci ɗaya tsoro da firgici ya dirar masa, ga kuma tarin tambayoyin da yakewa kansa, kenan ta gane da wani abu a zuciyata?? me take nufi da hakan?? na faɗa mata gaskiya ko aa???"

*INDO CE..*

Kauce- kauce   yafarayi dan kuwa 

Besan abunda ze ce mata ba, 

Katse shi tayi da cewa, "rana ɗaya kuma lokaci ɗaya ka taɓa ganina   daga ranar kake bibiyata  to duk saboda me??? kanaso kace aa  ne?? ko kuma tunanin cewa ba haka bane??    banason wala-wala ka gayamin waye kai?? me kake so a gurina da ka kasa barin rayuwata??,   zuciyata tana gaya min   akwai wani abunda ka ƙudirce a ranka  kuma bansan ko menene ba,   uhm   duniya bata da tabbas kamar yadda mutanen cikinta suke   dan haka  zanso nasan abunda ke tafe da kai  kodan garkuwa ga rai da lafiya ta   yakamata nasan da wanda nake tare"

Rintse ido yayi yana juya kansa da yake yimasa wani irin juyayi ba tareda ya shirya ba yace, "Masoyin ki ne Minoji"

 Wata bahaguwar juyowa tayi tana waro idanunta akansa tareda cewa, "Me?????"

Ya buɗe idonsa a hankali ya ɗora akanta sannan yace, "ƙwarai da gaske, INA SONKI    tin lokacin da nafara ganin ki zuciyara ta alaƙantu dake,  naso dannewa na hani kaina da shiga rayuwar ki amma tasirin da kike dashi akaina ya hana,  bansan da wane harshe zan miki bayani ba amma Ina Sonki"

shiru tayi na wani lokaci tana tunani kafin ta kalleshi ta kauda kai tafara ƴar  dariya.

a ma-ma-kan-ce    yace, "meyesa kike dariya ban cancanta da wannan maganar ba ko??"

tace, "ƙwarai da gaske"

Takawa tayi  sau uku kafin ta juyo tana nunashi da yatsa tace, "KANA TALAKAN????"

Girgiza kai tayi tareda juyawa sannnan tace, "KA YAUDARI KANKA!!,  Minoji bata dace da kai ba, kai kanka idan kayi tunani zaka gane    bazaka iya dani ba "  

 Lokaci guda idanunsa suka sauya kamanni zuciyarsa tafara zafi da ƙuna a take jikinsa ma yayi zafi Rauu saboda wani hali da ya yaɗa, cikin ƙarfin hali yace, "meyesa kikace haka??"

Ta murmusa tareda girgiza kai sannan tace, "Yaaye  inada wasu ƙa'idoji   a rayuwa wanda ni kaina bana iya cike wasu   kuma ba kowane ze iya jurarsu ba,  uhmm..    kayi ƙarfin hali sosai kuma kayi ƙoƙari da ka   kamu    da soyayyata kuma so me tsanani ba na wasa ba, bakayi wauta ba kuwa anya??"

 Kasa cewa komai yayi sai ido saboda mamaki da  Firgicin da suka   daskarar dashi a tsaye.

tace, "ba kowane irin ruwa nake iya sha ba,  ba a kowane tsiburi nake iya rayuwa ba,   ba kowane gida ne zan iya kwana ba,  ba kowane abinci nake iya ci ba,  abubawa da dama nawa ya banbanta da na kowa,    kana da nauyi akanka na iyayenka da ƴan uwanka me ze sa ka ɗorawa kanka nauyin da be wajabta akan ka ba??  kaje ka cigaba da ƙoƙarin temakon  mahaifiyarka  ka tattala kuɗin karatun ƴarka da ƙanwar ka   wannan shawara  ce na baka, amma Minoji ba kalarka bace,  indai dan wannan ne     karka       ƙara    shiga rayuwata ko sabgar   da ta shafeni kaje ka nemi dai-dai  kai  nima kabarni na nemi dai-dai ni" 

Daga haka ta shige cikin gidan ta barshi a tsaye, a daddafe ya iya komawa cikin adai-dai-ta sahun ya zauna    sai cije baki yake tareda rintse ido,     da kyar yake iya tuƙin   saboda wata irin wujujuwa da kansa keyi duk ya fita daga hayyacinsa,

Kai tsaye gida ya nufa dan kuwa idan ya cigaba da yawo a titi matsala za'a samu.

Kallo ɗaya Ayiya tayi masa ta gane bashi da lafiya a kiɗime ta tashi tana cewa, "Yaaye kana lafiya kuwa?? gaskiya ba ƙalau kake ba meke faruwa??"

Kasa cewa komai yayi sai gaishe ta da yayi a ƙagauce be jira ta amsa ba ya miƙe ya nufi ɗakinsa tagumi ya watsa tareda lilawa  duniyar tunani  abunda be taɓa zaton Minoji zatai masa ba shine yafaru, a yadda yake ganinta da mutunci beyi zaton haka take ba beyi tunanin zata iya shata masa layi kai tsaye haka ba.

Yayyi ce ta shigo  ɗakin cikin sanyin jiki tace, "Yaaye??  meke faruwa ne? kodai Anti Minoji ce"

Gyaɗa kai yayi kafin yace,  "nayi kuskuren saninta a rayuwata  ita ba tsara ta bace bazata auri talaka ba sai me kuɗi irinta,   nima kaina na daɗe ina yiwa kaina faɗa dan kuwa nasan hanyar mota daban da ta jirgi sai dai ban zaci hakan daga gareta   ba,  SO  ya zalumceni da ya kaini inda yasan anfi ƙarfina     na cutu saboda sonta  amma bata sani ba,      ba komai na haƙura nima Allah ya bani dai-dai   dani"

Cikin sanyi Yayyi tace, "kar kayi saurin yanke wannan hukuncin  koda yaushe adda'r mu itace zaɓin alkairi  ko a menene duk abunda ba alkairi bane a garemu Allah ya nesanta  mu dashi, idan kaga baka sameta ba to kasa a ranka ita ɗin ba alkairi bace a gareka, dan Allah kar kabari damuwa ta ƙara yimaka yawa  kai kaɗai garemu  ciki da waje dan Allah kaji tausayin mu"

Jan numfashi yayi kafin yace, "na haƙura da ita kamar yadda tace  zan cigaba da duk ƙoƙari na akanku.

Minoji tana shiga gidan ta dafe kai saboda juyin da yake mata taƙarasa cikin falon da kyar ta nemi guri ta zauna dan bataji motsin Anty Hadiza a kusa ba.  sai bayan wani lokaci Anti Hadiza ta sakko daga sama tana ganinta tafara  fara'a tana cewa, "Minoji  yaushe kika zo?"

Jin tayi shiru ne yasa ta ƙarasa inda take zaune     ta zauna a kusa da ita  tana ƙara cewa, "haba Minoji ya ina magana kina yimin shiru? me akai miki??  ko dai nayi miki laifi ne ban sani ba???"

Tambayoyi ta shiga jera mata har zuwa lokacin da ta gama kaita ƙarshe, wata firgitacciyar tsawa ta buga mata da cewa, "ya zaki zo kina yimin kawa aka????"

A fitgice Anti Hadiza tayi baya   tana ambaton "A'uzu billah"

suna haɗa ido Dandanan jikinta yafara kakkarwa    saboda wani shegen kallo da take mata gashi idon nata ko haka siddan ba me ƙaramin ƙoƙari bane yake iya haɗa ido da ita, 

tashi Anti Hadiza tayi da baya da baya sai da ta ɗanyi tazara da ita sannan ta arta da gudu tana cewa, "Alhaji!!! Alhaji!!!!! ka fito ƙanwar ka tazo kuma wallahi ba ƙalau take ba"

Kafin ta ƙarasa zuwa saman shima ya fito cikin hanzari ganin yadda take mazari ta bashi dariya sosai dan haka ya dara tareda cewa, "to da ace bana nan fa?"

tace, "Alhaji kayi shiru da wannan zancen tinda dai Allah ya rufa asiri kana nan ɗin ai da sauƙi"

tin daga nesa yake mata murmushi har ya ƙarasa kusa da ita sannan yace, "Yau Kuyanga Atika ce a gidan namu kenan?"

Kallon sa tayi ta kauda kai ba tareda tace komai ba, 

 ya ƙara da cewa, "ina kika baro Kuyanga Arkiɗa?"

sai yanzu tayi murmushi cikin ƙasaita tace, "Wacece da wannan sunan kuma?  gaskiya ba sunana haka ba Minoji sunana"

Yace, "ato kinsan dai rikiɗa kike wani lokacin sunan naki ma canjawa yake"

Tayi dariya tace, "jita dan Allah tazo tana yimin tsawa  aka   kuma nayi magana ta kama wata rawar jiki"

Tayi maganar tana hararar Anti Hadiza,  

Ita dai bayansa ta koma daga nesa nesa tace, "ai nima tsawa kikai min kuma wallahi ba tsawa nai mata ba kawai tambayarta nake shine ita kuma ranta ya ɓaci"

Dariya tayi tace, "tinda kika ga nayi shiru kema kiyi mana to?"

Alhaji yace, "shikenan fa har ta wuce amma nima kinje kin firgita ni"

ƴar dariya Anti Hadiza tayi ba tareda tayi magana ba,  shi kuma Yaya Usman ya cigaba da janta da surutu har ta warware suka cigaba da fira.

Tin daga ranar wani azababben zazzaɓi ya sako shi gaba har sai da ya dena fita    kuma duk da hakan be sanarwa Ayiya da Yaa-ya Abunda yake faruwa ba   gashi kullum rashin lafiyar tashi baza ace ba sauƙi ba sai dai kawai ace an   gode Allah.

*INDO CE..*

tana zaune ta cire ƴan kunnenta sai wasa take dasu a zahirance  wasan take amma  hankalinta baya jikinta duk tunaninta ma baya kusa babu abunda take tunani sai Yaaye,  tanajin zafin abunda tayi masa sosai dan kuwa  ba abunda ta saba yi bane sai dai ya zame mata wajibi ta nuna masa   gaskiya dan gudun takurawa juna.

Boss yana tsaye akanta sai magana yake amma shiru har sai da  yayi a tsawace sannan tayi firgigit ta zuba masa ido.

Zama  Yayi sannan yace, "kin kyauta ai hakan da kikai shine ya burge ki har kika kasa haƙuri na dawo sannan ki sanar dani  har da kirana ta waya to kyautar me aka baki??"

Girgiza kai tayi tace, "babu"

Yace, "zancen banza da wofi    dan yace yana sonki shine ya zama abun sababi abun tijara kuma kice kin burge?"

Sassautawa yayi cikin sanyi yace, " Minoji   a wancan  lokacin kece kika kwantar   min da kai don ganin kin ƙwaci haƙƙin bawan Allahn nan kuma kin temakeshi, to a wannan karon   nine nake ladabi tareda roƙo gareki kuma da sa ran samun abunda nake muradi  Minoji ki jiɓanci lamarin bawan Allahn nan  ki temake shi nasan zaki iya, duk wanda ya temaki wani to fa Allah ze temake shi maganar gaskiya banajin ba son gaskiya yake miki ba,    idan kika haƙura da komai kika sadaukar da farin cikin ki domin samuwar nasa da dangin sa In Allah ya yarda       Allah ze ninka miki  ninki ninkin farin cikin da kika bashi, ki temaka Minoji"

Shiru tayi tana tunani, kalaman sa sun ratsata sosai,  ita kanta tana jin hakan kuma tana son hakan sai dai gwaramar rayuwarta ba lallai ya iya ba"

Kamar Boss  yasan tunanin da take yace,  "karkiyi duba da yadda yanayinki yake, indai kace Allah to insha Allah kafi ƙarfin komai Allah ze kawo muku mafitar da kowannen ku ze fita haƙƙin   kowa, kinada juriya nasan zaki jure  wata rana ko ba daɗi wata rana zakiji daɗin"

Jinjina kai tayi tace, "tinda na haɗu dashi ban taɓa jin ina sonshi ba  amma naji tausayinsa sosai  zan ajiye hakan a gefe  indai har da gaske yake yana sona  to yana buƙatar temako na    indai ya amince dani  nima na yarda dashi koda bana son shi"

Boss yace, "naji daɗin hakan ƙanwata"

Murmushi kawai tayi ba tareda ta ƙara cewa  komai ba.

yau ma haka ta kwana cikin tararradin ya   ya kwana ya  yatashi   duk bata sani ba sai dai tayi mafarkin bashida lafiya dan haka ta tashi  a hargitse     tin safe take neman lambarsa amma bata shiga  hakan yasa hankalinta yaƙara tashi.

Da yamma ta shirya tsaf  kai tsaye inda tasan suna zama ta nufa da sa ran zata sameshi, 

Isa  Kawai ta iya ganewa a gurin  gashi da alamun Yaaye baya nan,

Isa yana ganinta ya taso yana fara'a   yace, "Hajjaju makkatu"

A ɗan yatsine ta amsa masa da  "ya aiki ya ƙoƙari??"

Yace, "Alhamdulillah"

Tace, "Yaaye fa??"

Yace, "Hajjaju tinda   kikace bakyayi  yafara rashin lafiya wallahi ko fita aiki bayayi   abun yayi musu yawa abun tausayawa"

Shiru tayi tana ɗan nazari kafin tace, "zaka raka ni gidan su??"

Yace, "ƙwarai Hajjaju ai zan iya ajiye komai na raka ki dan abotar tsakanina da Yaaye"

waya ta ɗauka ta turawa BOSS kira yana ɗauka tace, "Boss kuɗi nake buƙata"   yace, "me zakiyi dasu?"

Tace, "na tafi duba Yaaye ne  kana ganin zanje hannu rabbana ne??"

Yace, "aa    shikenan  dakwai Pos ne a kusa?"

Tace, "eh amma dai kawai zan karɓi kuɗin rance idan ka dawo zaka zo ka kawo masa"

Yace, "idan be amince ba fa? dan ƙuruciya kawai sai mutum ya ɗauki kuɗi ya baki?"

Tace, "wayyoh    abokin Yaaye ne fa"

Yace, "shikenan kice muna gaishe su"

bata amsa ba ta kashe kiran tareda maida kallonta ga Isa tace, "zaka iya temaka min da aron kuɗi idan anjima a dawo maka dasu??" 

Yace, "sosai ma zan iya mana"

Ɗan murmushi tayi tareda gyaɗa kai ba tareda tayi magana ba, sai da ya ɗakko mata kuɗin tayi siye siye sannan suka kama hanya.

A ƙofar gidan suka tsaya Isa ya aika yaro da cewar ayi Sallama  da Yaaye,  yaron ya dawo yace, "sunce bashi da lafiya  amma ga yayarsa nan zata leƙo"

Kafin suyi magana YaaYa   ta fito tana zirara ido dan ganin suwaye masu nemansa dan kuwa ance musu mace  da namiji ne, idonta ne ya sauka kan Minoji haka kawai taji gabanta ya yanke ya faɗi  har takasa ce musu ƙala,  sai da Minoji tace, "idan na fahimta kece YaaYa ko??"

ta gyaɗa kai har lokacin takasa magana,  Minoji tace, "Yaaye yana ciki??"

Gyaɗa kai tayi alamar "eh" sannan tace, "amma ban ganeki ba daga ina??"

Tace, "amma idan baki sanni ba ai kinsan Isa danshi abokinsa ne,  kije ki faɗa masa Minoji ce shi yasanni"

YaaYa tace, "to ku tsaya nazo"

Komawa tayi ciki ta sanar dashi  ga mamakin ta sai taga yanata farin ciki da tashi zeyi ma ya fita sai da Ayiya ta hanashi sannan ya koma ya zauna.

Saƙol YaaYa ta dawo tace, "yace ku shigo"

Gaba tayi sannan isa ya bita da abunda ta sisiya, da sallama ta shiga amma aka rasa me amsawa sai shi kaɗai  itama dan haka ta nufi kusa dashi ta durƙusa, a fizge ta gaida Ayiya itama ta   amsa a  ciki ciki.

Kallon Yayyi tayi taganta tayi lakur a gefe  kanta a ƙasa   ɗan murmusawa kawai tayi sannan ta maida kallonta ga Yaaye, cikin sanyi tace, "ya jikinka?"

Yace, "naji sauƙi sosai"

Tace, "au haka ne? yanzu ne ko anjima da kaji sauƙin??"

Yayi murmushi gami da sunkuyar da kai a hankali yace, "yanzu     amma Minoji ya akai kika san banida lafiya har kika zo dubani??"

Tace, "ba da shirin dubiya nazo ba sai da nazo gurin Isa sai yake sanar min bakada lafiya  dama na fito ne da zummar zuwa wajenka saboda ina son  ganinka,   kaje asibiti kuwa??"

Yace, "naga likita dai sai dai har yanzu ban warke ba inajin ma ban taɓa samun sauƙin da na samu yanzu ba"

Ta murmusa sannan tace, "kana nufin dai daga ni ne sauƙin??"

Yace, "gaskiya   ina tunanin  hakan"

Tace, "kaga kenan inada hujjar  kasancewa tareda kai har tsawon rayuwata  idan har ka amince"

Cike da mamaki yace, "da gaske kuma?? sai naji abun kamar ba'a fa"

Gyaɗa kai tayi cike da son gazgata masa tace, "ƙwarai nayi tunani kuma na yanke wannan hukuncin kuma ina fatan kaima yayi maka, bazanji daɗi ba indai har  bakaso abunda naso ba"

Kasa cewa komai yayi saboda farin ciki sai dai murmushi kawai.

Kallonsa  tayi ta kauda kai sannan tace, "kunya kakeji wai?  ai sun bamu guri sauran Yayyi kawai  ko ba itace Yayyin ba?"

Yace, "itace,   bansan tayaya zan iya gode miki ko kuma na nuna farin cikina bane shiyasa nayi shiru, amma naji daɗi nayi farin ciki nayi murna   kuma zan cigaba da farin ciki indai  kina taredani"

Tace, "ka ci abinci dai ko?"

Ya gyaɗa kai alamar "e"     tace, "yauwa  haka ake so"     sauran kuɗin da suka rage a jikinta ta cira ta bashi, 

 tace, "Allah ya baka lafiya  da zarar kaji sauƙi to ina nemanka a kowane lokaci ne"

*INDO CE..*

cike farin ciki ya amsa da, "to insha Allah"

Jinjina kai tayi kafin tace, "ita Yayyi bata magana ne?"

sai a lokacin ya lura da tinda Minoji ta shigo ko motsin kirki be ga tayi ba, duk yadda kuwa take ɗoki da son ganin  Minoji kuma yau gata har gidansu amma be ga wannan ɗokin ba anya lafiya take kuwa???"

Cike da mamaki yace, "Yayyi baku gaisa da Antin ba"

Sai lokacin ta ɗago ta kalleshi ta buɗi baki zatayi magana Minoji tayi saurin dakatar da ita  da cewa, "kinada damar yin magana mana"

a ladabce tace, "barka da wannan lokaci"

Fuskarta ɗauke da murmushi  ta amsa a ƙasaice ta hanyar jinjina mata kai.

Shi kam Yaaye yau abun mamaki  da baya ƙarewa a duniya yau shi yake gani   ya kasa gane meke damun Yayyi da ta zama daidai duk da irin rawar kanta.

miƙewa Minoji tayi tareda nufar hanyar fita tana faɗin, "na barku lafiya Allah ya ƙara sauƙi"

Bin bayanta yayi yana cewa, "amin nagode Allah ya saka da alkairi"

Tace, "ba komai fa  ina fatan dai ba wata matsala"

Yayi saurin cewa, "eh babu"

Tace, "to shikenan"

Yaaye jiyake kamar karsu rabu  sai dai ya zame musu dole   har yanzu ma be san a yaya yake da ita ba shin ta amince dashi ne ko kuwa? bare ya yankewa kansa hukunci.

Haka ya koma cikin gida cike da kewarta, 

yana yin sallama Ayiya tin kafin ta amsa ta tari numfashinsa da cewa, "Ina ka sami wannan yarinyar da batada cikakkiyar ɗabi'a??"…

da mamaki yace, "Ayiya meke faruwa?"

YaaYa tayi saurin tarar zancen ta hanyar faɗin, "kenan baka gani ba?  kodan idonka  ya riga ya rufe?"

Yace, "ba haka bane YaaYa  ban fahimci zancen bane"

Ayiya tace, "ya za'ayi ka fahimta dama?  ni yanzu kawai so nake naji yaya kake da ita?  baka ga irin gaisuwar da tayi min ba a ƙasƙance??  ina ruwanka da ƴaƴan masu kuɗi muna rayuwarmu cikin rufin asiri ka jawo mana tozarci da cin mutunci".

Kujera ya jawo ya zauna  sannan yace, "ina ga baku fahimce ta bane amma tana da mutunci sosai tana yawan temako na kuma ina gaya muku sai dai in kun manta ne, nasan bazata tozarta mu ba"

YaaYa tace, "to Allah yasa amma ni ina tsoron hulɗa da irinsu kana ganin yadda take tsuke baki tana yatsine fuska kamar taga najasa ƙyamar mu ma take fa   amma a hakan kake baka ganin laifinta  ina amfanin wanda ze temake ka kuma yana ƙyamarka?"

Girgixa kai yayi tareda lumshe idonsa ya sauke numfashi   zuwa yanzu damuwa tafara ɗarsuwa a cikin  zuciyarsa  ya lura kai tsaye akwai rashin jito a tsakanin danginsa da kuma wadda yake  ƙauna,   cikin damuwa yace, "YaaYa!! bafa haka bane a haka yanayinta yake inagan ma Rana ce tasa take yatsine fuska"

Murmushin takaici Ayiya tayi kafin tace, "ashsha:    aifa sai addu'a Yaaye bansan kanada gardama ba sai  yau da ƙafar yarinyar nan ta taka tsakar gidan mu, to kodai inuwa ce ta sa takeyin hakan??  amma yanzu ai rana ta karya bare ko a fake da ita kuma dan rana ma ni banga mutum ɗin da yakeyin haka dan Rana ba sai dai wani abun,   amma wannan ƴa dai ƙyamar ka take idan baka sani ba"

YaaYa tace, "washhh Allah na ni tinda  muka haɗa ido sau ɗaya ma  naji kaina ya sara har yanzu ciwo yake min Allah yasa dai ina lafiya ba kamani tai ba dan   wallahi idonta ba   kyau"

Dariya ma ta bawa Yaaye dan haka  ya dara sannan ya miƙe ya nufi ɗakinsa yana cewa, "ni kuma a hakan kyau suke min, ita dama ai ba'a iya haɗa ido da ita "

Ba YaaYa kaɗai ba Ayiya ma sakin baki tayi ta raka bayansa da ido har ya ɓace musu sannan Ayiya ta sauke gwauron nishi.  

YaaYa kuwa  Baƙin ciki da zafin kishi ya hanata cewa komai sai juyawa da tayi ta faɗa ɗakinta kamar me shirin dukan iska,

Ayiya tace, "YaaYa kina dai lafiya ko??, kai jama'a ? wannan rayuwa kai talaka ba   basarake ba kana rayuwa cikin rufin asirinka kaje ka nemawa kanka tozarci   muna cikin farin ciki bamuda ɓacin rai a yau amma zuwan yarinyar nan ya sauya labarin, to Allah ya tsayar iya haka "

Minoji.

Tana komawa ta zame mayafin ta jefar sannan ta zauna tareda dafe kai, ta ɗan jima tana nazari kafin ta kalli Mus'ab tace, "rayuwa a irin wannan yanayin zeyi min wahala Mus'ab   amma banida zaɓin da ya wuce haƙura  da duk halinda na tsinci kaina saboda ina son rayuwa tareda shi"

Da mamaki Mus'ab yace, "waye?"

Da sauri ta kalleshi sama da ƙasa sannan tace, "ashe fa kai bakama san shi ba   to wallahi Yaaye sunan sa kamaji da kyau kuma ka riƙe shi zan aura"

Cikin zaro ido yace, "Aure Ya Mi??"

Tace, "fess kuwa"

Jinjina kai yayi yace, "lallai  ne to Allah yasa alkairi amma yaushe kika fara soyayya? kuma ina kika bar Yaya Annur"

Wata muguwar harara ta zuba masa kafin tayi ɗan ƙaramin tsaki tace, "ni nace ya SO ni??   lokacin ra yafara bansani ba haka kuma lokacin da ze karkaɗe tabarmarsa bansani ba, nidai Yaaye zan aura kuma shima ba sonshi nake ba"

Mus'ab yace, "Gimbiya??"

Girgiza masa kai tayi  tai wani farrr da ido tareda cewa, "Minoji nake!!!"

Yace, "tofa yau ranar tazo da abun al'ajabi da yawa   to bakyason shi meyesa zaki aureshi"

marai-rai-cewa  tayi kamar zatai kuka Tace, "tausayinsa nakeji har cikin ruhi da zuciyata sai naji banida burin da ya wuce faranta masa a rayuwa,   zan kasance tareda shi acikin irin rayuwar da yake  bazan gujeshi ba"

Rausayar da kai Mus'ab yayi dan kuwa yasan tinda har ranta ya biya     me dakatar da  ita sai Allah   bazata gane abunda za'a ganar da ita ba"

Yayyi ce tayi sallama a ɗakin Yaaye   tareda dire masa tuwonsa  sannan ta zauna a gefensa.

Kafin tayi magana ya rigata da cewa, "Yayyi kinata ɗokin ganin Ya Minoji ya akai yau da tazo naga bakiyi murna  ba ko magana fa baki mata ba"

Ckin tsananin mamaki tace, "Yaaye da gaske??  wai tazo gidan nan?"

Baki sake  ya kalleta kafin  yace, "aa tsaya kina nufin bakisan tazo ba   wai wasa nake dake??"

Tace, "wallahi Yaaye Allah ɗaya bansan tazo ba"

Ba ƙaramin mamaki ne ya kamashi ba sai dai duk iya nazari da tunaninsa ya kasa gane inda abun ya dosa.

Yayyi kuwa tayi tsuru tsuru dan kuwa abun tsoro ya bata, tasan dai Yaaye ba mutum ne da ze faɗi ƙarya dan ayi jayayya ba  kuma ita a iya saninta bataga lokacin da akai baƙi a gidansu ba"

Da ya lura da gasken gaske bata sani ɗin ba sai ya canja akalar labarin zuwa wani.

washegari   ya tashi jiki da sauƙi sosai dan haka yayi shirin fita aiki,  daidai lokacin da ya fuskanci yanayin yafi mata daɗi ya nufi gidansu   dan yana gudun duk abunda ze zamo mata ɓacin rai        a irin wannan yanayin   kuwa   yasan batada wani ruɗani saboda rana ta karya.

Yana sanar da ita yazo ta fito,  har cikin harabar gidan ta shigar dashi  ta bashi masauki me kyau sannan taja kujera ta zauna ta harɗe ƙafa ɗaya kan ɗaya tana ɗan karkaɗa ta cikin nutsuwa gami da shauki, sai murmushi take taƙi cewa komai.

Ƙuru yayi yace, "barka da wannan lokaci"

Tace, "barka dai ya jiki??"

Yace, "Alhamdulillah na samu lafiya sosai yau har na fita aiki"

Ta faɗaɗa murmushinta gami da cewa, "yayi kyau sosai, dama abunda yasa na nemeka dan gazgata abunda ka faɗamin ne a ranar, shin da gaske ne kana sona??"

Duk da tambayar tayi masa kwatsam da yawa amma sanin gaskiyarsa ce yasa beji ɗarrr ba ya gyaɗa kai kafin yace, "hakane    bakiyi kalar mutanen da za'a yiwa ƙarya ko a yaudare  su  ba, ban taɓa soyayya ba ban kuma san yadda akeyinta ba  rana ɗaya kawai da na ganki sai naji babu macen da na taɓa jinta har raina sai ke,  a ranar na kwana da tunanin ki na tashi dashi daga lokacin ban ƙara samun lafiya ba bana tunanin yau da goben rayuwata sai tunanin ki   da ban yarda sonki nake ba sai da naji idan na nesanta dake  zuciyata zata iya tarwatsewa saboda ina ganinki kuma na rasa inda kikai kin ɓace min    da haka na gane   kinada muhimmanci gareni,  na yiwa kaina faɗa na taushi kaina akan sonki  dan ke ba tsarata bace  amma   na rasa  yadda zanyi   na riga na kamu     sonki yayi tafiyar ruwa dani"

Nazari tayi sosai sannan ta murmusa  a ƙasaice tace, "tambaya ɗaya: amsa ba adadi, uhm  na gazgata tabbas   ban ƙaryata ba, dan haka inason aurenka indai hakan yayi maka ka turo  magabatanka  wajen mahaifina kafin wani lokaci nake son kusancin mu yafi haka"

rasssssss   yaji ƙirjinsa ya buga  har tafin ƙafarsa.

(yau ma fa na tashi jikin ba daɗi😞)

sai bayan wani lokaci kuma tayi tsitt da alamu bacci ya ɗauketa.

Yaaye kam mamakin lamarin nata ya hanashi rintsawa  sai bayan ta daɗe da yin baccin sannan nashi yazo.

Washegari

Tin sassafe Yayyi ta tashi  ta ɗora musu abin kari kamar yadda Yaaye yace tayi,   har ta kammala tazo ta ajiye Minoji bata tashi ba,  shi kuwa Yaaye yana zauna sai  aikin kallonta yake  gani yayi taƙara wani kyau jikinta yayi suɓul har ƙyalli da silɓi take  ze iya cewa tin daga randa ya haɗu da ita har yau  be taɓa ganin  kyawunta irin na yau ba.

A hankali ta buɗe idanunta kaɗan ta ƙarewa ɗakin kallo kafin ta tashi a firgice,  Yaaye ne ya katse mata hanzari da cewa, "meye faru?"

Ɗan kallonsa tayi ta kauda kai sannan tace, "babu komai  naji tsoro ne sosai dan na manta a inda nake kuma naga  canji"

Ya saki murmushi gami da cewa, "ai ba baƙon guri bane tinda ɗakin ki ne"

Murmushi ta ɗanyi kafin tace, "a ina akeyin wanka?"

Yace, "na  haɗa miki Ruwa ke kaɗai yake jira",

.

ta murmusa sannan ta tashi.

 tana fitowa ta gama kintsawa ya shigo ɗakin tareda sallama, amsawa tayi ba tareda ta kalleshi ba tace, "ka rakani na gaida Ayiya ko bacci take?"

fuskarsa ɗauke da murmushi yace, "aa  ta tashi"

tashi tayi tana cewa, "to muje ko?"

Gaba yayi tana biye dashi  har suka isa ɗakin Ayiya  koda ta gaishe ta ba laifi ta amsa ba yabo ba fallasa  daga haka Minoji ta tashi ta fice daga ɗakin ta koma nata.

Ayiya ta kalli Yaaye tace, "hmm  bakasan yarinya ba bakasan irinta ba kai dai kawai kaje ka aureta   anason haɗa alaƙa da iri me kyau yayin auratayya  amma kai kaje ka ɗakko wata yarinya me zubin macijai"

Sosai maganar Ayiya ta daki zuciyarsa sai dai bashida bakin cewa komai.

Yayyi kam tana zaune a gefe tayi ƙasa da kai tayi shiru.

Cikin sanyi ya koma ɗakin ya Sameta a tsaye hannayenta a  harɗe a ƙirjinta  sai murmushi take ita kaɗai.

Ƙoƙarin murmusawa yayi shima sannan yace, "a tsaye haka? ki zauna karki gaji"

Tace, "nagode da kulawa,  kawai a wani lokacin tsayuwa tana matuƙar yimin daɗi shine yasa"

Yace, "to amma ki zauna kiyi  karin kumallo ko?"

Zama tayi   sannan ya haɗa mata shayi ne da buredi sai soyayyen ƙwai,  sai da ya haɗa mata shayin da madara sannan ya miƙa mata.

har zata sha sai ta fasa tace, "kaifa?? maza kaima kaci naka"

amsawa yayi da "to" sannan ya shiga haɗa nashin.

Tanayin kurɓa ta ɗaya tayi  ta biyu ta ajiye kofin ta rintse ido  da ƙarfin gaske  tsigar jikinta tafara tashi tsaye.

Cikin firgici gami da mamaki yace, "meke faruwa Minoji?"

Girgiza kai tayi alamar "aa"  ta tashi zata haye kan gado tafara jin jiri yana hajijiya da ita, da sauri ya riƙota tareda yimata masauki a jikinsa.  cikin wata disashshiya murya tace, "karka damu fa lafiya nake"

Cikin tausayawa yace, "tayaya bazan damu ba?   banida tabbacin lafiya kike, shayin ne beyi miki daɗi ba?  ki faɗa min ko meye  kike so sai nayi miki"

Girgiza kai tayi   gami da ƙoƙarin silalewa daga jikinsa tafaɗa kan gado har  lokacin takasa buɗe idonta dan kuwa abun yayi mata yawa ga haske  Gashi yau antashi da rana ƙwal ga rashin sabo da gidan gashi bata iya cin wani abun kirki ba indai har ta riga ta tsargu da guri.

Yaaye kuwa kamar yayi kuka  ga takaicin taƙi cin abinci ga matuƙar damuwa da yayi da halin da take ciki    gefe guda kuwa mamakin ta yadda  hakan take faruwa yake.

Yana zaune gefenta sai jerin sannu yake mata Yarinya tayi sallama, amsawa yayi yana tambayarta lafiya?.

Tace, "Ayiya tace kazo Yayyi batada lafiya, taƙi cin abinci taƙi yin magana kwata kwata"

Rass zuciyar Minoji ta buga, "Meyesa zaki zamo silar rusuwar nutsuwarta"

Ta jefawa kanta tambaya.

Yaaye  da jikinsa ya gama mutuwa ya tashi ya nufi ɗakin Ayiya kamar yadda ya barta ɗazu haka yazo ya sameta yanzu, ya zauna kusa da ita yace, "Yayyi meyesa bazaki ci abinci ba? wani laifin mukai miki ne??"

Girgiza kai tayi alamar "aa"

Yace, "to meyesa? kiyi magana mana kinyi shiru"

Yanzu ma girgiza masa kai tayi.

Juyin duniya taƙi cewa komai kuma taƙi yarda ta ci abincin.

Minoji ce ta shigo da sallama ba tareda ta saurari kowa ba tace, "kici abinci Yayyi kuma  kiyi magana"

Da sauri ta ja  abunda Yaaye ya ajiye mata tafara ci.

Minoji kam bata tsaya jin ta bakin kowa ba ta koma ɗaki zuciyarta sam ba daɗi.

Har Yaaye ya shigo ya zauna kusa da ita bata sani ba sai da yace, "abun burgewa kina yiwa Yaayyi maga kinga ta yarda da abunda muke ta faɗa mata taƙi ɗauka"

Murmushin da ita tasan ma'anarsa   tayi    batareda tayi magana ba.

Haka wunin ranar ya ƙare Minoji ko ruwa takasa sakawa a bakinta, zuwa yanzu lamarin nata yafara firgita Yaaye, a ɓangaren Yayyi ma sam batada sukuni  bata magana sai ta kama.

Sai da dare  Minoji ta cewa Yaaye, "dan Allah ka samo min ruwan cikin gora a kanti"

Ba musu ya amsa da to sannan ya tashi ya tafi.

Tafukan  hannunta tasa ta rufe fuskarta gami da jan dogon numfashi ta sauke sannan ta jefi kanta da tambaya "haka zan rayu kenan?"  ta kuma bawa kanta amsa da cewa, "aa wata rana zaki saba"

Murmushi tayi sannan tace, ina fatan yin hakan cikin gaggawa dan banason abunda ze ɓatawa  Yaaye na rai, na lura yau beji daɗi ba dole zanyi ƙoƙari zuwa gobe na koyi cin abincin su, amma Yayyi taƙi sakin jikinta  abun tausayi"

wani sashin na zuciyarta yaƙara bata raddi akan maganar da tayi "Yayyi yanzu bazata samu sukuni ba saboda ba ita kaɗai bace Kuyangarki tana tareda ita wato Kilbi kuma bansan  meye yakawo ta ba, kuma ki dage kisa mijinki farin ciki dan a gidan nan bakida tamkarshi"

Murmusawa tayi zata kuma cewa wani abu taji hakan ta gagara, sauke numfashi tayi tareda yin miƙa sannan ta zame ta kwanta.

Washegari    ba laifi tayi ƙoƙarin danne komai tayi karin kumallo  sai dai Yayyi  yau ma sai da Tayi mata magana sannan ta ci.

wunin ranar dukansu haka sukayi shi ba wata walwala.

cikin kwanakin da basu wuce sati ba Minoji ta saba da gidan sai dai rayuwarta ita kaɗaice.

Haka rayuwar ta cigaba da tafiya    koda yaushe lokaci gudu yake kwanaki na shuɗewa.

Zuwa yanzu ba laifi Yayyi ta saki jikinta sosai.  sukan zauna suyi hira da Minoji Yarinya da Yayyi,  tsakanin Minoji da Ayiya kuwa gaisuwa ce kawai take haɗa su, tsakanin ta da YaaYa kuwa sai dai  kowa ya kalli kowa sai jefi jefi suke ɗan gaisawa,  ita YaaYa zafin kishi ke damunta  ita kuwa Minoji  jinkai ne yake sa taƙi yimata magana.

Kullum tana ɗaki idan sun ganta  a waje to rana ta ɓace ko da safe ko da yamma shine zata fito girkinta ma a ɗaki takeyi sai ta gama zata zuba a kaiwa Ayiya.

Hakan kuwa ba ƙaramin ƙuna yake musu ba musamman YaaYa wadda take ɗaukarta tamkar kishiya.

Yau tana ɗaki  a kwance tana danne dannen waya Yarinya ta shigo tace, "wai kizo inji Ayiya"

Badan batason gardama mata ba amatsayinta na tamkar uwa a gurinta da babu dalilin  da ze sa ta fita yadda rana ta buɗe fau ɗinnan,   a hankali take takawa tanayi tana cije baki saboda wani irin zafi da ranar ke yi mata duk da ba wata tafiya bace daga ɗakin nata zuwa ɗakin Ayiyan amma ko gilmawa batasonyi ta cikin rana gashi kaf tsakar gidan ba  inuwa.

Daga baki baki ta durƙusa tace, "gani Yarinya ta kirani"

YaaYa ta kalleta ta watsar sannan tace, "Ayiya take nemanki"

Kai tsaye Minoji tace, "dama bance kece ba ai ko?"

Shiru YaaYa tayi badan taji daɗin maganar ba.

Ayiya tace, "dama cewa nayi ya kamata ki dinga fitowa kina kamawa YaaYa aiki kinga yau ta tashi jikinta ba daɗi kuma ko sharar tsakar gidan ba'ayi ba Yayyin ma tinda kika shigo gidannan shikenan lafiyarta taƙare koda yaushe cikin laulayi take"

Yayyi zatayi magana YaaYa ta dakatar da ita da cewa, "ke kuma kiyi shiru mana tinda ba dake ake ba"

Ayiya tace, "ina kika ajiye tsintsiya YaaYa?"

da sauri Minoji tace, "kuyi haƙuri dan Allah   zan dinga yin sharar  da safe amma bada rana ba  ban iya shiga rana ba wallahi illata ni take yamma tanayi zan share"

Ayiya tace, "aa baze yuwu ba yanzu yakamata a share  ba sai yamma ba, idan yin ne bazakiyi ba shikenan"

Cikin sanyin jiki ta tashi ta ɗakko tsintsiyar tafara sharar, ko rabi  batai ba jikinta yafara kakkarwa, Yayyi tace, "yaya Minoji ki kawo na share sai ki huta"

Murmushin ƙarfin hali tayi tace, "zan iya"

YaaYa tace, "ni dai inaga Mayya Yaaye yaje ya auro mana"

Kamar saukar aradu haka Minoji taji maganar  sam bataji daɗinta ba amma sai ta danne kawai ta cigaba.

Ayiya ta taɓe baki kafin tace, "nima dai ina tantama Yayyi bata taɓa abubuwa makamantan wannan ba sai yanzu  a wannan lokacin, Allah dai yai mana tsari amma abun akwai ban al'ajabi"

YaaYa tace, "ai ni kaina banajin daɗin jikina"

Yayyi tace, "haba dan Allah meyesa kuke irin maganganun nan ba daɗi wallahi"

Ayiya tace, "wuce kije gidan Adama kice ina gaisheta"

a zafafe tayi wurgi da tsintsiyar  gami da fashewa da kuka  ta nufi ɗakinta.

Yarinya da  Yayyi ne suka mara mata baya suna ƙoƙarin rarrashinta amma  tayi banza  tana shiga ɗakin ma ta kulle ƙofa.

Yayyi ma tinda ta dawo baya ta zauna sai ta fashe da kuka.

Kallon kallo Ayiya da Yayyi sukayi kafin Ayiya tace, "tabɗi jam  wannan babban aiki haka kiga wata yarinya sangargar?  lallai sai mun tashi tsaye kinga dan tayi kuka Yayyi ma kukan take  wannan wace irin masifa ce narasa meye alaƙar Yayyi da ita da batason ganin ɓacin ranta,   hasalima sai   ta bata umarni sannan take wani abun  meye hakan ke nufi ne?  anya kuwa yarinyar nan mutumce?"

YaaYa tace, "gaskiya yakamata mu binciko gaskiya dan baze yuwu mu zauna da alƙaƙai a gida ba  Yaaye yazo ayi ta taƙare ko mu ko ita sai dai ya saketa ma wallahi dan   banajin yarinyar nan mutumce idan ma mutum ce to mayya ce   kuma idan  ta haifa mana ɗa a gida kinga an samu irinta kenan, gwara mu yiwa tufkar hanci"

*INDO CE..*

"Na shiga uku na Ayiya ya zanyi da raina idan Yaaye yayi auren nan?"

Cikin mamaki Ayiya tace, "ban fahimta ba fa YaaYa    kina so ki gayamin cewa kina son Yaaye ne?"

cikin gushewar nutsuwa tace, "Ayiya na shiga uku  wallahi ni shi nakeso shi zan aura   kenan na rasa ɗan uwansa shima na rasa shi"

Taƙara fashewa da kuka.

Jinjina kai Ayiya tayi  tace, "danƙari maƙari, YaaYa kina son ɗannan amma ko da sunan wasa baki sanar masa ba nima baki sanar min ba??  gashi har lokaci ya riga ya ƙure,  to kiyi haƙuri in Allah ya yarda bazaki rasasu duka ba,   ai ana barin halak kodan kunya   ai kinyi mana abunda ba lallai a samu macen da zata iya yimana ba a duniyar nan, tsakanin mu dake sai mutunci da mutuntawa da ƙoƙarin  farantawa juna,  zanyi iya bakin  ƙoƙari na kinji ƴata? kiyi haƙuri  ki kwantar da hankalin ki  ko ya auri ƴar nan ya zame masa dole ya haɗaku"  

Batace komai ba sai aikin kuka da takeyi.

Sai da ƙyar Ayiya ta lallaɓa ta har ta ɗan samu nutsuwa.

Yayyi da Yarinya  kuwa suna gefe abun duniya duk ya ishe su .

Ba shi ya dawo gidan ba sai 10:00pm      tinda yayi sallama yafara fuskantar canji da canje canje a gidan,   cikin sanyi yaƙarasa suka gaisa da Ayiya  Yayyi da Yarinya ma suka gaishe shi    YaaYaa kuwa  tashi tayi ta shige ɗakinta   ta kwanta kan  argwagwar gadonta.

Cikin tsarguwa  Yaaye yace, "Ayiya YaaYaa fa.."

Ta katse shi da cewa, "YaaYaa  me kuma??    batada lafiya ne ka shiga kai mata sannu"

kamar zeyi kuka yace, "Ayi.."

Saurin dakatar dashi tayi ta hanyar cewa, "yanada kyau kayi  hakan"

Kasancewar shi mutum ne me sauƙin kai da biyayya  yasa ya tashi cikin sanyin jiki  ya nufi ɗakin   sallama yayi  ta amsa ƙasa ƙasa  gami da bashi izinin shiga.

Daga bakin ƙofa ya raɓe yace, "sannu ya jiki?"

Shiru tayi  har sai da ya mai-mai-ta   tambayar sau huɗu sannan tace, "bansan me zance maka bane Yaaye amma tabbas inajin jiki kuma ina jin ƙunar rasaka a matsayin mijina"

Cikin zaro ido yace, "me???"

tashi tayi   ta zauna sannan tace, "yadda kaji na faɗa haka ne   na daɗe ina sonka  rashin rabo yasa na kasa sanar da kai   naso ace na zama matarka   ka maye min gurbin ɗan uwanka  da narasa  gashi har zaka auri wata,  babu yadda na iya dole sai dai nai muku fatan alkairi  amma zan mutu da baƙin cikin rasa Namiji kamar kai   dan samun makamancin ka ma yana matuƙar wahala"

Saboda girman maganganun  da zafinsu sai da ƙafafunsa suka kusan gaza ɗaukarsa,   ba tareda yasan inda yake sa ƙafa ba ya fice daga ɗakin  ya nufi ɗakinsa,

Zama yayi  tareda buga tagumi  tunanika sunyi masa kwatsam    ya ma rasa ta yaya ze fuskanci wannan ƙalu balen.

washegari tin sassafe Yayyi ta shigo ɗakinsa ta ta sameshi a zaune yana aikin abu ɗaya, tace, "Yaaye wallahi ka banzatar da wannan maganar ta YaaYaa idan ba haka ba kuwa zaka rasa wadda kake ƙauna,  a shawarata karma ka bari abun ya dameka ka cireshi daga cikin tunaninka   ka cigaba da tunanin shirye shiryen auren Minoji"

Sosai yayi nazari akan kalamanta  kuma   ya gane gaskiyar ta dan haka ya ɗauki shawarar ta-ta.

Ana kwana ana tashi  har lokacin bikin ya ƙarato,    Yaaye ba shida zama yayi tuƙuru iya ƙoƙarinsa  wajen ganin ya inganta komai,  kamar yadda ta amince zata zauna a gidan su tareda ƴan uwansa  haka shima yayi ƙoƙari sosai ya gyara mata ɗaki  yayi fesss duk da ƙarami ne amma yaji gyara yayi kyau.

Abunda ya nemi  ya kaishi ƙasa kawai lefe    shima rana ɗaya  Minoju ta kirashi ta bashi kuɗi masu yawa, duk ƴan kunneta   da zobe na gwal   ta tattara ta siyar dan ta temaka masa,   hakan da tayi masa   yasa ya sha wa kansa alwashin kasancewa a tsaginta a koda yaushe   ya shirya fuskantar komai saboda ita.

Ranar jumu'at aka fara biki har zuwa ranar lahadi   anyi shagulgula sosai da sosai.  daga ɓangaren Minoji   kowa yayi farin ciki dan farin cikinta shine muradin su,  duk da Irin ƙorafe ƙorafe da magance magance akan ta auri talaka zata ƙuntaci kanta  da akeyi   besa girar ta ɗaya ta karaya ba, ɓangaren Yaaye kuwa ba wani taro sai abokan arzikii dan ba wasu ƴan uwa garesu  ba kowa ya watsar dasu tin bayan rasuwar mahaifinsu,  Ayiya ma batada kowa sai Allah    dan haka daga su sai su,    masu farin cikin Yayyi  ce da Yarinya   Ayiya da YaaYa  kuwa babu labarin murna a taredasu.

Minoji suna zaune itada ƙawayen ta suna hira Aunty Madina tayi sallama, amsawa sukai sannan ta ƙaraso ta zauna fuskarta babu  walwala   cikin muryar da take nuna zallar ɓacin ran da take ciki tace, "kuyi haƙuri fa zan ɗanyi magana da ita"

Tashi sukai suka basu guri   har lokacin Minoji ko kallonta ba tai ba bare ta ce mata wani abun,  Anty Madina ta gyara zama sannan tace, "kin kyauta Minoji  da kin faɗamin tintini akwai wanda kike so ni bazan damu ba   Kinga yanzu ɗan uwana yana asibiti ba lafiya   babu kyau cutar da mutum Minoji laifin me Annur yai miki?   shi mutum ne me sauƙin kai da kin gaya masa  tin farko da abun be kai haka ba, kuma wallahi bazan manta da wannan ba kisa a ranki duk abunda ya sameshi kema ze shafeki"

Bata jira Abunda Minoji zata faɗa ba ta tashi  tafice.

Minoji kam taɓe baki tayi tace, "ga ni ga ki ai    duk abunda zaki iya sai kiyi banson ƙaramta dama ai bance ina sonshi ba bare kuce yaudarar sa nayi"

Ita kaɗai tai ta mita  har lokacin da ƙawayen nata suka dawo  sannan suka cigaba da ƴar hirar su.

Da daddare jirgin amarya ya tashi zuwa gidanta.

Ayiya da YaaYa  duk suna ɗaki sun ƙule  sai Yayyi da Yarinya da wata ƙawar Yayyi  da maƙociyar su ne kawai a tsakar gida  sune suka tari ƴan kai amarya cikin mutuntawa,  ko ɗakinta ba'a  kaita ba Hajiya Umma tace  sai an kaita ta gaida Ayiya tukunna.

Yayyi ce tayi musu jagora kanta tsaye   dan duk abunda ze zamo na fitina bata son shi kamar yadda YaaYa da Ayiyan suke nemansa ido rufe.  sai da sukai ta ƙwala sallama sannan ta amsa cike da rashin kulawa.

 Yayyi tace, "ku shigo kawai ga shimfiɗa"

Ƙarasawa sukai aka zaunar da amarya sannan suma suka zauna, Hajiya Umma tace, "ina wunin mu?"

Ayiya ta amsa a ciki ciki  ba tareda ta kallesu ba.

Hajiya Umma da Mami sukai kallon kallo kafin Mami tace, "to mudai amana muka kawo yarinya ce ƙarama wadda nasan  kin kusa yin jika da ita  dan haka idan tayi kuskure fisabilillahi kiyi mata gyara   ki gyara mata kuskurenta"

Sai lokacin Hajiya Umma ta samu bakin magana  ta ɗora da cewa, "yauwa wannan haka yake Allah ya bada ikon riƙewa, amin,   zamu ƙarasa da ita cikin ɗakinta,   dan Allah aita haƙuri kunsan lamarin yaro sai da haƙuri"

Ayiya ta jinjina kai gami da cewa, "Amin Allah ya sanya alkairi ya bada sa'a"

Suka amsa   sannan suka tashi  har sauri saurin fita suke,  suna kaita ɗakinta suka gama abunda zasuyi suka koma gida  dan kuwa sun  lura Ayiya neman nayi take kuma su bazasu so ayita dasu ba  shiyasa sukai komai cikin hanzari.

  ko ƴan matan amarya babu wadda aka bari   gidan ya rage sai su kaɗai.

Minoji  kam jin   babu danshi danshi danginta a kusa da ita  yasa zuciyarta taƙara  karaya nanfa ta sake ɓalle sogar  kuka.

Yarinya ce ta shigo ta zauna kan sofa tana kallon Minoji  cikin tausayawa saboda  jin tana kuka cikin sanyi tace, "Aunty ki dena kuka kinji?"

jin muryar Yarinya ne ya katse mata tunanin da take a cikin kukan    ta ɗan saurara  tana nazarin  maganar.

Yarinya kuwa da yake irin yaran nan ne masu wayo sosai  cikin sigar rarrashi tace, "yanzu Yaaye ze dawo ba nisa yayi ba kuma ze siyo miki alewa  kiyi shiru kinji?    dani da Yayyi muna sonki zamu dinga tayaki surutu"

sassanyan murmushi Minoji ta saki lokaci ɗaya taji Yarinya ta shiga ranta har ƙololuwa  share ƙwallar tayi  ta murje idanunta   sannan ta kalleta fuskarta ɗauke da murmushi tace, "na dena to amma indai bakwa tayani hira kullum zanyi kuka"

Da sauri tace, "aa zamu dinga baki labari"

Minoji tace, "to   yanzu ma bani labarin"

Dariya tayi tareda cewa, "kai? to ai yanzu  Yayyi bata nan bari naje na kirawo ta"

ta ƙarasa maganar tana ƙoƙarin tashi.  

Da sauri Minoji ta dakatar da ita da cewa, "aa barta karki  wahalar da ita"

Komawa tayi ta zauna, daidai lokacin Yaaye yayi sallama a tsakar gidan   tsalle ta doka ta falle da gudu tayi hanyar fita tana cewa, "ga Yaaye ga Yaaye"

Minoji ta rakata da ido har ta ɓacewa ganinta sannan ta murmusa gami da cewa, "sai kace wadda aka zabura"

Sai da yaje ya gaida Ayiya  sannan ya nufi ɗakin  sallama yayi ta amsa  cikin fara'a.   ajiye ledar hannunsa yayi cike da farin ciki ya ƙarasa kusada ita ya zauna  cikin tattausar murya yace, "Amarya kinsha ƙamshi  sannu da hutawa rangida"

Lallausan murmushi ta sakar masa gami da cewa, "sannu da dawowa ina fatan dai kana lafiya"

yace, "ina lafiya lau Matata   kinsha hira a gurin Yarinya ko? naga daga nan ta fita,  kimin afuwa fa na makara banzo da wuri ba"

Ƙasa tayi da kai tana wasa  da ƴan yatsunta murya ƙasa ƙasa tace, "Yarinya nikam na samu ƴa dama inason yara sosai"

Yace, "nako sani  tinda dasu nafara ganin ki  sune ma suka gayamin sunan ki"

Ƴar dariya tayi ba tareda tayi  magana ba.

Daga haka kuma tayi gim da bakinta ko uffan taƙi cewa  duk da irin ƙoƙarin da yake wajen ganin ya sata magana.

Da yaga ta shiga halwar miskilancin nata sai ya tashi ya cire babbar rigarsa ya ajiye ya kalle ta cike da zallar ƙauna da  kulawa yace, "Mino kizo muyi alwala mu gabatar da sallah muyi godiya  ga Allah"

Kyakkyawan murmushi ta saki gami da miƙo masa hannunta,  tafin hannunsa ya saka cikin nata sannan ta tashi   yana gaba tana biye dashi.

Bayan sun ɗauro alwala suka  gabatar da sallah raka'a biyu da addu'o'i kamar yadda addinin muslinci ya tanada.

     Ledar da ya shigo da  ita ya janyo yafara buɗewa tayi saurin dakatar dashi  ta hanyar tashi tana tangaɗi ta haye kan gado  tana cewa, "kayi haƙuri bazan iya cin komai ba yanzu,   bacci nakeji sosai jikina duk ya mutu"

Bayason takura mata dan haka ya mayar ya ajiye shima ya tashi  yana cewa, "baccin tin yanzu?"

Tace, "eh wallahi  amma dan Allah karka ƙara magana ko me ka ga nayi kayi shiru abunka"

Da mamaki yace "to?  izzar jalla    karnayi magana?  amma dai zan iya kwanciya akan gadon ko?"

Dariya tayi wadda bata fita sosai sai dai alamunta kawai  cikin sanyin murya tace, "ka kwanta mana"

yace, "to nagode"

har ta kwanta kamar Tayi baccin sai kace  gaske bayan ƴan mintina kuma sai tafara malelekuwa tana mutsu mutsu    sai kace tsutsa, yana son yin magana amma  yana gudun karya sharaɗin da tayi  dan haka ya ja bakinsa yayi masa mukulli.

*INDO CE..*

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 16💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم

(Fatan Alkairi gareku mabiyan littafina, kuyi haƙuri  yau na makara😂   typing ɗin DOGON YARO ne ya tsareni wallahi😔 nafiso na fitar dasu a tare😂🤣🤣)

har na ɗan wani lokaci sannan yace, "kuma da kin kawo shawara me kyau  ai kuwa gobe sammako zanyi in Allah ya yarda"

Ta amsa da "Allah ya yarda"

Washe gari   yana fita be zame ko ina ba sai gidan Yayan mahaifinsa,    sai da ya gabatar da kansa wa  me gadin   sannan  yace ze sanar musu,   bayan ɗa  lokaci ya dawo yace   ka shigo daga ciki"

Sai da ya sauke ajiyar zuciya kafin ya sa ƙafa a cikin gidan cike da fargaba da zullumi gefe guda kuwa yana fatan samun karɓuwa a gurinsa.

Ya daɗe yana jira sannan Alhaji Ɗahiru   ya fito cikin shirinsa na fita,  be nemi inda Yaaye yake ba  kai tsaye gun motarsa ya  nufa, har direba ya buɗe masa murfin motar ze shiga  Yaaye yayi saurin ƙarasawa wajen    ya  Durƙusa har ƙasa ya gaisheshi.

Amsawa yayi a yatsine kafin yace, "amma meyesa kazo a irin wannan lokacin?  yanzu fita zanyi kuma"

Da sauri Yaaye yace, "dan Allah Abba kayi haƙuri    yanzu abun ya taso min ne nakasa haƙuri shiyasa nazo"

Sai da ya ja lokaci sannan yace, "shikenan inajinka meke tafe da kai??"

Cikin nutsuwa yafara kora masa bayani daki daki har ya kammala zayyana masa abunda yafaru.

Alhaji Ɗahiru ya nisa sannan yace, "lallai ka taro aiki babba  babanka be ajiye ba be bawa wani ajiya ba amma ka tattagi aure    ga nauyi akanka, toh shikenan ni banida damuwa akan matsalarka abunda ya shafeka ne  koda batai maka daɗi ba  abunda zance anan kawai shine      idan na riga na shige maka gaba har Allah yasa sukai na'am suka baka ƴarnan   to fa daga lokacin hannu na ya kau daga kan ku, walau kuyi zaman lafiy  walau ba na lafiya ba  kar a sake azo nema na kaji ko??"

Yaaye ya gyaɗa kai yace, "insha Allahu Abba baza'a samu matsala ba  na amince da duk sharuɗan"

Alhaji ya murmusa sannan yace, "yaro me ƙwazo  me zuciyar zinare,  tamkar mahaifinka haka kake, eh!! karkayi mamaki ƙanina haka yake tamkar kai ɗinnan sai dai duk da ya gama wannan ƙwazon nashi ga kyakkyawar zuciya  ga zuciyar tamkar dutse hakan  ba   abunda  amfana har ya amfana muku     haka dai ya koma, to shikenan  Allah ya jiƙansa da rahma   ni yanzu zan wuce   zan kuma nemi abokina   zamuje mu nema maka auren wannan ɗiya,   Allah ya sanya alkairi"

cikin farin ciki  Yaaye ya amsa da "amin Abba nagode nagode Allah ya ƙara girma Allah ya saka da alkairi"

Alhaji Ɗahiru yayi dariya gami da cewa , "amin amin   amin  Allah ya temaka"

Yaaye yace, "Allah ya tsare"

Hannu kawai ya ɗago masa lokacin har ya shiga mota.

Yau cikin farin ciki da nishaɗi   Yaaye ya nufi gidan su Minoji,  yana zuwa ƙofar gidan yayi parking yana fitowa  yafara jin saukar ruwa a jikinsa kuma gashi ba lokaci  damuna ba.

Sai daga baya sannan ya lura da inda ruwan yake.

a harabar gidan,  Sanye take cikin   doguwar riga ta atamfa   ta ɗaure ɗan-kwalinta a ƙugu  sai juyi take tana hajijiya hannun ta riƙe da tiyo Tana feshin ruwa ita da yara  wanda daka gani kasan duk inda taje tazo  jininta ne   tushen su ɗaya  tana yi   tana dariya   dogon gashin ta yayi linkif a gadon bayanta Saboda jiƙewar da yayi       da alama  hakan yana yi mata   daɗi sosai.

tsayawa yayi tsam  ya zura hannayensa cikin aljihunsa ya zuba mata narkakkun idanunsa     lallausan murmushi ya buwayi fuskarsa  har cikin rai.

ya daɗe a tsaye har ya ɗauki dogon  lokaci   be ga alamun zata gaji ko kuma ta dena ba dan ta gajin ba    dan haka ya taka zuwa ciki.

Ɗaya daga ciki  yaran ne  tace, "Yami   kinga wani ya shigo"

Dakatawa tayi da hajijiyar da takeyi dan ganin kowaye   amma  jirin hajijiyar   ya hanata damar ganinsa sai duhu take gani, tafara tangal tangal tana shirin faɗuwa.

Cikin zaro ido ya furta sunanta "Minoji!!!!"

Cakkk!!  ta tsaya  tareda rintse idonta lokaci ɗaya tsigar jikinta ta yarfa duk  ta mimmiƙe, ƙanƙame jikinta tayi tareda tayi wani shan yaji "shishshshsh!!" 

Mus'ab da Yaaye sukai saurin yin kanta    cikin tashi  hankali,    da sauri ta ɗaga musu hannu dukansu suka dakata suna kallonta.

A daddafe ta koma jikin bango ta lafe tana ƙara rintse ido gami da cije leɓenta.

Cikin sanyi da tsarguwa Yaaye yace, "kiyi haƙuri Minoji na ɓata miki rai ko?"

Cikin wannan yanayin da  take ta girgiza masa kai.

Mus'ab yace, "kaine  Yaaye ko??"

Yace, "eh nine"

Yace, "to kayi mata shiru kawai karka ƙara magana   har sai ta nemi hakan idan ba haka ba kuma zaka jika a sijin"

Da mamaki gami da firgita Yaaye yace, "Sijin ba kurkuku ba?? to meyesa??"

kafin Mus'ab yayi magana tace, "Mus'ab!!!!!"

ta kira sunansa a kausashe sai da ya ɗan firgita  ya zaro mata ido, har lokaci  idonta a kulle yake,  a hankali ta motsa kyawawan laɓɓanta tace, " ka bani ruwa insha"

"To" yace   sannan ya koma cikin gida da gudu ya dakko  mata ruwan a gora  ya bata,  kurɓa ɗaya tayi    ta sauke ajiyar zuciya sannan ta jefi Yaaye da Gorar.

taja numfashi ta sauke  sannan ta buɗe idonta a hankali shima ƙasa ƙasa bata ɗagashi ba, bare ma iska ta shiga.

Yalwataccen murmushi ta saki sannan tace, "Yaaye!    Sannu da zuwa"

sai da ya ida  cewa "Alhamdulillah"   sannan  ya amsa da "yauwa   gimbiyar mata sannu da wasa da nishaɗi"

Ta murmusa gami da yimasa nuni da wata kujera tace, "zauna mana"

Zaman yayi  sannan itama taja ta zauna,  ya buɗi baki zeyi magana ta katseshi da cewa, "naji daɗin ganinka sosai, kwana biyu da banganka ba na ɗanji ba daɗi     gashi kuma kazo dai-dai lokacin da na faɗa cikin wani yanayi,  sai dai fa kayi haƙuri dani Yaaye domin rayuwa tareda ni akwai ƙalu bale sosai,  uhm sai ka jurewa ƙilinbona    dan kuwa ko wanda suka zama dole na ma,  ina nufin iyaye na da ƴan uwana har cewa suke ni ba mutum bace, to ya zanyi kuwa tinda da siffar mutane akayi ni kuma aka jefoni cikin mutane kaga kuwa ai nima mutum ce"

yadda take maganar cikin sanyi sai da ta bashi tausayi sosai, ya Jinjina kai sannan yace, "gaskiya ne kema ɗaya daga cikin mu ce   ina nufin kema mutum ce kamar mu,  ina fatan dai lafiya kike"

Da kai ta amsa tayi masa   alamar "e" 

Shiru ce ta biyo baya na wani lokaci kafin Mus'ab ya katse shirun da cewa, "Yami ko ruwa fa baki bashi ba   haka ake tarbar baƙin??"

Murmushi tayi tareda yin ƙasa da kai sannan tace, "na manta ne kawo masa "

Yaaye yace, "ai bana ma jin ƙishi"

Tace, "ai kuwa sai ka sha indai ya kawo"

ya murmusa tareda cewa, "shikenan zan sha,  dama nazo ne na sanar miki  na nemi yayan baba na  kuma yace zasu zo  shine farin ciki yasa nakasa haƙura sai da na gaya miki"

Murmushi tayi gami da lumshe ido ta jinjina kai  tace, "masha Allah hakan yayi min sosai   kaga yanzu na samu ƙwarin guiwar nunawa duniya cewa kaine gwani na,  to yanzu meye ya rage kana ta shirye shirye  dai ko??"

Yace, "ina ƙoƙartawa   babu wata matsala"

Tace, "ohh da kyau  jajircewar ka tana burgeni sosai   kai mutum ne me zarra   ya aikin ka kuma?   komai yana tafiya daidai?? nasan ma a satin nan ka rasa   wasu ranakun hakan baze zama matsala tsakanin ka da me gidan ka ba kuwa?"

Yace, "eh ƙwarai   amma kuma har yanzu banji yace komai ba  amma kwatsam ze iya cewar,  karki fa damu dan Allah"

Ta jinjina kai sannan tace, "yayi kyau sosai,  ka cigaba da dagewa sannan idan akwai wata famuwar ka sanar dani     babu amfanin ka ɓoye mun komai  dan yanzu ɗauka nake dani da kai duk abu ɗaya ne"

Yace, "insha Allah zan kula naji daɗi sosai Allah ya saka da alkairi"

ta amsa da "amin amin"  

Tashi yayi yana cewa, "zan koma  kar na takura miki"

Ta murmusa  itama ta miƙe sannan tace, "ka gaishe da mutan gidan ku  inji ni"

Yace, "to"

Har ƙofar gida ta raka shi sai da ya tafi sannan ta koma ciki sai murna take, Ummi tace, "ke kam yau dai   kanki akwai motsi"

Faɗawa tayi jikinta tana murna tace, "Ummi wanda zan aura ne fa yazo kinga ma ya bani kyautar alewa"

Ummi tace, "zaki aura??"

Tace, "eh Ummi iyayensa ma zasu zo  wannan me adai-dai-ta  sahun da nake baki labarin sa??"

Ummi tace, "eh na gane shi  ooh to Allah yayi mana mafi alkairi   amma fa bazance nayi murna sosai ba dan kuwa   bana son rayuwar ki ta ƙuntata dole sai dole Minoji   riƙon ki sai wanda ya shirya,  zaki iya rayuwa  cikin   wannan ƙangin kuwa??"

Ta murmusa sannan tace, "aikin sa kai ne Ummi zan iya mana tinda ina son hakan    da dai wani ne ya sani to fa banajin zan iya  amma ni nasa kaina   kimin fatan alkairi kawai amma ni dai shi nake so"

Ummi tace, "dama bakiji addu'a na fara yimiki ba kullum dama cikin yinta nake"

Ta shige ɗaki tana cewa, " yauwa  Ummi na ki   gayawa Baba"

Ummi ta bita da ido.

Abban  yana dawowa Ummi ta sanar masa  beyi tantama ko jayayya ba yace zeyi bincike akai.

Cikin kwana biyu binciken ya kammala duk abunda yake buƙata ya samu dan haka ya amince da zance,  cikin kwana na ukun kuwa ana wayar gari sai ga su Alhaji Ɗahiru.

a lokacin aka sanya ranar aure wata ɗaya  kamar yadda Alhaji Ɗahiru ya buƙata  shi kuma Abba ya amince.

a take Alhaji Ɗahiru ya ciri dubu talatin ya bayar dukiyar aure  Abba ya karɓa tareda sa musu albarka.

Da haka suka rabu cikin mutunta juna.

Da Yaaye da Minoji ba'a bambance wanda yafi farin ciki dukansu babu baya.

Har gidan su Yaaye Alhaji Ɗahiru yaje yayi sallama   YaaYa ta amsa, yace, "Alhaji Ɗahiru ne ƙanin me gidan"

Cikin mamaki  Ayiya tace, "Alhaji Ɗahiru???  me kuma ya kawo shi gidan"

Karaf sai a kunnensa yace, "banda ɗan ku ya gayyato ni me ze kawo ni gidan ƙasƙanci irin haka?  ko yawu bazan iya haɗiya ba, ki fito muyi maganar da zamuyi nai gaba dan ba zama ne ya kawo ni ba"

da sauri Ayiya ta zura mayafin ta tayi soro dan kuwa shakkarsa takeji haka kawai.

Bayan sun gaisa yace, "to ɗanki ne dai ya ɗakko maganar aure ni kuma nayi ruwa nayi tsaki a matsayina na yayan mahaifinsa mune da  ɗa   kuma mun yanke hukunci ni na amince da auren nan dan haka ki shirya wata ɗaya ne ya rage za'a kawo miki ita gidannan"

Kamar ta siƙe dan baƙin ciki da takaici sai dai bazata iya jayayya da Alhaji Ɗahiru ba dan haka ta sallamar tace, "Allah ya sanya alkairi"

Yace, "yauwa baya ga haka na ranta masa nera Dubu talatin na biya dukiyar aure za'a biyani ko kuma  ku bani ƴar ku macen taje tayi aikatau a gidana  sai a dinga biyanta har  ta tara abunda ya kai haƙƙi na sai a biyani,  sannan ya zama wajibi ku gyarawa yarinya inda zata zauna dan kuwa wannan ƴa   ƴar manya ce   idan kukaji irin dukiyar da ubanta ya tara zakuyi mamaki   dan dai shi ba me son nuna kai bane   rayuwa ma bata saba irin taku ba  dan haka ku san yadda zakuyi da ita,  kuma kowace irin matsalace ta taso babu hannu na a ciki na gaya masa wannan sharaɗin kuma ya karɓa  na dai gaya muku,  ko me kikaji be miki ba to ba daga ni bane daga ɗanki ne dama ance ɗan kuka me jawa uwa jifa to inaga ya ja miki"

Ayiya ta Jinjina kai tace, "ba komai Allahji Allah yasan da zaman mu kuma yasan halin da muke ciki ze temake mu cikin izzar sa"

Alhaji yayi dariya  yace, " To kunji dai  Allah ya temaka"

Ta amsa da "amin"

Yace, "zan wuce ki gaida yaran"

Ko amsa masa batayi ba tai cikin gida shima yayi hanyarsa.

ta Yakice hijab ɗin tayi wurgi dashi ta zauna ɗaɓas tana maida numfashi.

YaaYa tace, "menene wai??"

Da kyar Ayiya tace, "an kai dukiyar auren Yaaye lokaci wata ɗaya"

Yuuuuuu sharaf  Yaaya ta zube a wajen    a sumei.

Hankali tashe Ayiya da Yayyi suka fara jijjiga ta suna kiran sunan ta amma shiru, Ayiya tace, "ɗebo min ruwa Yayyi"

Da sauri ta ɗebo ruwan ta kawo   Ayiya ta yayyafa mata,  taja dogon numfashi    sannan ta fashe da kuka tana cewa,  "meyesa Yaaye ze min haka??

haka YaaYa da Ayiya sukai ta mai da yadda akai  suna tsaka da zancen maƙociyar su ta shigo itama ta zauna suka cigaba da taɗin tare.

Minoji kuwa sai da ta ci kuka me isarta sannan tayi shiru. har tsawon wunin yaƙare babu abunda ya fito da ita tsakar gida sai Alwala   ko abinci ta ƙi ci, zuwa dare kuwa ta ida galabaita jikinta yayi wani irin sanyi ƙalau,  tana kwance idonta a buɗe ko ƙiftawa batayi sosai sai ɗai-ɗai   ta zubawa guri ɗaya ido da alama ta lula wata duniyar.

sai da Yaaye ya gaji da sallama yaƙaraso kanta  cikin razani  yana tambayar lafiyarta  sannan tasan da isowarsa.

ko kallonsa batai ba ta bashi amsa da cewa " ƙalau"

Girgiza kai yayi yace, "aa ba lafiya ba Minoji"

Yaƙarasa maganar tareda  kunna fitilar argwagwar wayarsa ya haskata, da kallo  ɗaya ya gane tana matuƙar jinjiki dan haka hankalinsa yayi ƙololuwa wajen tashi. zama  yayi a gefenta cikin sigar rarrashi yace, "kiyi haƙuri ki gaya min abunda yafaru laifi akai miki ko?? "

Girgiza kai tayi alamar "aa"  

Yace, "babu amfanin ki ɓoye min abunda ya shafe ki sanin hakan haƙƙi na ne kiyi haƙuri"

A ɗan tsawace tace, "nifa  bana son maganar ka"

Jinjina kai yayi gami da cewa, "na dena, sannu ki tashi zaune to sai na yarda ba komai"

Hawaye ne suka gangaro gefen fuskarta cikin murya irin ta me shirin fashewa da kuka tace, "bazan iya tashi ba  jikina ba ƙwari"

Dafe goshi yayi tareda furzar da iska  a ransa yana  tunani da nazarin abunda yake damunta kuma taƙi gaya masa,  janyota yayi jikinsa ya rungume ta tsam   yana kallon fuskarta  cike da tsantsar ƙauna   ƙura mata ido yayi  yana ƙara godewa Allah  da ya mallaka masa ƙaunarsa yau gashi rungume da ita kamar a mafarki  wata sabuwar so da ƙaunarta ne ke ƙara ratsa shi har cikin rai.

Sallamar yaron da yaji ne a tsakar gida ya katse masa tunanin ya ɗan shafa kanta gami da cewa, "kimin afuwa matata ina zuwa"

murmushi tayi gami da gyaɗa masa kai, kwantar da ita yayi kan filo sannan ya nufi tsakar gidan, yaron yace, "Yaaye wai kazo inji wani  a mota yazo Yace sunansa Boss"

 "Boss??"   Yaaye ya mai-maita  sunan cikin sigar tambaya, tunanin inda yasan sunan yake ba wuya kuwa ya faɗo masa dan haka ya fita kansa tsaye, bayan sun gaggaisa  Boss yace, "ina Minoji kuwa nazo ganinta ne"

cikin sanyi Yaaye yace, "tace maka bata da lafiya ko??"

Ɗan kauda kai Boss  dan kuwa yasan ba lallai idan a hayyacinta ta kirashi tana masa kuka da ƙorafin tagaji da zaman gidan ba, cikin son kawar da zancen yace, "aa, hakane?? kenan  bata da lafiya meyeke damunta?"

Yaaye yayi ƙasa da kai sannan yace, "dawowa ta kenan na tarar da ita kamar batajin daɗi amma fa tace ƙalau take kuma babu alamun hakan    na tambaye ta ma tace batason magana ta"

Boss yayi ƴar dariya yace, "sai haƙuri fa dan  bata da tabbas yanzu zakaga tana dariya yanzu zata koma kuka, dan Allah idan ba damuwa ina son ganinta"

Yaaye yace, "ai lamarin ƙuruciya ne dama   ba komai muje cikin"

Gaba Yaaye yayi Boss yana mara masa baya, bayan ya  rakashi  ya koma ɗakin Ayiya .

Da tayi banza dashi sai kuma daga baya ta tashi   ta koma kusa dashi ta zauna a gadarance tace, "bana son zaman gidan nan  takura tayi yawa babu iska me daɗi babu isashshen ruwa babu rawan sha ba wani abinci me kyau, yanzu dan Allah ace nice nake irin wannan rayuwar??"

cikin mamaki Boss yace, "Yami?? kin rasa tunanin ki ne ina alwashin da kika sha na zama da Umar kenan kina son rushe wannan alƙawarin??"

Murmushi tayi kafin ta fashe da kuka ta kwanta kan kafaɗarsa gami da rungume hannunsa kam  cikin kuka wurjanjan  ta cigaba da cewa, "basa sona mutanen gidan nan ko ɗazu sai da suka sani shara  a cikin rana sun tsaneni kuma mayya suke ce min nikuma ba mayya bace wallahi  ni bazan iya zalumtar su ba, gaskya bazan iya zama tareda su ba Boss ka temake ni dan  Allah idan ba haka ba mutuwa zanyi Ka gayawa Abbana"

shiru yayi yana nazarin kafin yayi magana    cikin tausayawa yace, "karki damu ƙanwata ta kaina ki dena kukan  zan gayawa Abba zance ya baki gida sai ku zauna ke da mijin ki"

Cikin sauri ta share hawayen gami da washe  baki tace, "da gaske??"

yace, "zan miki wasa ne?"

Tace, "yauwa shiyasa nake sonka  to yanzu ka tashi ka tafi"

yace, "to sakeni dama ba zama ne ya kawo  ni ba ai kece ma kika nemo ni"

Zamewa tayi ta kwanta saman gado tayi miƙa har sai da wasu gaɓoɓin na jikinta sukai ƴar ƙara ƙassss.

Hanyar fita yayi tareda cewa, "Sai Allah ya kaimu "

cikin kuka ta dakatar dashi da cewa, "aa Boss aa"

juyowa yayi yana kallonta cikin mamaki kafin yace, "meye faru kuma?? kukan nan kuma fa kamar tashin hankali?"

Cikin shashsheka tace, "kafi kowa sanin yadda nake son Umar meyesa zaka yarda da abunda na faɗa akansa?,  nifa nace zan rayu tareda shi a cikin irin rayuwar da yakeyi, yana da dangi kuma basu da wani jigon da ya wuce shi meyesa zaka so na rabashi da ƴan uwanshi?   bazan so hakan ba ina son abunda yake so kuma zan juri duk wata  wahala akansa bazan gujeshi ba  kuma zan zauna tareda danginsa, Boss ka temake ni karka faɗawa Abba komai dan Allah"

Jinjina kai yayi sannan yace, "ke fa kika kirani kika sanar dani har ma kikace in zo  kuma yanzu kika gama haɗa ni da Allah akan na rabaki da gidan nan, kai nawa gareki ne yau???"

Cikin kuka tace, "wallahi ba ni bace  duk ba nice nai hakan ba"

Yace, "to wacece?? kina nufin duk ba kece kika bani labarin ba?? an saki shara da rana sannan bakida ruwan sha anyi mene anyi mene duk ba ke bace?"

Tace, "wallahi Mariama ce    ni wallahi ina son mijina  da shi kaɗai zan zauna    kuma bazan cutar dashi na rabashi da dangin sa ba"

Tsaki ya zuƙa dan kuwa hakan ba abun mamaki bane cikin nuna ɓacin rai yace, "to naji amma karki ƙara yimin irin haka duk dangin ku ma ki sanar musu bana  son rashin mutunci"

Da sauri tace, "nagode dan Allah ka kawo min ruwan gora da yawa  na gaji da ɗora masa nauyi"

Boss ya jinjina kai sannan yace, "shikenan?"

Tace, "eh kace ina gaida Ummi da Abba"

yace, "zasuji amma fa indai akwai wata matsala ki sanar dani"

girgiza kai tayi tace, "aa babu komai"

Gaba kawai yayi  tareda cewa, " na tafi"

Share ƙwallar tayi  ta murguɗa baki a zahiri tace, "nifa bana son haka  tinda ni na zaɓa abarni da abu na"

Bayan wani lokaci Yaaye ya dawo ya shigo mata da ruwan da duk abubuwan da Boss yasan zata buƙata  ya siya ya aiko mata dashi.

Tayi murna sosai dandanan ta dawo garas sai kuma surutu ta sako Yaaye gaba dashi kamar ba itace tace yai mata shiru ba, shi kuwa biye mata kawai yakeyi  duk da wani labarin baya fahimtar inda ya dosa.

tana tsaye  a gaban mudubi tana  kallon fuskarta sai murmushi take  wanda ita kaɗai tasan  ma'anar sa sai Allah,

Bataji motsin Yaaye ba har sai da yazo kanta sannan taji yace, "yau kuma??  kina son mudubin nan amma kullum yana rufe da shawul  idan nace zan buɗe ace ba haka ba, ashe ana buɗe shi bansani ba"

Cikin hanzari ta zame ta tsugunna a ƙasa zuciyarta tana wani irin tsalle  saboda razanar da tayi gefe guda kuwa addu'a kawai take Allah yasa be ga fuskarta a cikin mudubin ba.

Cikin mamaki yace, "meye faru kuma? Bakyaso na ga kyawun ki a madubin ne?"

Ya ɗan murmusa sannan yace, "shikenan bari ma na rufe shi tinda abun sirri ne"

har ya rufe ya koma ya zauna takasa  ɗagowa dan har ga Allah tayi matuƙaar razana.

Durƙusawa yayi dai-dai   ita cikin tattausar murya yace, "tashi  mana nafa rufeshi   nayi miki shigar bazata har na  tsorata ki kiyi haƙuri.."

Katse shi tayi da cewa, "ka cikawa Yarinya Alƙawarin ta kuwa?"

Ya murmusa kafin yace, "eh da  ke  zata fara nunawa ma na hanata zuwa"

Miƙewa tayi ta zauna a bakin gado sannan tace, "zatayi farin ciki sosai, tana son motar yara  amma dai me kyau ce ko?"

Yace, "ke dai ba lallai tayi kyau a gurin ki ba dan nasan   kinfi sarƙa rikici  ita kuwa murna take"

Ɗan murguɗa baki tayi tace, "naji kaima ai a rikicen kake"

sai bayan wani lokaci kuma tayi tsitt da alamu bacci ya ɗauketa.

Yaaye kam mamakin lamarin nata ya hanashi rintsawa  sai bayan ta daɗe da yin baccin sannan nashi yazo.

Washegari

Tin sassafe Yayyi ta tashi  ta ɗora musu abin kari kamar yadda Yaaye yace tayi,   har ta kammala tazo ta ajiye Minoji bata tashi ba,  shi kuwa Yaaye yana zauna sai  aikin kallonta yake  gani yayi taƙara wani kyau jikinta yayi suɓul har ƙyalli da silɓi take  ze iya cewa tin daga randa ya haɗu da ita har yau  be taɓa ganin  kyawunta irin na yau ba.

A hankali ta buɗe idanunta kaɗan ta ƙarewa ɗakin kallo kafin ta tashi a firgice,  Yaaye ne ya katse mata hanzari da cewa, "meye faru?"

Ɗan kallonsa tayi ta kauda kai sannan tace, "babu komai  naji tsoro ne sosai dan na manta a inda nake kuma naga  canji"

Ya saki murmushi gami da cewa, "ai ba baƙon guri bane tinda ɗakin ki ne"

Murmushi ta ɗanyi kafin tace, "a ina akeyin wanka?"

Yace, "na  haɗa miki Ruwa ke kaɗai yake jira",

.

ta murmusa sannan ta tashi.

 tana fitowa ta gama kintsawa ya shigo ɗakin tareda sallama, amsawa tayi ba tareda ta kalleshi ba tace, "ka rakani na gaida Ayiya ko bacci take?"

fuskarsa ɗauke da murmushi yace, "aa  ta tashi"

tashi tayi tana cewa, "to muje ko?"

Gaba yayi tana biye dashi  har suka isa ɗakin Ayiya  koda ta gaishe ta ba laifi ta amsa ba yabo ba fallasa  daga haka Minoji ta tashi ta fice daga ɗakin ta koma nata.

Ayiya ta kalli Yaaye tace, "hmm  bakasan yarinya ba bakasan irinta ba kai dai kawai kaje ka aureta   anason haɗa alaƙa da iri me kyau yayin auratayya  amma kai kaje ka ɗakko wata yarinya me zubin macijai"

Sosai maganar Ayiya ta daki zuciyarsa sai dai bashida bakin cewa komai.

Yayyi kam tana zaune a gefe tayi ƙasa da kai tayi shiru.

Cikin sanyi ya koma ɗakin ya Sameta a tsaye hannayenta a  harɗe a ƙirjinta  sai murmushi take ita kaɗai.

Ƙoƙarin murmusawa yayi shima sannan yace, "a tsaye haka? ki zauna karki gaji"

Tace, "nagode da kulawa,  kawai a wani lokacin tsayuwa tana matuƙar yimin daɗi shine yasa"

Yace, "to amma ki zauna kiyi  karin kumallo ko?"

Zama tayi   sannan ya haɗa mata shayi ne da buredi sai soyayyen ƙwai,  sai da ya haɗa mata shayin da madara sannan ya miƙa mata.

har zata sha sai ta fasa tace, "kaifa?? maza kaima kaci naka"

amsawa yayi da "to" sannan ya shiga haɗa nashin.

Tanayin kurɓa ta ɗaya tayi  ta biyu ta ajiye kofin ta rintse ido  da ƙarfin gaske  tsigar jikinta tafara tashi tsaye.

Cikin firgici gami da mamaki yace, "meke faruwa Minoji?"

Girgiza kai tayi alamar "aa"  ta tashi zata haye kan gado tafara jin jiri yana hajijiya da ita, da sauri ya riƙota tareda yimata masauki a jikinsa.  cikin wata disashshiya murya tace, "karka damu fa lafiya nake"

Cikin tausayawa yace, "tayaya bazan damu ba?   banida tabbacin lafiya kike, shayin ne beyi miki daɗi ba?  ki faɗa min ko meye  kike so sai nayi miki"

Girgiza kai tayi   gami da ƙoƙarin silalewa daga jikinsa tafaɗa kan gado har  lokacin takasa buɗe idonta dan kuwa abun yayi mata yawa ga haske  Gashi yau antashi da rana ƙwal ga rashin sabo da gidan gashi bata iya cin wani abun kirki ba indai har ta riga ta tsargu da guri.

Yaaye kuwa kamar yayi kuka  ga takaicin taƙi cin abinci ga matuƙar damuwa da yayi da halin da take ciki    gefe guda kuwa mamakin ta yadda  hakan take faruwa yake.

Yana zaune gefenta sai jerin sannu yake mata Yarinya tayi sallama, amsawa yayi yana tambayarta lafiya?.

Tace, "Ayiya tace kazo Yayyi batada lafiya, taƙi cin abinci taƙi yin magana kwata kwata"

Rass zuciyar Minoji ta buga, "Meyesa zaki zamo silar rusuwar nutsuwarta"

Ta jefawa kanta tambaya.

Yaaye  da jikinsa ya gama mutuwa ya tashi ya nufi ɗakin Ayiya kamar yadda ya barta ɗazu haka yazo ya sameta yanzu, ya zauna kusa da ita yace, "Yayyi meyesa bazaki ci abinci ba? wani laifin mukai miki ne??"

Girgiza kai tayi alamar "aa"

Yace, "to meyesa? kiyi magana mana kinyi shiru"

Yanzu ma girgiza masa kai tayi.

Juyin duniya taƙi cewa komai kuma taƙi yarda ta ci abincin.

Minoji ce ta shigo da sallama ba tareda ta saurari kowa ba tace, "kici abinci Yayyi kuma  kiyi magana"

Da sauri ta ja  abunda Yaaye ya ajiye mata tafara ci.

Minoji kam bata tsaya jin ta bakin kowa ba ta koma ɗaki zuciyarta sam ba daɗi.

Har Yaaye ya shigo ya zauna kusa da ita bata sani ba sai da yace, "abun burgewa kina yiwa Yaayyi maga kinga ta yarda da abunda muke ta faɗa mata taƙi ɗauka"

Murmushin da ita tasan ma'anarsa   tayi    batareda tayi magana ba.

Haka wunin ranar ya ƙare Minoji ko ruwa takasa sakawa a bakinta, zuwa yanzu lamarin nata yafara firgita Yaaye, a ɓangaren Yayyi ma sam batada sukuni  bata magana sai ta kama.

Sai da dare  Minoji ta cewa Yaaye, "dan Allah ka samo min ruwan cikin gora a kanti"

Ba musu ya amsa da to sannan ya tashi ya tafi.

Tafukan  hannunta tasa ta rufe fuskarta gami da jan dogon numfashi ta sauke sannan ta jefi kanta da tambaya "haka zan rayu kenan?"  ta kuma bawa kanta amsa da cewa, "aa wata rana zaki saba"

Murmushi tayi sannan tace, ina fatan yin hakan cikin gaggawa dan banason abunda ze ɓatawa  Yaaye na rai, na lura yau beji daɗi ba dole zanyi ƙoƙari zuwa gobe na koyi cin abincin su, amma Yayyi taƙi sakin jikinta  abun tausayi"

wani sashin na zuciyarta yaƙara bata raddi akan maganar da tayi "Yayyi yanzu bazata samu sukuni ba saboda ba ita kaɗai bace Kuyangarki tana tareda ita wato Kilbi kuma bansan  meye yakawo ta ba, kuma ki dage kisa mijinki farin ciki dan a gidan nan bakida tamkarshi"

Murmusawa tayi zata kuma cewa wani abu taji hakan ta gagara, sauke numfashi tayi tareda yin miƙa sannan ta zame ta kwanta.

Washegari    ba laifi tayi ƙoƙarin danne komai tayi karin kumallo  sai dai Yayyi  yau ma sai da Tayi mata magana sannan ta ci.

wunin ranar dukansu haka sukayi shi ba wata walwala.

cikin kwanakin da basu wuce sati ba Minoji ta saba da gidan sai dai rayuwarta ita kaɗaice.

Haka rayuwar ta cigaba da tafiya    koda yaushe lokaci gudu yake kwanaki na shuɗewa.

Zuwa yanzu ba laifi Yayyi ta saki jikinta sosai.  sukan zauna suyi hira da Minoji Yarinya da Yayyi,  tsakanin Minoji da Ayiya kuwa gaisuwa ce kawai take haɗa su, tsakanin ta da YaaYa kuwa sai dai  kowa ya kalli kowa sai jefi jefi suke ɗan gaisawa,  ita YaaYa zafin kishi ke damunta  ita kuwa Minoji  jinkai ne yake sa taƙi yimata magana.

Kullum tana ɗaki idan sun ganta  a waje to rana ta ɓace ko da safe ko da yamma shine zata fito girkinta ma a ɗaki takeyi sai ta gama zata zuba a kaiwa Ayiya.

Hakan kuwa ba ƙaramin ƙuna yake musu ba musamman YaaYa wadda take ɗaukarta tamkar kishiya.

Yau tana ɗaki  a kwance tana danne dannen waya Yarinya ta shigo tace, "wai kizo inji Ayiya"

Badan batason gardama mata ba amatsayinta na tamkar uwa a gurinta da babu dalilin  da ze sa ta fita yadda rana ta buɗe fau ɗinnan,   a hankali take takawa tanayi tana cije baki saboda wani irin zafi da ranar ke yi mata duk da ba wata tafiya bace daga ɗakin nata zuwa ɗakin Ayiyan amma ko gilmawa batasonyi ta cikin rana gashi kaf tsakar gidan ba  inuwa.

Daga baki baki ta durƙusa tace, "gani Yarinya ta kirani"

YaaYa ta kalleta ta watsar sannan tace, "Ayiya take nemanki"

Kai tsaye Minoji tace, "dama bance kece ba ai ko?"

Shiru YaaYa tayi badan taji daɗin maganar ba.

Ayiya tace, "dama cewa nayi ya kamata ki dinga fitowa kina kamawa YaaYa aiki kinga yau ta tashi jikinta ba daɗi kuma ko sharar tsakar gidan ba'ayi ba Yayyin ma tinda kika shigo gidannan shikenan lafiyarta taƙare koda yaushe cikin laulayi take"

Yayyi zatayi magana YaaYa ta dakatar da ita da cewa, "ke kuma kiyi shiru mana tinda ba dake ake ba"

Ayiya tace, "ina kika ajiye tsintsiya YaaYa?"

da sauri Minoji tace, "kuyi haƙuri dan Allah   zan dinga yin sharar  da safe amma bada rana ba  ban iya shiga rana ba wallahi illata ni take yamma tanayi zan share"

Ayiya tace, "aa baze yuwu ba yanzu yakamata a share  ba sai yamma ba, idan yin ne bazakiyi ba shikenan"

Cikin sanyin jiki ta tashi ta ɗakko tsintsiyar tafara sharar, ko rabi  batai ba jikinta yafara kakkarwa, Yayyi tace, "yaya Minoji ki kawo na share sai ki huta"

Murmushin ƙarfin hali tayi tace, "zan iya"

YaaYa tace, "ni dai inaga Mayya Yaaye yaje ya auro mana"

Kamar saukar aradu haka Minoji taji maganar  sam bataji daɗinta ba amma sai ta danne kawai ta cigaba.

Ayiya ta taɓe baki kafin tace, "nima dai ina tantama Yayyi bata taɓa abubuwa makamantan wannan ba sai yanzu  a wannan lokacin, Allah dai yai mana tsari amma abun akwai ban al'ajabi"

YaaYa tace, "ai ni kaina banajin daɗin jikina"

Yayyi tace, "haba dan Allah meyesa kuke irin maganganun nan ba daɗi wallahi"

Ayiya tace, "wuce kije gidan Adama kice ina gaisheta"

a zafafe tayi wurgi da tsintsiyar  gami da fashewa da kuka  ta nufi ɗakinta.

Yarinya da  Yayyi ne suka mara mata baya suna ƙoƙarin rarrashinta amma  tayi banza  tana shiga ɗakin ma ta kulle ƙofa.

Yayyi ma tinda ta dawo baya ta zauna sai ta fashe da kuka.

Kallon kallo Ayiya da Yayyi sukayi kafin Ayiya tace, "tabɗi jam  wannan babban aiki haka kiga wata yarinya sangargar?  lallai sai mun tashi tsaye kinga dan tayi kuka Yayyi ma kukan take  wannan wace irin masifa ce narasa meye alaƙar Yayyi da ita da batason ganin ɓacin ranta,   hasalima sai   ta bata umarni sannan take wani abun  meye hakan ke nufi ne?  anya kuwa yarinyar nan mutumce?"

YaaYa tace, "gaskiya yakamata mu binciko gaskiya dan baze yuwu mu zauna da alƙaƙai a gida ba  Yaaye yazo ayi ta taƙare ko mu ko ita sai dai ya saketa ma wallahi dan   banajin yarinyar nan mutumce idan ma mutum ce to mayya ce   kuma idan  ta haifa mana ɗa a gida kinga an samu irinta kenan, gwara mu yiwa tufkar hanci"

yace, "amma dai ban kai ki ba ai"

Shiru tayi masa  ganin hakan yasa ya canja labarin bayan ya ƙara sassauta muryar sa yace, "meyesa bakyaso na ganki a madubi?"

 Batareda ta kalleshi ba tabashi amsa da cewa, "tsorata zakayi idan ka ganni"

Da ɗan mamaki yace, "kai tsorata fa?  nifa namiji ne kinsan mu jarumai ne   to wai ma tayaya zan tsorata kamar ban taɓa ganinki ba?"

Kai tsaye tace, "baka yarda ba?  wani jarumai duk a baki ne fa kunfi kowa tsoro"

Yayi dariya gami da cewa, "faɗi gaskiya dai   ku da har mage  ma tsoronta  kukeji"

Tace, "eh munji  amma a hakan mun fiku jarumta kuma idan zaka iya mu gwada zanga iyakar jarumtar taka"

Gyara zama yayi yana cewa, "na yarda amma fa banda abunda bazan iya ba  gaskiya"

Tayi dariya me isarta kafin tace, "har kafara karaya ne tin yanzu?, bafa wani babban aiki bane kawai ina so kasa idonka cikin nawa har na tsawon daƙiƙa ɗaya (minti ɗaya) ba tareda ka kawar ba    indai  ka iya kaiwa to na yarda  kunfi mu jarumta    idan kuma ka kasa kaga ya tabbata tsoron mu kukeji  tinda idan mun faɗa sai kuce aa"

Shiru yayi yana nazari kafin yace, "anya kuwa zan iya batai min tsauri da yawa ba?  ke fa ba'a    iya haɗa  ido dake"

Murmushi tayi ta ɗan kalleshi ta basar sannan tace, "cikin sauri haka?   gaskiya ka yar da maza"

Da sauri yace, "ban yarda a taɓa mu ba gaskiya bamu faɗi ba sai na jarraba"

Ta wani rausayar da kai tana murmushi tace, "ina jiranka"

Yace, "na shirya ke nake jira    har minti goma ma zan iya"

Tace, "kamar gaske"   

A hankali ta ɗago idonta ta jefa cikin nasa.

Sai da yaji tsikar jikinsa ta yarfa   har sai da ya ɗan zabura amma ya danne ya cigaba da kallon ƙwayar idonta,  cikin ƴan sakanni yafara ganin idanun nata sun fara canja launi wanda yasa yake jin idonsa yafara zafi  daga baya ma yaji kansa yafara juyawa yana neman fita daga hayyacinsa   zuwa yanzu yafara dena gani sai dishi dishi da wani irin juyayi da tunaninsa ke yi.

Cikin sauri yayi ƙasa da kai tareda rintse idon da ƙarfin gaske jikinsa yafara wata irin tsuma.

Minoji kuwa dariya tafara ƙyalƙyalawa harda tafa hannuwa.

Sai da ya gama murtsike idon bayan wani ɗan lokaci ya dawo hayyacinsa sannan yace, "shikenan nafaɗi wai?  anya kuwa zan yarda?   abun kamar a mafarki ni narasa ma me nagani na tsorata haka"

Ƙare masa kallo tayi   sama da ƙasa aranta tace, "wayece maka idon mutum da aljan haka kawai yana gaurayuwa guri ɗaya?"

        Azahiri kuwa cewa tayi, "cikin sauƙi ka tabbatar min da cewar tsoron mata kukeji,   gardama taƙare amma fa kabani dariya wallahi"

Rausayar da kai yayi yace, "ya zanyi tinda anfi ƙarfina amma fa ba dan mun gaza bane kima dena murna"

Cigaba tayi da dariyarta har sai da ta gaji sannan ta dena,   tinda tayi shiru bata ƙara ce masa cikanka ba  sai shi kaɗai yake surutunsa yayi kiɗan sa yayi rawarsa.

Haka rayuwa ta cigaba da tafiya kowa da abunda ya dameshi, a ɓangaren YaaYa kullum abun ba sauƙi har ta kai ga tanajin inama zata samu hanyar da zata raba Yaaye da Minoji koda baze aureta ba.

Ita kuwa Ayiya irin halaccin da YaaYa ta nuna musu ne yasa takejin takaicin gazawar da tayi wajen cika mata muradinta  gashi kullum cikin ƙorafi da kushe Minoji take a gurinta hakan yasa Ayiya har tafara jin ta tsane ta  kuma dama can  tasu batazo ɗaya ba.

Yayyi ma kullum ta ta dambarwa daban ita bata yarda su muzgunawa Minoji ba haka bazatayi wani motsin  kirki ba idan Minoji bata bata izini ba.

Yarinya kuwa koda yaushe tana wajen Minoji suna hira indai Yaaye baya nan   ganin kullum shaƙuwa suke ƙarayi yasa YaaYa tafara ƙoƙarin shiga tsakanin su a cewarta baza'a cinye mata kurwar ƴa ba.

Aunty Madina

Har gobe baƙin cikin halin da ɗan uwanta ya faɗa a dalilin Minoji yakasa barinta  kuma  ta ƙudure wa kanta  sai ta muzguna mata  kamar yadda Annur ya azabtu itama zata ɗanɗana mata,  da ta tsinkayi labarin abunda yake faruwa tsakanin Minoji da YaaYa  sai tayi ƙundumbala a cikin maganar ta nemi hanyar da zata samu YaaYa kuma ta sameta taƙara tunzura ta  gami da nuna mata wasu  hanyoyin da zata ƙuntata mata cikin sauƙi.

A ɓangaren Yaaye da Minoji kuwa hankalin su kwance dan suna samun kulawar juna ga so da ƙauna da suke ɗawainiya dasu hakan yasa basa iya ganin laifin juna,  ko me Ayiya da YaaYa  zasu faɗa akanta baya taɓa yarda,   haka itama duk abunda sukai mata   bata buɗar baki ta sanar masa bare ransa ya ɓaci   haka take jure duk wani wulaƙanci nasu,  zuwa yanzu har ta kai ga yara da matan unguwar suna shigowa kallonta   ko ina ya ɗauka  da yake sanannu ne a unguwar,    wasu  suce   mayya ɗan  Ayiya ya auro   wasu suce    ba mutum bace       wasu suce   aljana ce wasu suce  wata halittar ce   haka dai kowa da irin abunda yake cewa.

haka take zaune waccan ta leƙo ta fita tana ɗorar da ƙarya da gaskiya waccan ma ta leƙo   ita kuwa duk abunda zasuyi hakanan take jurewa dan bata so tayi ƙwaƙƙwaran motsin da za'a rabata  dashi.

Ayiya da YaaYa ne zaune suna tattaunawa Maƙociyar su,  Babar Fiddau  ta shigo, cikin salon gulma da tsugudidi  ta tsugunna gami da cewa, "hmm  Ayiya??"

Ayiya tace, "babar Fiddau? Allah yasa dai lafiya"

Ta gyara zama sannan tace, "Allah dai ya sittira  ai  daga gidan gargajiya nake   yanzu muka gama maganar sirikar ki da Habi wallahi tace ta taɓa ganin irin haka  kinsan ya akai aka tona asirinta? wai ashe yarinya aljana ce?   ai wani magani aka barbaɗa mata a kofar ɗaki  wanda idan mutum maye ne ko aljani za'a gane  indai mayyace zakiji tana ta ihu tana tonawa kanta asiri idan kuma ba mutum bace to bazata iya fitowa ma daga ɗakin ba zakiga duk ta ƙone"

Cikin sauri YaaYa tace, "ke dan Allah?? wallahi Allah muna so ina ake samun sa?"

Ayiya tace, "Babar Fiddau  kin tabbatar?"

Tace, "haba Ayiya wallahi kinji na miki rantsuwa irin ta musulmi yanzun nan Habin gidan Gargajiya tagama bani labari   tin yaushe nake gaya miki wannan ƴa akwai ayar tambaya akanta??  kinsan suk duniya babu halittar da ta kai Maciji  ƙin rana?? sune basa son rana ko ta gamin gafara   ina ganin dai wannan ƴa Iska ce ba mutum ba  idan zaki tashi tsaye ki raba ɗanki da ita ki tashi idan bazaki iya ba ke kika jiyo"

Ayiya tace, "danƙari maƙari aikuwa bazata yuwu ba wallahi na haifi ɗana na gama rainonsa ƙarshe ya zama ba rabona  ba   aljana fa?  aa wallahi ba dani ba, Babar Fiddau yanzu ina ake samun maganin nan?"

Babar Fiddau tace, "yauwa ko kefa?  ai wallahi zamanin nan ba'a zama aljanu yanzu sun san siga iri iri ta cutar da mutane, ai kibari gobe goben nan sai muje Habi ta raka mu"

YaaYaa tace, "dani za'aje Babar Fiddau dan ko me yasamu Yaaye ni aka yiwa wallahi"

Ayiya tace, "aa  idan kika fita yazo yatarar bakya nan masifar duniya akanki ze juye ta kinga kuwa idan nice naje da kaina babu yadda zeyi dani sai dai ya gaji da mita yabari  baze min faɗan ba"

Babar Fiddau tace, "wallahi hakane gara kije  ma da kanki sai ya fi"

YaaYa tace, "ƙaryar  banza ai mun saba jin irin tatsuniyar nan bare   ko a shirga mu    munafuka kawai"

ƙarasawa Yaaye    yayi inda take  ya zuba mata  idanu  cikin tausayawa,  ba tareda yace komai ba yaja hannunta zuwa ɗaki,  a gefen gado ya zaunar  da ita sannan yace, "ba   nace karki damu ba?  komai zasu faɗa a wasa nake ɗaukarshi  babu ranar da zan yarda da cewar zaki cutar dani   ko dangina   komai wahala ina tareda dake zan kasance a tsagin ki komai tsanani,   ki dena kuka  akan abunda be kai matsayin ki zubar masa da hawaye ba       ni zaki   tausayawa ni nasan zafin   zubar hawayenki ni nasan ciwon su   kiji tausayin mijinki dan Allah"

Cikin nutsuwa tafara share ƙwallar  tareda jinjina kai alamar ta gamsu da abunda ya faɗa"

Rungume ta yayi tsam cikin tausassar murya yace, "Minoji  duk suna kan kuskure ne  akwai abunda  yake yawo a  tunanin su ne shiyasa  suke  miki   kallon   wata daban  dan Allah kiyi haƙuri "

bata barshi ya ƙarasa maganar da ya ɗakko ba tace, "bana so ka dinga bani haƙuri nima   nasani  ana kan hakane  kuma karka manta gaskiya tana  sama  da duk wani ƙalu bale  wata rana zata baiyana sai dai be zama lallai tai mana daɗi  ba    kasan dama ta gaji haka"

Yace, "shikenan na dena amma  gaskiya tana da daɗi idan an jure, yau baki tambayeni game da aikina ba"

Ta ƙara gyara kwanciya a jikinsa  sannan tace, "kasan ai dole zan tambaya shine   yau ka rigani  magana??   to ni na canja salon tambayar tawa,  yau ka wuni lafiya?  sannan kuma  ka ci abinci?  ka kula  da kanka   kamar yadda kake kula dani??"

Ya murmusa sannan yace, "eh ƙwarai naci abinci sannan na wuni lafiya   kinsan abunda nakasayi?  kulawa dake a wunin yau  ko a waya wai ban kira ki ba dan abun takaici,       na samu aikin da zan yi wasu ƴan kwanaki inayi   inata farin ciki ko babu komai zan samu abunda zan  kawo muku"

sai da  haƙoranta suka bayyana saboda murmushin farin cikin da ta saki  cike da murna tace, "Allah abun godiya Alhamfulillah,   wane irin aiki ne?"

Yace, "aikin gini ne   amma nasan cewa zakiyi akwai wahala ko?  a hakan kuma kinajin kin fini jarumta"

  cikin fara'a Tace, "naji daɗin samuwar aikin nan dan kuwa ba'a san namiji da zaman kawai ba,  Allah ya temaka yayi maka jagora Hubby na, wani abu da yake matuƙar burgeni a tattare da kai   ga ka kyakkyawa son kowa  amma baka raina sana'a   kasan wasu raina sana'a  sukeyi   sai dai rashin sani yafi dare duhu    basu san   ta wace hanya Allah ze azurta su   ba idan yaso"

Yace, "wannan haka yake Allah yasa mu gyara"

Ta amsa da   "amin"

Sai gaf  da  magrib YaaYa   ta kammaka girki  ta bayar aka kawowa  Yaaye da Minoji   lokacin ma duk abincin ya  gama fice mata a rai hakan yasa bata ci shi ba"

Tana zaune  tayi tagumi tana tunani  taji sallamar  Mus'ab tareda Ummi cikin farin ciki ta fito tsakar gidan tana murna ta amsa sallamar ta jasu ɗaki.

Ko ruwa bata basu ba  ta maƙale  a wajen Ummi  har  wata ƴar shagwaɓa takeyi,

kallonta Mus'ab yayi tareda cewa, "ganta dan Allah  Ummi yadda ta koma amma haka ta zaɓawa kanta"

harararsa tayi tace, "banason magana kaji ko? ɗan raini kawai"

Ummi tace, "da yaya bazeyi magana ba Minoji  ko da baki faɗamin ba nasan ba jindaɗin zaman gidan kike ba,   damuwa da takura   su kikafi fuskanta  duk kin lalace a tsaye,  ga ki da kafiya    kin ƙi amincewa  ki raba zama da mutane kuma kinsani ba ƙaunar ganin mutane  koda yaushe  kike ba "

Ƙasa tayi  da kai tana wasa da Yatsunta cikin sanyi tace, "Ummina kiyi haƙuri dan Allah  karki damu da halin da nake ciki dan kuwa ni na jefa kaina     ina son zama a hakan"

Ummi tace, "amma abun yayi yawa Minoji  kullum Mariama takan kaimin ƙorafi akan ki  musamman saboda gardamar nan"

Tace, "idan kika biye mata fa zaki ta tunanin wani abu daban ne,   tunanin ta daban nima nawa daban haka   yanayin mu akwai bambanci sosai   ita  a tsarin ta sam namiji baya ciki bare soyayya kwata kwata bata san wannan ba  Yarima   ya  riga  yasa duk wasu maza kallo ɗaya take musu dalilin da yasa kenan bata fiya goyon bayana akan Yaaye ba, ki barta kawai Ummi duk zata dena  komai ze warware insha Allah"

Ummi tace, "to Allah ya warware  Abban ki yana gaishe ki"

Ta murmusa tareda cewa,  "Ina amsawa ai duk ya fiku zuwa  inda nake ma ku   duk kun manta dani"

Ummi ta murmusa gami da cewa, "eh amma ai muma gashi munzo ko?"

Dariya kawai tayi sannan suka cigaba da fira.

Yarinya da Yayyi ne kawai suka fito da sunan anyi baƙi  suka gaishe su, YaaYa da Ayiya kuwa ko motsin su babu.   

Sai da suka tashi tafiya sannan Ummin ta leƙawa Ayiya suka  gaisa.

Sosai Minoji taji daɗin   abubuwan da suka kawo musu   yawanci kayan abinci ne   kuma a wannan lokacin shi suka fi buƙata,

Yaaye ma murna yake sosai   haka yai ta godiya da sa albarka    Ayiya kuwa ko ta kula.

Duk da Ummi ta lura da hakan amma  be dame ta ba kawai halin da ƴarta take rayuwa a ciki shi yafi damunta  gashi ba yadda zatai.

 haka suka tashi washegari sai wani banzan kallo suke mata  dan gani suke kamar zuwan Ummi ze iya haifar da ƙarin wani abun,

Yaaye kam tin safe ya fita neman halak.

Haka ta zauna daga ita sai ita  dan kuwa YaaYa ta hana Yarinya zuwa inda take     gashi Yayyi  bata iya jure zama  tareda  ita  gashi idan ta juya bazata taɓa yi mata magana ba    bare tasa baki suyi fira.

Sai da yamma ya dawo a matuƙar gajiye   Minoji ce kawai ta nuna masa matuƙar tausayi dan kuwa abun a tausaya masa ɗin ne.

Haka rayuwar ta cigaba da tafiya halin yau daban na gobe daban.

Ya gama shiryawa  kenan da nufin tafiya aiki  yaje gaida Ayiya  bayan ta amsa  ta miƙo masa wata kwalbar turare  babu alamun wasa a tattare da ita tace, "kasan meye wannan?"

Girgiza kai yayi alamar "aa"

tace, "shi turare ne amma ba kamar kowanne ba  yana da matuƙar tasiri, me aljanu ma idan yaji ƙanshin shi  burkicewa yake bare kuma in ya kasance aljanin ne,  ka shafa shi a hannun ka ma kawai ya isa,   sannan   kaje kusa da matarka   da kanka  zaka sheda ko wacece ita,   kuma  umarni ne ba shawara ba  banason jin duk abunda zaka faɗa har sai ka kammala abunda nace"

Shiru yayi yana ɗan nazari kafin ya shafa a hannun nasa  cikin takaici  da ƙunar rai ya koma ɗakin,     a bakin gado ya tarar da ita a zaune  yana matsawa kusa da ita   kafin yaƙarasa tayi wani kyakkyawan juyi  ta haye kan gadon ta mulmula sai gata a can ƙurya.

ido warwaje take kallonsa  cikin mamakin inda yasamu turaren tace, "meyesa ka taɓa wannan turaren  ina   ka sameshi??"

Rasss gabansa yafaɗi ganin yadda ta gigice lokaci ɗaya ba ƙaramin tayar masa da hankali yayi ba  yaune karon farko da yaji  tantama akanta kuma yaji zuciyarsa tana neman gazgata abunda su Ayiya suke gaya masa.

 zama yayi a bakin gadon  tareda cewa, "Ayiya ce tabani shi"

cikin sauri tace, "karka matso kusadani dan Allah banaso"

Ido ya  zuba mata ganin yadda ta fita daga haiyacin ta  har kamanninta ma neman sauyawa sukeyi  sai murƙususu  take  tana sakin ƴar ƙaramar ƙara.

Kafin wani lokaci numfashin ta ya gama ɗaukewa   tayi laƙwas   zuciyarta ce kawai take bugawa amma numfashinta baya  kai kawo  da alamu suma tayi

washegari kamar yadda suka tsara hakance tafaru, 

Tinda suka tafi basu dawo ba sai yamma liƙis sannan Ayiya tayi sallama tareda wucewa ɗaki kai tsaye.

YaaYa kuwa farin ciki take a cewarta  zasu rabu da alaƙaƙai.

Kasancewar yamma tayi yasa basuyi wani ƙwaƙƙwaran motsi ba dan gudun samun matsala sai suka raka sai gobe.

Duk wainar da suke soyawa Minoji bata sani ba tana ɗakinta  ita kaɗai sai tufka da warwara take,

Yarinya ce tayi sallama     ta amsa cikin sakin fuska  gami da miƙa mata hannu sannan tace,  "zo nan dama jiranki nake ki shigo meyesa bakije makaranta ba yau?  bakyaso ki zama malama?"

Tace, "ina so amma dai   duka na akeyi"

Tace, "waye ya dake ki??"

Da sauri tace, "malamin mu ne"

Jinjina kai tayi sannan tace, "gobe ki shirya kije baze kuma dukan ki ba  idan kuma    ya kuma   ki sanar dani ki ga yadda zamuyi dashi"

Cikin jindaɗi tace, "to aikuwa muma dukanshi zamuyi ko?"

Ta murmusa gami da gyaɗa mata kai.

washegari sai da rana tayi sannan YaaYa  ta salallaɓa  ƙofar  Minoji tayi ƴan barbaɗe barbaɗen ta  kamar yadda Ayiya ta umarce ta.

         rasss Minoji taji zuciyarta ta buga ta zazzaro ido  tareda dafe ƙirji,

Cikin kiɗima tace, "meke faruwa haka? gashi Yarima yayi min Nesa da Mariama "

Da sauri    ta tashi ta ƙule  ƙuryar gado taja bargo ta ƙudun-dune  a ciki tayi fiƙi fiƙi da ido cikin halin firgici,  da haka bacci yayi awon gaba da ita ba ita ta farka ba sai da azhar tayi sannan ta buɗi ido,  duk yadda taso tuna wani abu da yafaru  kafin tayi baccin takasa dan haka  ta sakko tareda nufar waje dan ɗauro alwala.

  tana saka ƙafarta  a ƙofar ɗakin taji wani mugun yanayi ya tsarga ta   jitayi  kamar an taɗe ƙafarta  an yarda ita rimmm,  cikin zafin nama                 ta murgina  tabar ƙofar                    ɗakin tayi can gefe, sai da ta kwashi ɗan lokaci  cikin wannan halin kafin tafara dawowa hayyacin ta  ta yunƙura ta tashi tana cije bakinta saboda azabar da takeji    a daddafe ta iya miƙewa tsaye tafara tafiya tana ɗingishi   da kyar ta iya ƙarasawa wajen ruwa tayi alwala sannan taja gefe jikin bango ta tsaya  jikinta sai kakkarwa yake   Tunaninta ɗaya ta ina zatabi ta koma ɗaki har ta gabatar da salla   sai kuma  tambayoyi  waye wanda yayi mata wannan tuggun?

Me ake so game da ita?  duk batada me  amsa mata  tambayar  dan haka ta maida hankali wajen  neman hanya.

Tana nan tsaye YaaYa tazo gurin bayan ta ƙare mata kallo  ta tuntsire da dariya,

Da ido kawai ta bi ta dan bazata iya yimata magana ba  yanzu kai tsaye zata iya cewa YaaYa ce ba wani ba.

Ta ɗauki lokaci me tsayi kafin Allah ya jefo  mata  Yayyi,

Da ɗan mamaki Yayyi tace, "Yaya Minoji tsayuwa kuma a nan daidai wannan lokacin?  baki da lafiya amma  naga kamar kina jin jiki"

A wahalce tace, "Yayyi dan Allah share min ƙofar ɗakina"

Duk   da taso jin ƙarin bayani akan haka amma bata tambaya sai kawai ta share ɗin,   a ɗarr ɗarr ta koma ɗakin  zuciyarta tanai mata wani irin raɗaɗi,  tabbas badan  ba zamansu takeyi a gidan ba da ta bar musu gidan ko ta huta da jarabar su ta yau daban ta gobe daban.

a daddafe ta idar da sallah ko addu'a bata gamayi ba kukan da yake danno kai yasamu damar suɓuce mata   Ta shiga yin kayanta cikin matuƙar tausayin kanta.

Ayiya ce ta kalli YaaYa sannan tace, "oo jarabar duniya kinga dai abunda   yafaru abunda ake gudu  Yaaye dai ba mutum ya auro mana ba kai wannan masifa da afki take"

YaaYa tace, "amma kuma ai ba yadda nayi zato nagani ba  nayi tunanin zanga ta ƙone kamar yadda Babar Fiddau tace"

Ayiya tace, "ai ba fasawa zamuyi ba dagewa zamuyi sai mun yaƙe ta wallahi  gobe ma hakan zamu kuma yimata"

YaaYa tace, "wallahi fa  kina gani yadda ta faɗi timm ɗinnan idan da mutun ce ma ai ko iya tashi bazatai ba, amma fa wallahi me wayo ce sai munyi da gaske"

Yayyi da ta shigo ɗakin yanzu tace, "wai yau kuma me kukaiwa Yaya Minoji??"

Ayiya tayi zuruf tace, "kasheta mukai fice min da gani"

Sim sim tayi ta fice jin yadda Ayiya ta hasalo mata.

Yaaye yana dawowa ba tareda sun tsaya sunji tashi damuwar ba suka fara zaiyana masa, YaaYa ce tafara cewa, "Yaaye  dama muna faɗe kana cewa kai aa to yau munga dahir ƴar gaban goshinka ba  mutum bace"

Kamar ya mutu yaji saboda baƙin cikin da yaƙara sukar ƙahon zuciyarsa, cikin dauriya yace, "YaaYa bana so irin waƴannan kalaman su dinga fitowa daga bakin ki,  Minoji tana da matuƙar sauƙin kai   inda kin bita a sannu da a babbar Yaya zata ɗauke ki  amma kike mata irin wannan ƙazafin"

Ayiya ce ta  katse shi a tsawace tace, "dalla gafara shashashan banza da besan ciwon kansa ba,  ni dai ko Minoji ita ta haife ka   bazaka dinga ƙin yarda da laifinta ba  kodan gashi naga zahiri?  nida na haife kan baka ɗauki maganata a bakin komai ba   baka yarda dani ba kamar yadda ka yarda da  ita  ita bata laifi ko me aka faɗa akanta ƙarya ne,  to wallahi  ashir ɗinka bazaka jawo mana masifa ba   ka gaggauta bincikenta dan wallahi  ba mutum bace,  mungani ɗazu da idon mu  dan haka ka yarda, idan ma baka yarda ba watan wata rana zaka gane"

Zeyi magana ta dakatar dashi da cewa, "tashi kaban guri bazanji komai daga gareka ba   amma kaje ka binciki matar ka"

Tashi yayi ya nufi ɗakin nasu cikin matuƙar damuwa, can ya hangota tayi ƙuƙi a cikin bargo   da sauri ya haura kan gadon ya janyota jikinsa,   taɓa fuskarta zuwa jikinta yayi ko zeji zazzaɓi a jikinta amma be jin ba sai ma wani irin sanyi ƙalau da yaji na fitar wayo     har  sai da irin sanyin ya bashi mamaki,  cikin tausayawa   ya kira sunanta.

Cikin sanyin murya tace, "Yaaye ka dawo?"

Yace, "na dawo Minoji meyake damunki?"

Murmushi tayi gami da girgiza kai tace, "ba komai  kana lafiya dai?"

Ƙara rungume ta yayi  sannan yace, "lafiya ta ba itace mafi  muhimmanci ba Minoji   taki ta fiye min komai a rayuwa,  na ɗakko ki na jefa ki cikin wahala    na kasa saki cikin rayuwa me daɗi  ki yafe min dan Allah"

Yaƙarasa maganar tareda fashewa  da kuka.

Shigewa taƙarayi jikinsa  saboda daɗin da taji  har sanyin jikinta yafara raguwa,

Gefe guda kuwa matuƙar   tausayinsa ya gama mamayar ta,  da kyar ta iya cewa, "Umar dan Allah,    bana son  kake kuka  ka dena   kai fa babba ne,   babu abunda ze faru  damu sai ikon Allah ka kwantar da hankalin ka   banajin komai banida wata damuwa,   baka gaza ba kuma bana fatan  ka gaza  akaina   iya  ƙoƙarin ka kanayi   kuma   ina matuƙar farin ciki"

Cikin sanyi yace, "ƴan uwana sun takura miki ko?"

Tace, "aa ko ɗaya   nace ka kwantar da hankalin ka kuma   banason irin maganar nan,  kabani labarin abunda yafaru yau da ka fita aiki   ina  fatan dai ba zaman surutu kayi  bakai aikin ba"

tsagaitawa yayi da kukan   ya aro jarumta  saboda jin tambayar da tayi  masa, kamar baze magana ba sai kuma yace, "mungodewa Allah  amma yau me gidana ya  karɓe adai-daita  sahun sa yace bana maida hankali"

kasa magana tayi   sai hawaye da suka shiga zirya akan fuskarta.

Duk irin yadda takejin raɗaɗi da ƙuna haka ta danne domin kuwa  a matsayin ta na matarsa ita ya dace ta dinga ƙwarara masa guiwa, cikin ƙarfin hali tace, "haka Allah ya ƙaddara mana  bana so hakan ya dame ka, kai jarumin namiji ne  nasan akwai abubuwa da yawa wanda zaka iya yi bayan wannan   karka damu dashi Allah  ze kawo mana mafita cikin sauƙi"

Jinjina kai yayi gami da sakin murmushi me cike da tsananin tausayi.

Washegari    kasancewar ba mutum ne me son zama ba tin sassafe yabar gida ya shiga gari domin neman abunda ze temaki kansa da iyalinsa.

Minoji kuwa adda'a kawai take binsa da ita dan itace babban temakon da zatai masa,  tinda ya fita bata da wata walwala ko farin ciki   ga tunanin sa da halin da yake ciki  ga kuma tunanin itama nata halin da ta tsinci kanta.

 tinda ya fita be dawo ba sai yamma,

Da sallama ya shigo ɗakin ta amsa tana murmushi tace, "sannu da dawowa"

Ya zauna tareda cewa, "yauwa sannu da gida  ina fatan dai babu abunda akai miki"

Da sauri tace, "kai wannan tambayar batai min ba gaskiya mene za'a yi min kuwa?    ba wannan ne abun tambaya ba  yau ka ci abinci kuwa?"

Jinjina kai yayi sannan yace, "eh naci, amma dai wannan tambayar ai yara ake yiwa"

Tace, "kuma sai nayi maka  kuma ina sane kaga sai kayi shiru da bakin ka kenan, to yau aikin me kayi"

Ya murmusa sannan yace, "babu,   kusan dai hakan zance  kinsan mutane babu yarda a tsakanin mu babu yadda za'ayi mutum  ya temake  ka ba tareda ya sanka ba   mafi yawanci hakane yake hana abubuwa da dama"

Murmusawa tayi gami da cewa, "hakane kam  amma kar hakan yasa kaji ka sare, kai mutum ne me matuƙar ƙoƙari da juriya,  idan yau ba'a temake ka ba ranakun gaba suna da yawa    Allah zeyi  mana temakon sa,  bari na kai   maka  ruwan wanka zakafi jin daɗin jikinka"

Da sauri ya tashi yana cewa, "aa zauna abunki zan kai da kaina "

Zatayi magana ya dakatar da ita ta hanyar ɗora ɗan yatsansa akan bakinsa,

ƙasa tayi da kanta  ta shiga wasa da zoben hannunta.

Lokacin da ya fito ta ajiye masa abinci  ta koma kan gado ta naɗe.

Haka rayuwa ta cigaba da tafiya cikin matuƙar ƙunci da damuwa duk da irin ƙoƙarin da Yaaye yakeyi har yanzu ba shi da wata ƙwaƙƙwarar madafa  sai dai ƴan kunji kunji da yakeyi.

Rayuwar taƙara yimusu wahala  musamman Minoji da take jin kamar a  kurkuku take.

Ayiya da YaaYa kuwa abunda ya dame su shi suka fi yi duk irin tausayin da suke nuna masa a daa    yanzu babu shi  sai kyara da tsangwama sun dage a dole sai ya yarda Minoji ba mutum bace   shi kuma  ya kafe akan ra'ayinsa.

suna zaune Yaaye ya doka tagumi Minoji tana kwance a jikinsa ta ɗora kanta saman kafaɗarsa duk sun lula duniyar tunani, Yarinya ce tayi sallama gami da cewa, "Yaaye Ayiya na kira"

Lumshe ido yayi ya buɗe sannan yace, "kice  zanzo amma ba.."

Da sauri Minoji ta dakatar dashi  ta hanyar  dafa hannunsa, murya ƙasa ƙasa tace, "kaje dan Allah"

Kallon fuskarta yayi cikin matuƙar tausayawa, rintse ido yayi ya haɗiyi wani ƙululu da yayi masa tsaye a maƙoshi.

Janye jikinta tayi badan taso ba sai dai ba yadda zatai.

Kamar zeyi kuka ya tashi ya nufi ɗakin Ayiya.

Bata amsa sannun da yake mata ba tafara cewa, "Yaaye  nagaji, muna cikin rufin asirin mu ka ɗakko mana ƙaya karka manta da irin halaccin da YaaYa tayi mana a rayuwa  ta zauna damu cikin kowane irin hali ta jure duk wata matsalar da ta shafe mu, yanzu dan ta buƙaci abu ɗaya a gurin mu sai mu gaza cika mata burinta, bana son hakan  a yanzu ina me umartar ka da ka saki Minoji  ka auri YaaYa idan ba haka ba  ka tabbata fushina ze tabbata akanka"   

           Cikin kuka ta cigaba da  cewa, " bazan iya sadaukar da kai  wa Aljanu ba Umaru  ni kaɗai na haifeka ba tareda temakon wata ba kuma ni nasan ciwonka  bazan iya jurar inaji ina gani na barka kana taraiya da Aljana ba   ya zama wajibi ka sake ta wannan umarnin mahaifiyarka ne"

Taƙarasa maganar tareda fashewa da wani sabon kukan, 

Cikin magiya  tareda damuwa yace, "Ayiya dan Allah ki dena kuka kiyi haƙuri in Allah ya yarda zan gyara komai,      nakasa yarda Minoji aljana ce dan banga alamun da suka tabbatar min da hakan ba  amma dan Allah kiyi haƙuri  duk abunda ze cutar daku bana son shi nima bazan zauna da ita ba inda nasan zata cutar daku, kimin afuwa Ayiya zan auri YaaYan amma dan Allah karki rabani da Minoji     tamkar kin rabani da zuciyata ne ki temake ni dan Allah"

Girgiza kai Ayiya tayi gami da cewa, "inaa ba haka bane  duk inda Aljani yake to tabbas sai ya cutar da ɗan adam ko ka yarda ko baka yarda ba ita aljana ce kuma bazan amince ka haɗa min ƴa da aljana ba   kai ma kanka ƙoƙarin ƙwatar ka nake daga gareta shaiɗaniyar"

Da sauri yace, "Ayiya koda ba mutum bace ko tafi aljanu haɗari ni ina sonta a haka inayi mata son da koda kasheni zatai bazan iya rabuwa da ita ba, dan Allah ki amince kibani wannan damar kiji tausayina a matsayina na ɗanki .."

Tace, "bansan yaushe ka zama haka ba Yaaye kodai tafara juyar maka da hankali??, bazan iya ba indai banga mijinta ya dawo duniya ba to babu dalilin da ze sa nafasa haɗa auren ka da YaaYa   kuma idan kaga auren ya ɗauru to ka rabu da aljanar can, idan ba haka ba kuma kai zakasha wahala, tashi kabani guri nagaji da magiyar nan  kayi abunda nace shine zefi alkairi"

tashi yayi  ya koma ɗakin su  ya tarar da Minoji tana zaune a inda ya barta, zuba mata ida yayi   maganganun Ayiya suka shiga dawo masa,  "yanzu sai na rabu da ita duk irin son da nake mata??"

Ya jefawa kansa tambaya, da sauri ya girgiza kai cikin ransa yaƙara cewa, "aa  Minoji ta ba aljana bace bazan rabu da ita ba tare zamu kasance har ƙarshen rayuwarmu"

Cikin rawar murya me alamun rauni tace, "Umarul'Farook   mahaifiyarka tana son raba mu ko?  bansan wane laifi na aikata mata ba da yasa ta tsaneni,     a iya sani na banyi mata komai ba"

Ƙarasawa yayi ya zauna a gefenta ya rungume  ƙafafun ta yana shashshekar kuka, "da gaske ke ba mutum bace??  karki ɓoye min dan Allah  ni mijinki ne Minoji"

Tambayar da ya watsa mata kenan wadda tasa wutar kanta    ta ɗauke,  da sauri ta shiga jujjuya kai tana hawaye   jikinta ya hau rawa zuciyarta tafara bugawa da mugun gudu, hannu ta ɗora akansa  tana shafawa har na ɗan wani lokaci kafin tace, "Yaaye  Ni mutum ce kamar kowa, bansan..."

Katse ta yayi da cewa, "nasani karki damu kanki duk neman hanyar da za'ai mana katanga akeyi,  bazan taɓa rabuwa dake ba  kema kiyi min wannan alƙawarin"

Ya faɗa yana kallon fuskarta.

Da sauri ta buɗe ido tarrr akansa hakan yasa yayi saurin kauda nasa idon,   "Mariama tana min barazanar zata ɗauke ni idan ya kasance wata rana ya neme ni ya rasa ya matsayin alƙawarin da nai masa kenan?"

tunanin da yafara kunno kai cikin zuciyarta kenan,

tarar tunanin nata yayi da cewa, "kenan baza muyi rayuwa me tsayi tare ba??   ashe wata rana zan rasaki?"

Da sauri tace, "aa bazaka rasani ba, bazan bari ba  zan zauna tareda kai bazan barka ba nima"

Kwantar da kansa yayi akan cinyarta ya cigaba da rera kuka itama tana tayashi.

gama Alwalarta  kenan ta tashi zata gudu ɗaki Yarinya ta busa wani kusur me ƙarar tsiya, rintse ido tayi   atake kanta yafara juyawa lokaci ɗaya hankalinta yafara barin jikinta tafara tangaɗi tana ƙoƙarin faɗuwa.

Dukan su ido suka zuba mata dan kuwa zuwa yanzu abun nata yafara wuce kwanyarsu.

sai da ta ɗan daɗe tana katan-tanwa   a tsakar gidan kafin tafara dawowa hankalinta   tayi saurin shigewa ɗaki tana numfarfashi,

Yarinya zata bi bayanta YaaYa ta daka mata tsawa.

Ayiya tace, "daga hura kusur kuma??     a hakan kuma sannan ace ba aljana bace"

YaaYa tace, "duk abunda ma za'a faɗa ai daga baya ne amma wannan dai babu suffar mutane a tareda ita"

Ayiya ta rausayar da kai  gami da cewa, "tohh! Allah yayi mana tsari dai dan na lura ta riga ta fara susuta Yaaye sai addu'a    sai munyi  da gaske kafin ya  gane gaskiya"

YaaYa tace, "gardama ce dashi shiyasa amma ai yaci  yanzu ya gane dan yana ganin abunda take ba wai sani ne beyi ba"

Ayiya tace, "ai bari Babar Fiddau ta shigo kafi zamu nema   wanda ze hanata zaman gidan da kanta ta gudu macuciya"

Haka suka cigaba da tattauna ta yadda za'ayi su ganar da Yaaye  da kuma yadda zasu  kori Minoji.

ta daɗe a zaune sai rintse ido take tana girgiza kai   kuwwar kusur ɗin ta ƙi  wucewa sai wujujuwa take mata  tsikar jikinta sai tashi suke har ɗan zabura take saboda yadda suke yarrr,   sai bayan ɗan wani  lokaci sannan  ta samu dai-daito   har ta gabatar da sallah, sai da tayi addu'o'i sosai sannan ta tashi ta koma bakin gado ta zuba tagumi  tana rarraba ido.

Yanzu jiran shigowar Yaaye take domin kuwa cikinta yafara kukan yunwa gashi bata ajiye ba bata bawa wani ajiya ba  neman da Yaaye ya fita duka dashi suka dogara  har sai ya dawo ze kawo abunda zasu ci  idan Allah ya sa ya samu.

tin tana zaune har tagaji ta kwanta bacci yayi awon gaba da ita,  kukan Yarinya ne ya tashe ta  tayi saurin fita tsakar gidan,  Yarinya tana zaune sai ɓarza kuka take, durƙusawa tayi a gabanta cikin tausasawa tace, "Yarinya kukan fa??"

Ba tareda ta dena ba tace, "abinci zanci kuma YaaYa tace babu"

Ido Minoji ta zuba mata cikin matuƙar tausayi  sai da tayi nazari sosai kafin tace, "babun nan sam bata da daɗin ji   kiyi haƙuri kinji?  Yaaye shi me ƙoƙarin nema mana ne kuma ya fita neman be kamata ki zauna kina masa kuka ba, addu'a   da fatan nasara ya kamata  kiyi masa  shine abunda yafi buƙata a garemu,  duk rintsin da ka shiga   Allah ya fika sani idan  ka kai   kukan ka gareshi yakan share kukan ka idan yaso,  ki nutsu  Kiyi tunani sosai  zaki gane abunda na faɗa miki gaskiya ne"

Share hawayen ta shiga yi  tana turo baki gaba,  sai da ta gama share ƙwallar sannan tace, "to yaushe ze dawo??"

Minoji tace, "ba da daɗewa ba   yana gaf da shigowa in da zaki ƙirga goma  kafin ki gama ya shigo "

Washe baki tayi cike da ƙuruciya tace , "bari nayi sauri na ƙirga dan ya shigo da wuri"

Tana fara ƙirgawa iyakacinta bakwai sallamar sa ta katse ta.

Da gudu tayi kansa tana faɗin ga Yaaye ga Yaaye .

YaaYa da Ayiya sukai kallon kallo  kafin Ayiya ta sauke gwauron nishi tace, "tirƙashi babbar magana, to Yaaye  yanzu ga  ka ga ita   sii ta faɗa maka ta yadda akai tasan zaka shigo yanzu, mutum dai indai  na gaske ne  babu yadda  za'ai ya gane hakan cikin sauƙi  gata nan  ka tuhume ta"

da ido ya rakata  ita kuwa sai tayi ƙasa  da  kai  kamar ta fashe da kuka. 

Rausayar da kai yayi  kafin yace, "Ayiya dan Allah kuyi haƙuri da irin maganganun nan     be zama lallai hakan ta kasance ba  abunda kawai tunanin ku yake baku ne amma ba gaskiya bane"

Ayiya tace, "iye?? lallai idonka sun rufe   nidai tambaya ɗaya kawai nake so ta amsa  maka indai da gaske ba Aljana bace, ka tambaye ta waye ya sanar  da ita zaka shigo yanzu?  iyakar wannan ma ai sheda ce da zaka gane ta"

Fashewa tayi da  kuka tana cewa, "wallahi ba haka bane nima kawai faɗe nayi  dan Yarinya ta dena kuka babu wanda ya gaya min"

*INDO CE..*

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 25💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم 

 💃🏻💃🏻💃🏻

Ina mata yan kwalisa , mata masu aji ,KASAITATTUN  mata masu malakan zuciyan me gida kuzo ga Ummu Abdullah tazo muku   da mayikan gyara jiki, kala kala, da sabulai na gyaran jiki, da turarrekan wuta da na jiki Dana kaya da na tsuguno,da humra kala kala da shi'umar humra, da kayan chemical,irin  su liquid soap, perfume,air freshener,, Hair cream,Shampoo etc tana kuyawa tana hada kaya ,domin Neman  Karin bayani Sai ku tuntibi wannan lambar 07046858716

cikin sauri yaƙarasa kanta yana kiran sunanta  tareda jijjiga ta amma shiru  sai da ya yafa mata ruwa sannan taja dogon numfashi,   fashewa tayi da kuka tana cewa, "aa banaso  katafi dan Allah"

Cikin mamaki yace, "saboda me bakyaso??"

ta buɗi baki da nufin yin magana   numfashinta ya sarƙe  tafara shaƙuwa    cikin lokaci kaɗan tagama galabaita.

Ganin abun 

 yayi yawa yasa  yayi saurin neman sabulu ya wanke hannunsa    Sannan ya dawo kanta yafara ƙoƙarin dai-daita nutsuwarta,

Sai da yayi da gaske sannan numfashinta yafara dai-daituwa   sai  dai tanajin jiki matuƙa,   lamarin ya gama ɗaure masa kai yakasa gane komai a ciki   bashi da zaɓin da ya  wuce tambayarta ko ze samu gamsashshiyar magana dan kuwa ya shiga tantama sosai  wani ɓangare na zuciyarsa yana son gazgata zancen Ayiya wani ɓangaren yana kwaɓar sa da yin hakan.

Minoji kuwa kuka take ɓarzawa da iya ƙarfinta.

yana ƙoƙarin yimata magana ihun  da Yayyi  ta ƙwallara ya dakatar dashi,   cikin sauri ya fito   dan ganin abunda yake faruwa, 

A tsakar gidan yayi karo da  ita ta faɗi yaraff  tana tirje tirje  Ayiya da YaaYa sai sallallami suke.

Durƙusawa yayi a gabanta  yana kiran sunan ta amma shiru sai wani irin gunji da takeyi tana majaujawa a ƙasa.

Ayiya ta share hawaye sannan tace, "Yaaye idan mun faɗi gaskiya sai kace ba haka ba gashi matsalar da Minoji ta kawo mana a gidan nan,  ciwon aljanu ko a maƙotan mu ba'ayi bare a gidan mu a ɗakin mu  yanzu wannan ba tozarci da zalumci bane??   menene laifin Yayyi?   babu laifin da ta aikata mata amma zatayi mata wannan mummunar sakaiyar  nidai ban yafe mata  ba     ba kuma zan yafe ba"

Shiru   Yaaye yayi   ya cigaba da yiwa Yayyi addu'a,

Bayan wani ɗan lokaci ta sake ƙwalla  ihu  sai kuma tayi shiru jikinta yayi salaf kamar an zare mata laka   sai kuma ta fashe da kuka.

A tausashe   Yaaye yace, " Yayyi??  meke faruwa meyesa ki  kuka kodai  baki da lafiya ne"

Cikin tsananin azabar da take sha tace, "Yaaye kaina  zan mutu wayyo Ayiya ki temakeni   kaina ze fashe Yaaye ku  cire min   bazan iya ba"

 yace, "kiyi haƙuri ki dena kukan  addu'a  zakiyi ze dena kinji ko?"

Ayiya tace, "oo ni wannan lamari ya fi ƙarfin  mara ƙarfi, Yaaye akan wata ƴa  bazan yarda  a jefa min ƴata cikin wani hali ba dan haka ka ɗauki  matakin da zaka ɗauka "

A marai-raice  yace, "Ayiya dan Allah ki dena maganar nan mana   ki bari ta samu lafiya  sannan ko me za'ayi sai ayi"

Kallon YaaYa tayi tace, "kinga  kama min ita mu kai ta ɗaki".

Kamata YaaYa Tayi  suka shigar da ita ɗaki saka fara ƴan ƙoƙarin su amma abin ya ci  tura  sai kukan ciwon kai takeyi,

sai da takwashi lokaci tana ciwon kan  sannan ya sassauta har ta samu ta ɗan sha ruwa.

Tin daga lokacin take fama da ciwon kai har ma da wasu abubuwan ga yawan firgita.

A ɓangaren Ayiya kuwa  ganin haka yasa taƙara daukar himmar shiga tsakanin ɗanta da Minoji.

Yaaye kuwa mugun halin da ya jefa Minoji ta sanadin turaren da  Ayiya tabashi yasa  tausayin ta ya hanashi wani ƙwaƙƙwaran motsi  dan kuwa tindaga ranar batada lafiya.

Yau 

Yana zaune a gefenta  yayin da take kwance tayi shiru   sai ƙifil ƙifil take da ido kallonta yayi kafin yayi magana cikin sanyi yace, "Minoji dan Allah zan tambayeki"

Kallonsa tayi gami da gyaɗa masa kai.

Ya ɗan sosa ƙeya a daddafe yace, "dama game da maganar da su YaaYa sukeyi ne dan Allah ki sanar dani gaskiya,  koda  yaushe   cikin tunane tunane nake  gara naji komai daga gareki akan na ɗauki irin maganganun su"

Ido ta zuba masa kafin ta ɗan murmusa sannan tace, " bazan iya gaya maka ba sai dai ka jira Mariama tazo"

"Mariama??"

Ya maimaita sunan cikin sigar tambaya.

Batace komai ba sai ma gyara kwanciya da tayi.

Yau Yayyi ta tashi da matsanancin ciwon kai gashi taƙi cin komai  har sai da dare yayi   da Yaaye  ya dawo sannan   ya lallaɓa ta taci   tana gamawa kuwa takama amai tana kakari har da jini  ga wani mugun ciwon ciki da ya saukar mata.

Dukan su sunyi iya bakin ƙoƙarin su dan ganin  sun shawo kanta amman sun kasa  sai dai  suka zubawa sarautar Allah ido.

 Minoji kuwa ranta  duk ya gama ɓaci  a fusace ta tashi ta nufi tsakar gidan   a tsaye ta tsaya ta kame ƙugu ta zubawa Yayyi ido.

Yaaye ya  kalleta ganin ta burkice yasa ya  miƙe  yana cewa, "koma ɗaki Minoji   ai jikin nata da sauƙi"

Dakatar dashi tayi ta hanyar ɗaga masa hannu sannan ta maida kallonta ga Yayyi wadda daga zuwan Minojin ta dena kukan da takeyi tayi lif ko motsi babu.

Cikin tsawa tace, "waye?? meyesa zaku zo ku takurawa yarinyar da  bataji ba bata gani ba??  waye ya baku umarnin zuwa nan??"

A ladabce Yayyi tace, " Ki gafarce mu  ranki ya daɗe Yarima ne"

Cikin tsawa tace, "har yana da ikon aiko ku inda ban aike ku ba??"

Sai da kowa na gurin ya firgita saboda tsawar da ta  doka mata..

Cikin rawar jiki tace, "ranki ya daɗe Yarima.."

Kafin taƙarasa ta katse ta da cewa, "ku koma ki gayawa Gimbiya Malika a  ɗaure ku har zuwa lokacin da zan dawo zan ɗauki mataki da  kaina,  shi kuma Yarima ku gaya masa zan dawo kuma zanyi hukunci"

Tana rufe baki Yayyi ta sule ta kwanta sharaf sai bacci  irin na huce gajiya.

Da ido kowa ya bita musamman Yaaye da abun ya gama sha masa kwanya.

Kallon su Minoji tayi sannan tace, "yanzu kun gane abunda kuke tantama akai???,  ni ba kamar Minoji nake ba banida sauƙi indai aka taɓa mutunci na      zan kasance tareda ku na ɗan wani lokaci zaku gane banbancin tsakanina da ita dan kuwa ni ba'a yimin  abunda raina be so ba,   ta sanadin abunda kuke wa Minoji kuka jazawa ƴar ku faɗawa komar Yarima,  yanzu zan kasance  makwanci ɗaya tareda ɗanki idan kinajin ke kika haife shi kuma kin yarda da kanki   sai ki hana"

Daga haka taja hannun Yaaye suka koma ɗaki  tabar su Ayiya da sakakkun bakuna,  yau ko irin maimaita zancen nan basuyi ba saboda tsoro dandanan kowacce tayi ɗakinta ta kulle.

Suna shiga ɗakin ta sake shi  ta juya masa baya  a kausashe tace, "shashashan namiji amma ba sunan ka bane,   kana da ƙoƙari tabbas tinda ka iya fita  haƙƙin iyalinka    amma baka amsa sunan ka Umar ba   Yarima na kamar wuta yake yayin da na kasance  tamkar mai  hakan yasa yake azabtar dani ta hanyar da yaso, Yarima Umar shi fa bashida haƙuri amma kai salihi ne   akwai bambanci tsakanin ku, naso ace shima ya kasance me haƙuri tamkar kai   amma naso kai kuma ka kasance me zafin nama da himma kamar shi"

ƙara sakin baki Yaaye yayi yana kallon bayanta dan kuwa baya ta juya masa, cikin rawar baki yace, "kece Mariama? shi kuma Yarima me sunana waye?  ita kuma matata wacece?"

Jinjina kai tayi gami da cewa, "hmm tambaya me  kyau  Sarauniya Mariama  ƴar sarki Sulaiman  Aljani ziryan kenan, Mahaifiyata   Bilkisu   rikiɗaɗɗiyar Aljana kuma balarabiya,  Yarima Umarul'farook ɗa ga Yarima Yusuf  ƙani ga mahaifina,  shine wanda   yake iya dakatar dani akan abunda nai niyya  matsalar da aka samu   mahaifiya ta tafi son shi akaina   kuma tana da ƙarfin ikon da  tafi mahaifina tasiri hakan yasa yake shimfiɗa mulkinsa akaina duk da kasancewata Sarauniya"

*INDO CE..*

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 26💖

Na INDO CE..

*✨ELEGANT ONLINE WRITER'S✨*

(Kyauta ne😂)

 Bismillahirrahmanirrahim

بسم الله الر حمن الر حيم 

 💃🏻💃🏻💃🏻

Ina mata yan kwalisa , mata masu aji ,KASAITATTUN  mata masu malakan zuciyan me gida kuzo ga Ummu Abdullah tazo muku   da mayikan gyara jiki, kala kala, da sabulai na gyaran jiki, da turarrekan wuta da na jiki Dana kaya da na tsuguno,da humra kala kala da shi'umar humra, da kayan chemical,irin  su liquid soap, perfume,air freshener,, Hair cream,Shampoo etc tana kuyawa tana hada kaya ,domin Neman  Karin bayani Sai ku tuntibi wannan lambar 07046858716

Yaaye yace, "abun mamaki kenan itama Minoji ƴar uwarku ce??"

Girgiza kai tayi alamar "aa"   sannan tace, "ita ba kamar mu take ba  amma ta bambanta da mutane sakamakon ruhin mu yana tareda juna,  mahaifiyarka bata san wacece Minoji a gurina ba shiyasa take ƙoƙarin shiga tsakanin mu,  tin ina yarinya  mahaifiyata babu yadda batayi ba akan ta rabamu  amma abun yaƙi yuwuwa   an rabani da sarauta ta da duk wani abunda ya shafeni saboda ita amma nakasa rabuwa da ita  saboda  itace Duniya ta   ban damu da ƙyale ƙyalen da suke masarauta ba ko wani jinkai na mulki   kasancewa tareda ita yafi min komai,   farin ciki na kwanciyar hankalina duk yana gareta,   har ta kai ga  yanzu tazama ɗaya daga cikin ahalin mu  nima kuma na zama ɗaya daga cikin su,  nakan zauna tareda su itama ta zauna taredani,  irin rayuwar da takeyi ba itace zahirin rayuwarta ba     duk yanayina shine yake bayyana a tareda ita   amma a wani lokacin tana dawowa dai-dai,  da mahaifiyarka zata gane da ta bar mu mun cigaba da gudanar da rayuwarmu    inason Minoji ita kuma tana sonka  zefi sauƙi ta zuba mana ido kawai,  ni ba Aljana ce me cutarwa ba idan da zan cutar dasu  da abunda sukayi wa Gimbiyata ma kaɗai ya isa na tsaurara mataki akansu amma bazan iya hakan ba,   amma zan barka da ita  indai kana sonta da gaske kuma tsakani ga Allah ka cigaba da kulawa da ita kamar da ko fiye da haka    idan kuma naga kuskure zaka neme ta ka rasa  kuma bazaka ganta ba"

cikin sanyi ya jinjina kai   ya kasa magana sai dai ido kawai  tunane tunane  barkatai suke masa yawo.

Zama tayi a kusa dashi  kafin tace, "kayi tunani ka yanke hukunci wa rayuwarka da matarka   bazance komai a kai ba  har sai abunda ka zaɓawa kanka"

tinda tayi shiru bata ƙara cewa uffan ba shima haka dan kuwa  ya rasa bakin magana"

Washegari Yayyi ta tashi cikin lafiya da kwanciyar hankali   kamar batayi ba.

YaaYa  ce ta kalli   Ayiya tace, "nifa nakasa gane komai yanzu ana nufin kenan haka zamu zuba ido??? nifa gaskiya nagaji da ganin ta a gidan nan"

Ayiya tace, "haba YaaYa kema kinsan ai komai yazo ƙarshe tinda gashi ta bayyana kanta ya gane ba mutum ɗin bace ai kinga tinda yana da hankali baze zauma da Aljana ba,  wai ni zata yiwa barazana  to nafi ƙarfinta Allah ya fita azzaluma, Bari ma Yaayen yazo kiji  ai dole ma yace ya haƙura"

da Yamma kuwa yana dawowa  suna gaisawa YaaYa tace, "ya maganar da kukai da Ayiya  Yaaye  ya kamata fa yanzu ace an wuce wannan matsayar gaskiya   aita mai-maita abu ɗaya?"

Duk da ya fahimci me take nufi amma sai yayi kamar be gane ba  yace, "kamar ya kenan wace magana?"

Ayiya tace, "Allah sarku ruɗanin da ya shiga ma yasa ya manta, magana take akan batun sakin Minoji da nace kayi,   yanzu ma ka gani da idonka  abunda muke nusar da kai ka kasa fahimta  yanzu ai rabuwa da ita wajibi ne gareka dan mutum baya taraiya da Aljan"

Girgiza kai yayi kafin yace, "Ayiya  kimin kyakkyawar fahimta dan Allah,  a ganina tinda har Minoji ta yarda dani kuma ta zauna dani  a irin wannan halin bayan beyi dai-dai da rayuwarta ba   to gaskiya   da gaske take,  ni kuwa butulun ina ne da zan sake ta kawai saboda tata ƙaddarar?    ni itace tawa ƙaddarar ita kuma Mariama itace ta-ta  itama Mariaman tana da tata ƙaddarar dan haka kawai   na zaɓi kasancewa tareda ita  har ƙarshen rayuwata ,  kamar yadda nayi wa danginta kyakkyawan alƙawari to insha Allahu sai na cika shi,  kuyi haƙuri da jin hakan daga gareni  amma ko yanzu kuka korar min mata to nima bazaku ganni ba zan bita duk inda tayi koda bazan ganta ba zanyi  neman ta har lokacin da rayuwata zata ƙare"

Ayiya da YaaYa  har haɗa baki suke wajen cewa, "Innalillahi'wa'inna'ilaihirrajiun"

Ayiya tace, "Yaaye??? haka ka zama???, kodan bazanyi mamaki ba dan kuwa aljani ba wasa bane, Allahumma ajirni   Allah gani gareka yau an wayi gari ɗana yayi gamo da aljana  Allah ka shiga tsakanin nagari da mugu, Yaaye yanzu har ka manta suwaye mu a gareka?? yanzu aljanar tafiye maka mu kenan??"

girgiza kai yayi sannan yace, "bata fi min ku ba amma dai kowa matsayinsa daban ke mahaifiyata ce kowa yasani      YaaYa kuma matar Yaya na ce    ita kuma Minoji matata,    da  idan kukace mata aljana banajindaɗi amma yanzu banida damuwa tinda na tabbatar   dan kun kirata da haka bazanji komai ba, YaaYa  ki nema min sauƙi kema ki nemawa kanki  ki nemi wani ki aura amma ba ni ba"

Yana rife baki tace, "wallahi bazan auri kowa ba kai nake so indai ba kai ba sai dai mijina kuma kasani be zama  lallai idan yana raye ba   dan haka ka shirya wallahi ko da tsiya sai na aureka  sai dai aljanar ta kasheni  idan zata iya"

tayi maganar tana kuka kasidin.

Zeyi magana yaji muryar Minoji tana kiransa

"Farook!!!"

Tashi yayi ya  nufi ɗakin cikin sauri sauri  da sallama ya shiga ta amsa kafin tace, " surutu kake ta yi ka barni ni kaɗai"

Murmushi yayi gami da cewa, "ai gani na dawo meke faruwa Aljanata?"

Dariya tayi sosai kafin tace, "Wannan ba takan bace ta Yarima Yusuf ce"

Da ɗan mamaki yace, "bayan Yarima me suna na akwai wani kenan??  kenan kema kinada aure??"

Girgiza kai tayi alamar "aa"   a ƙasaice tace, "banida aure amma zanyi Yarima Yusuf shi nake so shima Yaya na ne  kamar yadda nake da Yarima shima hakan ne bambancin kawai baya nuna min izza   kamar Yarima  na rasa menene taƙamar sa akaina  kuma ba wanda   yake iya dakatar dashi"

Gyara zama Yaaye yayi sannan yace, "uhum??   ina jinki  nima yau abani labarin masarauta   a matsayina na talaka   hakan zeyi  min daɗi sosai"

Murmushi tayi tareda cewa, "banida surutu fa kamar matarka"

Yace, "kamar ya kenan??"

kamar bazatayi magana ba sai kuma tace, "ina nufin matarka ta fini surutu ni bana iya doguwar magana        kamar bazan iya baka labarin ba"

Yace, "ohh kenan kece kike sawa ina magana tayi min shiru ko??  sai naita  magana tayi banza kuma tanaji sai dai tayi murmishi koda maganar ma ta kuka ce"

Dariya   Sarauniya Mariama tayi kafin tace, "kana da abun dariya  sosai, ni yanzu na kusa komawa  zanje naga wane aikin Yarima yake min  nasan ba'a rabashi da shiga shirgina"

Yaaye yace, "ikon Allah   abun mamaki   to amma gaskiya zaki bani labarin"  

jinjina kai tayi tace, "be zama lallai ba  zefi ka maida  hankali kan neman ɗan uwanka dan yanzu yana kusa da kai ba kamar da ba"

Da sauri yace, "da ɗin ina ya tafi?"

Tace, "tafiyar ba  tashi bace, Sihiri akai masa kuma saboda dukiyar mahaifin ku"

gyaɗa kai yayi cikin sanyi yace, "Allah ya baiyana min shi ko dan jarabar matarsa"

Dariya kawai tayi  ba tareda tayi magana ba ta kwantar da kanta akan kafaɗar sa sannan tace, "zan koma masaurauta nafi so na damƙa maka ita a hannun ka shiyasa na kira ka"

Daga haka taja dogon numfashi ta sauke gami da lumshe ido,  hannu tasa ta rungumeshi sosai cikin sanyi tace, "Yaaye? kana tareda ni har yanzu??"

Ido ya zubawa fuskarta cike da tausayawa yace, "Minoji  idan ban kasance tareda ke ba gurin wa zan fake? ki kwantar da hankalin ki komai ya wuce"

...

Murmushi tayi tareda cewa, "ina sonka abun alfahari na"

Sassanyan murmushi ne ya baiyana akan fuskarsa    ya sauke ajiyar zuciya,  yanzu ya tabbatar Minojin sa ce ta dawo.

Haka rayuwa ta cigaba da tafiya kowa yana aiwatar da abunda yake gabansa.

Kallonta yayi cikin sanyi yace, "mun kammala aikin ginin fa  amma yau naje kasuwar  tiles kuma naga ana samun aiki sosai idan na koma gobe zanyi ƙoƙari na nema aikin ko zasu yarda su temaka min"

Murmushi ta sakar masa  tareda faɗih, "Allah ya baka nasara Hubby   kayi da gaskiya kuma da yaƙini, kai amintaccen mutum ne Allah ze nuna maka wanda ze temake ka,  inajin daɗi  gami da yabawa da irin ƙoƙarin  ka  ina fatan Allah ya bani jajirtattun ƴaƴa kamar kai"

Yana murmushi yace, "amin  ina alfahari dake matata maman ƴaƴa na"

Murmushi kawai tayi sai kallonsa da take sanin  ba lallai taƙara magana ba yasa yayi shiru   daga baya ma sai ya tashi ya ɗauro Alwala ya shimfiɗa sallaya ya zauna  ya fara karanta Alƙur'ani  me girma"

*INDO CE..*

[8/1, 5:27 PM] Maryam Muhammad: *💖💖💖SIHIRIN K'AUNA💖💖💖*

            💖Shafi Na 27💖

har ya kammala  yayi addu'a  tana zaune sai lumshe ido take   tana murmushi da alamu karatun yanayi mata daɗi sosai.

da murmushi akan fuskarsa yace, "Mino? ƴar uwarki tace min Yayana yana nan nayi zaton fa ya mutu"

Murmusawa tayi ba tareda ta kalleshi ba tace, "haka ne be mutu ba      amma banso ta gaya maka ba dan zaka iya tashin hankalin ka akan sai ka nemeshi   naƙi gaya maka ne tin farko saboda wannan dalilin"

Yayi ƴar dariya kafin yace, "amma kinsani kika barni cikin ruɗani?  nayi farin ciki sosai da ta sanar min kuma na gode mata  godiya ta musamman gareta amma banda ke"

Murguɗe baki tayi tace, "ba komi dan ka gode mata ɗin,  idan zakayi  aure na  biyu ma sai ka aureta, duk ranar ma da  naƙara ganin ka zauna ta baka wani labari sai na yanke maka harshe"

Dariya sosai yayi  ba tareda ya dena ba yace, "ashe ana kishi na   nikam ɗan baiwa ne haihuwar sa'a, amma banda abunki  ya zanyi da sarauniya guda ai sai manya ke ɗin ma kawai Allah ne yabani badan na isa ba,   amma shikenan idan kika yanke min harshe sai na dena magana shikenan fa an wuce gurin"

Tace, "baze yuwu ba fa  kenan na dena jin muryar ka?  aa gara na cire maka haƙora biyun nan na gaba"

Yaƙara tintsirewa da dariya   yace, "na daɗe fa banyi dariya irin yau ba, kin bani dariya sosai,    to na yarda ita bazata bani labarin ba amma ke zaki bani"

Dariya tayi kafin  tayi ƙwafa alamar yaro besan wuta ba sai ya taka, cikin  salonta na ko in kula tace, "zaka iya?"

Yace, "me fa?"

Tace, "ganin abunda zan nuna maka,  labari da baki abu ne me wahala a gurin mu dagani har itan  amma idan kana so zata buɗe maka ido    zaka ga har Yariman ta da kuma  Yarima Yusuf harma da Sarauniya Bilkisu da Sarki Sulaiman, idan kanaso ma har su kuyanga Kilbi da Yarima Umar ya turo suka takurawa Yayyi su ma zaka gansu"

Da sauri ya katseta da cewa, "salamun alaiki, ina zaune ƙalau bazaki nuna min aljanu ba na kasa bacci haka siddan   aa na yafe iya ke kaɗai ma kin isheni rayuwa"

Ta kwashe da dariya harda tafa hannuwa, lokaci ɗaya kuma ta dena ta haɗe rai sannan tace, "ba kana so ba?  ai kuwa dole zaka ga masarauta,  kasa idonka cikin nawa ko kuma nasa akaika"

marai-raicewa yayi yana cewa, "kiyi haƙuri na dena  Allah ɗaya ina jin tsoro"

Tace, "kenan baka yarda dani ba??    kai fa mijina  ne bazan iya cutar da kai ba   kuma a suffar mutane zaka gansu kamar ni  ba'a wata halitta ta daban ba"

Yace, "na yarda amma kawai ki faɗamin da bakin ki"

Ta saki murmushi gami da cewa, "to naji bari na baka labarin ɗabi'un  wasu  a ciki"

Gyara zama yayi tareda cewa, "ina sauraron ki"

Tace, "ooh ikon Allah baya ƙarewa  ga kai ga son  labari ga kuma tsoro"

Ya murmusa yace, "idan fa bazaki gayamin ba zanyi fushi"

Tace, "ka tsaya mana to,  yanzu ka zaɓi takan waye zamu fara?"

Da sauri yace, "me suna na Yarima Umar"

Tace, "izza jinkai taƙama wannan manyan abubuwa ne daga cikin halayensa, ya kasance soja  kuma  shugaban su,   be fiye magana ba sai tayi tsauri  ko mahaifiyarsa baya ɗaga harshe yayi mata magana da sunan    fira ko yana buƙatar wani abun,     da yace ayi masa da bakinsa gara yayi da kansa,  zafin jini yana daga cikin halittar sa  indai ya kusanci inda Sarauniya Mariama take  sai ta faɗi a sume,  manyan mu sun san meye nasabar abun amma har yanzu dani dashi da ita da duk sauran yara bamusan menene fa'idar hakan ba,  yakan ɗaga harshensa akanta yayi magana saboda yasan babu wani alamu da ze nuna mata tayi abunda yaso har sai ya magantu  batajin maganarsa kuma batayi masa biyayya saboda tanajin izzar karagarta  ɗaukarsa take tamkar bawan ta  hakan yasa shi kuma yake karya dokar masarautar ta a duk lokacin da yaso gashi ya gagare ta,  mahaifiyarta bata son laifinsa musamman akanta  duk abunda zeyi mata dai-dai ne a gurin Sarauniya Bilkisu, Debi sunan da muke kiran mahaifiyarsa kenan, abunda ze baka takaici ko mamaki  ita ɗin baiwa ce a masarautar su Sarauniya Bilkisu  amma Yarima yake da wannan zarrar,  ƙanin Sarki Sulaiman shi ya aureta  ta zama babbar giwa a masarauta ta  sanadin Yarima Umar   sai ta  ƙara zama cikakkiyar sarauniya a cikin gidan sai dai fa ko da yatsa bata isa ta ɗagawa ɗanta da sunan ita ta haifeshi ba  sai Sarauniya Bilkisu tayi hukunci akai,  Mahaifiyar Yarima Yusuf da Debi sai Sarakan gidan  Sarki Sulaiman da Yayyen sa   da ƙannensa  sune wanda Suke marawa Sarauniya Mariama baya, sai dai izzar Sarauniya Bilkisu ta wuce gaban kwatance,  shiyasa zaka ga tsantsan izza da jin mulki a tattare da Sarauniya Mariama   abunne ya haɗe mata biyu ga mahaifinta ga mahaifiyarta kowa yanaji da tashi, uhm ba ma wannan ne abun mamakin ba ta yadda akai Yerima yakeda wannan muguwar izzar duk da cewar ta ɓangare ɗaya ne yake  da sarauta"

Yaaye yace, "abun ya tsuma ni sosai fa,   to ya akai hakan  naso naji fa"

Tace, "ai bance ka katse ni ba ko?  ko nace maka nazo ƙarshe ne?"

Yace, "aa inajinki to"

Ta cigaba da cewa, "dalilin fa kawai ya taso ne a hannun Sarauniya Bilkisu rainonta ne,   baya ga haka shima shugaba ne ga wasu  sai kuma ta ɓangaren mahaifinsa, Debi kuwa tana da matuƙar haƙuri ba fitina,  sai kuma Yarima Yusuf,  bawan Allah kenan   ɗaukar kansa yake dashi da talakawa duk ɗaya yana da fara'a    sai dai kuma tashi motsawa take idan  tazo  har sai yaso yafi Yarima  izza"

Yaaye yace, "to kenan a cikin su waye magajin karagar??  kuma shi sarki Sulaiman bashida ɗa namiji kenan??"

Tace, "Mariama duk itace cikamakin amsar tambayarka  itace ta gaje karagar   haka kuma itace babbar ƴarsa   duk ƙannen ta kuma mata ne  sai autan su ɗan ƙaramin shine namiji    amma wanda yayi nasarar aurenta  yafi kowa kusanci da mulkin  shima yanada iko akai, kuma ita  Yusuf take so  sai dai banajin zata aureshi"

Yaaye yace, "to meyesa?"

Tace, "tambaya tambaya tambaya nagaji,   mu koma labarin rayuwar mu yafi   mana, mu  ƙyale  labarin masarautar nan idan bazamu dena ba sai munfi kwanaki munayi be ƙare ba"

Ya numfasa kafin yace, "to  hakan ma nagode"

rintse ido tayi ta buɗe sannan tace, "jikina ba daɗi  da kyar idan Sarauniya bata faɗa hannun Yarima ba"

Yaaye yace, "ke kaɗai  yanzu kikace nabar zancen kuma kin cigaba  idan kuma na ƙara buɗe kunnuwa na to?"

Tace, "kai oo  cigaba da tunanin da kakeyi nima nayi nawa  karma ka ƙarayin surutu naji       banason hayaniya kuma"

Ya murmusa sannan yace, "na dena"

Ayiya 

 rausayar da kai tayi tace, "YaaYa?? kullum  daga wannan  sai wannan Yaaye yakasa juyuwa abun ƙara cin tira yake"

YaaYa tace, "hmm  ban gajiya ba har yanzu wallahi sai naga  ƙarshen rainin hankali a gidan nan    indai aljanu ne  zanyi maganin su,   duk adadin shekarun da na ɓata  ina haƙon Yaaye rana tsaka wata tayimin tafiyar ruwa dashi, baze yuwu ba  dole ne mu sauya taku dan kawo ƙarshenta"

Ayiya tace, "to yanzu me kike ganin za'ayi??"

Tace, "Babar Fiddau ta gaya mana akwai wata me maganin aljanu to ita zamu ɗakko "

Ayiya tace, "ai bamu da kuɗin da zamu biyata tazo"

YaaYa tace, "a gurinsa zamu nema  har ma sai mun tsaya jira? ko kuma mu karɓi bashi dolen sa ya biya"

Ayiya tace, "yauwa gara dai mu karɓi bashin ze fi, yanzu yaushe zakije ??"

YaaYa tace, "zuwa yamma zan karɓi bashin kuɗin washegari muje"

Da haka suka ƙarƙare shawarar sannan suka cigaba da tattaunawa.

Kwance take saman gado sai malelekuwa take tana juyi  sai cije gefin bakinta takeyi, Yaaye ne ya katse mata tunani da cewa,  "Minoji meke faruwa ne?"

Kamar zatayi kuka tace, "Mariama ta"

Da ɗan mamaki yace, "meyefaru da ita? lafiya dai ko?"

Tace,  "sai neman ta nake   ko amsa kirana batayi  ba  bare tazo   idan ba sa'a ba Yarima ne ya ɗaure ta ko kuma ya kaita Daular Larabawa"

Yaaye yace, "to fa?? ikon Allah,  shi wai Yariman nan baya rabo da neman fitina ne?   kiyi haƙuri ki ƙyaleshi  zata dawo duk inda ya kai ta ma ze dawo da ita kuma kinsan ba lallai ya cutar da ita ba tinda ƙanwarsa ce  kodan mahaifiyarta ma ze raga mata"

Tattaɓe baki taƙarayi tana shirin rushewa da kuka tace, "ni dai ban yarda ba gara ma naje na gano ta da kaina"

Zaro ido yayi akanta tareda cewa, "me??     kije da kanki to ta ina zaki bi kenan??"

Tace,  "ina ruwanka?   kabarni kawai  na tafi ko kazo ka rakani"

Yace, "aa dai Mino ki jira na ɗan wani lokaci zata dawo babu abunda ze faru da  ita da yardar Allah,   idan kika tafi ni kuma ya zanyi da rashin ki?   banason nesanta dake  ko da sunan wasa  dan Allah ki kasance tareda ni"

Jinjina kai tayi tace, "to na yarda  amma zan nemi Gimbiya Malika  ta gaya min"

Yace, "kinsan zaki iya yin hakan da kika tashi hankali na?"

Murmushi tayi gami da cewa, "ina ruwanka?"

Tana rufe baki yace, "na shanye idan kuma akwai ƙari to?"

Tace,  "bazaka sha ɗin ba"

Yayi dariya tareda cewa, "ran Aljana ta ya daɗe"

Murmushi kawai tayi batareda tayi magana ba.

Washegari  tin wuri YaaYa ta kammala abunda zatayi suka  saɓe ita da Babar Fiddau sai gidan  me maganin Aljanu kamar yadda Babar Fiddau ta gaya mata.

Kallo ɗaya za ai mata a gane kawai zallar shirka take ba wani abu ba.

Ido matar ta zazzaro a yayin da YaaYa ta kora mata jawabi.

YaaYa da tayi mamakin ganin alamar tsoro akan fuskarta tace, " meke faruwa ko baki fahimce ni bane?

hhhhhhhhh matar tayi dariya  sannan tafara cewa, "ƴar mulki jikar mulki ƴar gado ba haye ba  da yaro yaja dake gara yaja  da tsohon sa  ƴar babban gida ƴar manya jikar manya gaba da baya duk kune   kune sarauta kune mulki agurinku muka gani muka koya  ƴar Sarki jikar sarki ɗiyar zinare hasken masarauta  dake ake ado  fitilar gida ran gida hhhhhh"

cikin mamaki YaaYa tace, "meye kuma hakan? nakasa  ganewa"

     Matar ƙasa da kai     aranta tace, "tinda nake aiki ba'a taɓa ganin gajiyawa ta ba   dan haka  sai na jarraba duk da irin ƙarfin mulkin su  ai yanzu  gimbiyar bata kuda tayi nisan kiwo har nayi abunda nayi"

Ɗagowa tayi tana wasu ƴan surutai kafin ta tashi zumbur tace, "yanzu yanzu yanzu zamuyi abunda zamuyi  dole ne tabar miki gida gida naki ne ke da ƴarki  kune kuke da iko dashi "

Lokaci ɗaya murmushin farin ciki ya buwayi fuskar YaaYa.

haka suka tarkato suka dawo tareda matar ko sallama batayi ba tafara  wasu ƴan tofe tofe tin daga soro  sai da ta shigo sannan tace, "kina inaa  munafuka ƴar munafukai  fito yau kwanan ki a cikin mutane yaƙare,  wuta balbalin balai tsakanin mu dake hhhhh"

Yarrrrrrrrrrrrrrrr  taji tsigar jikinta ta yarfa tareda mimmiƙewa lokaci ɗaya   jikinta yafara tsuma, kwata kwata muryar matar batai mata daɗi ba dalili  na farko kenan da yasa jikinta ya rikice lokaci ɗaya.

Matar taƙara da cewa, "zaki fito ne ko sai na shigo??"

"Umarrr!!!"  sunan Yaaye tafara ambata cikin sigar neman ɗauki  sai dai   akwai tazara me yawan gaske a tsakanin su dan kuwa ya tafi  nema musu abunda zasu ci suyi amfani.

Da sauri ta haura kan gado taja bargo ta lulluɓa.

YaaYa ce tace, " taurin kai gareta bazata fito ba  gara ki shiga da kanki"

Matar tace, "yimin jagora a matsayin ki na ƴar gidan.

Kai tsaye YaaYa ta kutsa kai cikin ɗakin Minoji itama matar tareda babar Fiddau suka bi bayanta,  

tsayawa sukai curko curko suna kallon yadda jikin Minoji yake karkarea daga cikin bargon"

Matar tace, "Ni ƴar mutum ba aljan ba ƴar me ganye jikar jaraba nagi ƙarfin aljan ba mutum ba, ki buɗe kafin na buɗe ki da kaina"

Ko motsi Minoji batayi da sunan zata buɗe ba hakan yasa YaaYa tasa iya ƙarfinta ta fizge bargon.

Cikin hanzari matar ta guntsi wani ruwa ta fesa wa Minoji.

Wani azababben numfashi taja tareda firgita   a rikice tafara ƙoƙarin gogewa .

Ƙara fesa mata tayi hakan yasa ta ƙwalla ƙara tareda yankewa ta faɗo daga kan gadon zuwa ƙasa.

Cikin hargagi matar tace, "muguwa kibar musu gida,  ki barwa masu gida gidan su ko na jefa ki cikin bala'in da bazaki iya dashi ba"

Girgiza kai kawai Minoji takeyi a wahalce  tana wani irin kuka.

Lokaci ɗaya taƙara rikicewa suffar ta ma tafara canjawa daga mutum zuwa wata halittar duk inda maganin  ya taɓa ta ya tashi yayi saɓa   sai juye juye take.

Matar tace,  "wannan iska ce me haɗari   wato rikiɗaɗɗiyar iska  ta ta'allaƙa da macijai da aljanu da kuma bil'adama  har ma da wasu halittun da taƙi bayyana su "

Idon Ayiya da YaaYa kamar su fito saboda tsoro da firgici.

Babar Fiddau ce tayi ƙoƙarin cewa, "yanzu ya za'ayi?"

Matar tace, "ku kawo tsintsiyar laushi da garwashi.

Da gudu gudu sukaje suka kawo, ta karɓa sannan  ta kwance wata jaka ta ciro wani baƙin abu a farar leda sannan ta zumbuɗa shi a cikin garwashi  ta ɗakko wani turare mara daɗin ƙamshi ta yayyafa a wutar da jikin tsintsiyar,  a take ɗakin ya gauraye da hayaƙi  wanda su kansu su YaaYa sai da suka toshe hanci.

Matar ta cigaba da tsoma tsintsiyar a ruwan ta  tana yarfawa Minoji tana cewa, "zaki bar gidan ko bazaki bari ba???,  idan baki tafi ba bazan dena azabtar dake ba"

Duk kukan da Minoji takeyi tana kiran Umar ta dena  saboda ta kai maƙurar galabaita yanzu temakon Allah kawai take nema dan yafi kowa sanin halin d  take ciki.

Sunan tsaye suna kallomta yayin d matar take ta bata ruwan azabu iri d  kala, kamar walƙiya suka ga giftawar wani abu  wand  basu bambance ko menene ba yayi kan Minoji kafin su farga suka ga ya ɗaga sama ya fita ta ƙofa suna maid  kallonsu inda take kwance suka ga bata nan.

Ihu YaaYa ta tsillima saboda  razanar da tayi sai da suka rirriƙe ta.

matar ta bushe da  dariya   cike da son koɗa kanta tace, "wannan itace ake kira zarra!!!  Zarrar mu masu magani,  daga yau matsalar ku ta kau babu ku babu wannan shaiɗaniya a gidan nan ɗanku ma mantawa zeyi da ita   baze sake tunanin ta ba ke kuma ya zaba wajibi burin ki ya cika hahahahaha"

Ayiya tace, "mungodewa Allah mun gode miki kin temake mu yanzu gidan mu ze dawo dai-dai"

Matar tace, "ni nagama aikina zan tafi"

Sukace "ki gaida gida"

Haka suka zauna sukai ta maid yadda akai tsakanin su ukun,  Yayyi kuwa da abun ya isheta sii ta tafi ta kwanta Yarinya ma ta koma gurinta ta maƙale sai kuka take.

Sai bayan Magrib Yaaye ya dawo tareda kyakkyawan albishir ɗin da zeyiwa Minoji, suna gaisawa a gaggauce ya wuce ɗakinsu ga mamakin sa sai yaga fayau.

dawowa yayi wajen su Ayiya ya tambaye su YaaYa tayi zaram tace, "Allah na tuba Aljani dan ze fita har sai mutum ya sani  mu bamu san ma bata nan ba dan har abinci na shiga na kai mata  naga bargo akan gado kuma kamar da mutum nayi tunanin ma itace"

Sam be yarda da maganar YaaYa ba dan haka yace, "Ayiya dan Allah ku faɗamin ko ta sanar da ku zataje wani gurin"

Ayiya ta taɓe baki tace, "Allah ya sittira rashin yardar dake tsakanin mu har takai haka?? ni mamakin fitar tata ma nake har na kas  magana, kaje ka nemeta dan mu ba shiga shirgin mu ma take ba bare ko kace, magana ta gaskiya fa"

da sauri ya koma ɗakin dan ƙara tabbatar da abunda YaaYa ta faɗa cikin sa'a kuwa yayi katari da kwanon abinci kuma babu wanda ya ci a yadda aka kawo shi a haka yake, kan gado kuwa shima yayi zaton tana nan da ya shigo sai da ya duba yaga bata nan.

Zama yayi  tareda furzar da zazzafar iska yana tambayar kansa "to ina tayi???"

Tunowa da yayi da cewarta  zataje masarauta ta duba Mariama yasa ya miƙe zumbur yana cewa, "kenan can ta tafi duk da nace kar taje??"

*INDO CE..*

Mutane na✋🏾😂NADAWO💃🏻✋🏾😂
Tunowa da yayi cewarta zataje masarauta ta duba Mariama yasa ya miƙe zumbur yana cewa, "kenan can ta tafi duk da nace kar taje??"
nazari ya ɗanyi kafin yace, "anya kuwa? banajin hakane  gaskiya akwai dai abunda yafaru, amma nakasa fahimtar komai su Ayiya dai sunce basuga fitar ta ba, anya kuwa ba sune sukai mata wani abun ba?"
Tambayoyi yai ta jerowa kansa sai dai yarasa amsar su, duk ya shiga damuwa ga tarin tunane tunane.
Yarinya ce ta dafa shi tareda cewa, "Shikenan Yaaye Yaya Minoji bazata dawo ba?"
Da sauri ya ɗago ya zuba mata ido tareda cewa, "bangane ba ina ta tafi?"
Tsaf Yarinya ta bashi labarin duk abunda taji da wanda tagani tanayi tana kuka.
Tsabar kaɗuwar da yayi ko motsawa yakasa yi sai ido kawai yake bin Yarinya dashi har tagama roƙonsa akan yadawo da Minoji tagaji ta fita daga ɗakin.
numfashi yaja tareda shafar kansa  wanda yake juyawa tareda wani mugun ciwo, wasu zafafan hawaye ne suka fara shararowa kan fuskarsa duk da yana goge su amma sunƙi tsayawa.
Minoji.   da yamma liƙis goshin magriba can wani surƙuƙi ta tsinci kanta wanda ko a mafarki batasan gurin ba, firgigit ta farka daga dogon baccin da tayi ta shiga kalle kalle a wajen, idan ba bishuyu da tsuntsaye ba babu abunda take iya gani  babu mutane a kusa bare gidajen su,   da kyar ta lallaɓa ta miƙe tsaye tana ƙara ƙarewa wajen kallo, sai da tagama nazartar ko ina sannan tafara tafiya agalabaice tana tafe tana haɗa hanya har ta iso bakin wata babbar hanya  lokacin tini duhun dare ya rufa ko ganin hanyar batayi sosai kawai tafiyar take,    bata lura da cewar babbar hanya bace  bare tayi tunanin wani abun kawai ta afka da mufin ƙetarawa ta cigaba da tafiya.
sam be ankara da ita ba har sai da ya buge ta  tayi ƴar ƙara.
a ɗan razane ya fito daga motar kafin ya iso inda take tini ta gangara gefe, "Subhanallah" ya furta sannan yaƙarasa inda take yana haskawa da fitilar wayarsa, ƙare mata kallo yayi kafin yace, " gashi dai mace ce kuma da alamun ba mahaukaciya bace sai dai babu hijab ko  gyale ajikinta  ita kuwa wannan lafiya ce ta fito da ita??  karfa naje na ɗaukarwa kaina aljana, anya kuwa ba tafiya ta zanyi ba?naga koda na buge ta bataji ciyo ba kuma ba wanda ya ganni da na ɗaukarwa kaina ai gwara kawai na gudu"
Ido ya zuba mata cikin ransa yanata shawarwarin yadda zeyi da ita, durƙusawa yayi yace, "baiwar Allah  Baiwar Allah??  jin shiru yasa yace kodai ta suma ne? gata kyakyawa kodai rabona ce? kai sai fa na tafi da ita duk wadda za'ai ayi"
Rintso ido yayi sannan ya kinkimeta ya nufi mota da ita.
Koda ya isa kuwa yayi sa'a Ziyada bata kusa  dan haka ya kaita ɗakinsa ya kontar, babu aikin da yake sai kallonta duk da tayi wujiga wujiga hakan be hanashi ganin kyawunta ba, ruwa ya ɗebo ya yayyafa mata dan ta farfaɗo.
  buɗe idonta da ya canja launi tayi ta ɗan kalleshi sannan ta ƙara rufesu tareda sake salon konciyarta ta cigaba da baccinta cikin kwanciyar hankali.
sakin baki yayi yana kallonta kafin yace, "wai dama bacci take?  to kodai ban buge ta ba ma?"
Yana zaune yana saƙa da warwara Ziyada ta shigo ɗakin kanta tsaye batareda yasan ta shigo ba.
Ganin mace akan gadonsa yasa taja burki tareda cewa, "har yanzu baka dena ba kenan?? wannan wace irin rayuwa ce Usman?"
Fashewa tayi da kuka tana cewa, "ka fitar min da ita daga gidana ko in tara maka idon duniya yanzun nan wallahi nagaji da halinka  Usman   mayaudari macuci mazinaci Allah ya isa tsakani na dakai, wallahi ko ka koreta ko kuma nai mata shegen duka"
Usman yace, "haba Ziyada  wace irin mummunar magana ce wannan  ki saurare ni mana  bafa yadda kike tunani bane"
Tace, "ba abunda zaka gaya min na yarda wallahi haƙuri na yaƙare"
Tsaki yayi tareda cewa, "sai kiyi ai nace ki saurare ni kin ƙi me kuma zan miki? sai kiyi yadda kike so"
Ruwan da ya ajiye  ta ɗauka ta watsawa Minoji sannan tayi kanta zata fara jibgarta,    "Umar!!!!! ka temake ni kar su cutar dani wallahi banyi musu komai ba" 
Minoji ta faɗa lokacin da ta farka daga baccin hakan yasa duk sukai sororo Minoji kuwa tana buɗe ido ta sake tabbatarwa kanta Umar ɗinta ne dan haka tayi saurin rungumeshi tana kuka tareda cewa, "Yaaye ka dawo??   dan Allah mu gudu daga gidan nan idan ba haka ba kashe ni zasuyi"
Kallon kallo Usman da Ziyada sukai kafin Ziyada tace, "ke dakata banason barikanci ya zaki zo kina rungumar min  miji tsabar rashin kunya? ina ruwana dan an kashe ki?  kije ki nemi Umar ɗin acan dan wannan mijina ne"
Cikin kuka tace, "ƙarya ne ni kaɗaice matarsa bayan ni bashida wata Yaaye ka gaya mata dan Allah"
A tsawace Ziyada tace, "mayen mata kawai ba kuma zaka saketa ba? wannan ma inaga mahaukaciya ka ɗakko garin tsinannen neman mata"
Kafin ya janye ta daga jikinsa tayi zumbur ta tashi   ta dire daga kan gadon tana karkaɗe jikinta gami da yatsine fiska.
Da mamaki Usman yace, "oo ga wadda aka buge da mota ta tashi tangaras kamar ma ba itace take kuka ba"
Minoji ta murmusa sannan tace, "kuyi haƙuri fa ƴar uwa kiyi haƙuri  a rashin sani ne  ta ɗafe jikin mijinki tayi tunanin mijinta ne, Usman  ita ɗin matar ƙanin ka Umar ce  kuma kuna kama da juna ita ɗin kuma ba'a haiyacinta take ba batada lafiya" 
Rasssss rassss gabansa ya shiga faɗuwa kansa yafara juyawa.
Ziyada tace, "wannan wasan kwaikwayon naki yayi maƙaryaciya  karuwar banza"
Baya Minoji tayi ta faɗa jikin bango tareda rintse idonta har na ɗan wani lokaci kafin tace, "ina kikaje? meke faruwa? naga kina cikin damuwa"
Mariama tace, "ƙwarai kuwa  abu da dama sun faru nisan da nayi ne yasa akayi miki wannan cin zarafin kuma Yarima ne silar komai"
Sai kuma tafashe da kuka,
Hankali tashe Minoji tace , "me yai miki har yasaki kuka  Sarauniya?"
Kamar bazata magantu ba sai kuma tace, "Yarima ya illata rayuwata ya rabani da mutunci da darajata ya keta min haddi na"
Kamar saukar aradu haka Minoji taji maganar da sauri ta girgiza kai gami da cewa, "a'ah meyesa?  meyesa zeyi miki haka?"
Tace, "Yarima yayi mugun Alwashi akaina hakan ya ƙudure tin ba yau ba kuma ya aiwatar, yanada muradin rabani da mulki na kuma yana son tozarta ni a idon duniya kuma yayi nasara, ina hukunta duk wanda ya aikata hakan kuma shima dole hukunci yarataya akansa, nayi masa ɗaurin da be isa ya kuɓuta ba na ɗaure shi a inda ba wanda ze iya gane inda yake koda Sarauniya Bilkisu da kanta     zan  cigaba da azabtar dashi har ƙarshen rayuwarsa baze ƙara ganin idon rana ba acan ze mutu a ƙarƙashin uƙuba ta"
A tsawace Minoji tace, " ya isa Mariama!!!! kin haukace ne???? idan ya aikata hukunci daidai da na ɗan kowa zaki masa bawai hukuncin son rai ba dan kawai kin tsane shi, kije kiyi tunani Mariama agani na ba da gaiya Yarima yai miki hakan ba yanada dalili kuma kiyi bincike zaki gane"
Mariama tace, "Ƙarya ce Minoji bashida wani dalili wanda ya wuce wannan kuma ze ɗanɗana kuɗar sa, karki ƙara fusata ni"
Minoji tace, "ya zama dole na gaya miki....."
Kasa ƙarasa maganar tayi saboda dakatar da ita da Mariama tayi.
Su Anti Ziyada kuwa tini an laɓe abayan Usman sai rawar jiki take ganin al'amarin yafi ƙarfinta, shima Usman ɗin ƙarfin hali yayi kawai  ya zubawa sarautar Allah ido  yanayi yana ƴan addu'o'in sa.
Minoji ta kallesu tace, "kuyi haƙuri fa Minoji ta sa ina ɗaga muku murya  kuma ta katse mun hanzari akan maganata, ina magana ne akan ɗan uwanka da ya ya daɗe yana tsumayin ka  yanzu zaka iya tuna shi???,  ka tuna cewar kana da mata   Sumayya  wadda kuke kira YaaYa  da ƴarka Kadija Yarinya, sunan  mahaifiyarka  Jamila kuna kiranta Ayiya  ƙanin ka Umar kuna kiransa Yaaye sai autar ku Hafsa kuna kiranta Yayyi,  yanzu ka tina da hakan?"
Ziyada tace, "ban fahimta ba fa wannan wace irin magana ce? Yanada mata fa harda ƴa  kikace?"
Minoji tace, "idan ya dawo haiyacinsa ze gazgata miki    zan gaya masa inda ƴan uwansa suke idan yana buƙata"
Kafin Ziyada tace wani abu Usman yace, "ina mahaifiyata take??  na tafi nabarsu bansan halin da suke ciki ba, wane irin hali nafaɗa haka??, Baiwar Allah ki temaka min ki kaini wajen su zan nemi yafiyarsu ba'a son raina na tafi ba  wallahi kuma bazan ƙara tafiya ba zan kasance tareda su"
Minoji tace, "yanzu kadawo nutsuwarka kenan?  shikenan to sai ka haɗa da matarka waccan da wannan su zama biyu dan Sumayya ta ɗauka ka mutu har tafara haƙon mijin wata"
cikin sanyi yace, "wallahi ban mutu ba kawai na tsinci kaina acikin wata rayuwa ne"
sai da tayi masa kwatancen da ze gane sannan ta maida hankalinta kan Ziyada   cikin haɗe fuska tace, "bani hijab zan tafi"
Ziyada da kanta yagama kullewa tace, "ina zakije?? keda baki da lafiya?  nifa har yanzu kallon mahaukaciya nake miki"
Mugun kallonda Minoji tai mata ne yasa ta haɗiye surutan nata ta ɗakko mata hijab ɗin,  tana zura hijab ɗin ta fice  daga gidan.
Usman yace, "Ziyada maza ki shirya mutafi"
Tace, "zuwa ina?"
Yace, "idan ɓata min lokaci zakiyi to ki gayamin zan ɗauki ƴaƴana  mu tafi"
Badan taso ba ta tarkato yaran suka shiga mota shi dama tini ya gama komai sai tafiya.
Yaaye sai da yayi kuka me isar shi sannan yatashi ya fice daga gidan ba shi ya dawo ba sai ƙarfe 12:23am  sai da yayi mamakin ganin basu rufe gidan ba batareda ya damu da hakan ba  ya shiga  sai da ya kulle ƙofar sannan yaƙarasa ciki  yana mamakin surutan da yakeji.
Ayiya tana ganinshi ta miƙe tana murna tace, "Umar? Alhamdulillah  yau gashi Usman yadawo gida abun Al'ajabi mun ɗauka ma shikenan mun rasa shi amma gashi yau harda iyali"
Kallon su kawai Yaaye yayi ya wuce batareda yayi magana ba.
Lototo Ayiya tayi da baki tana kallonsa cike da mamaki.
Yayyi ce tace, "Yaaye kafi kowa son ganin  Yayan  mu amma yau muna farin cikin dawowarsa naga kai baka damu ba"
Ayiya tace, "haba ɗannan farin ciki yakamata kayi fa kamar ba kaine Yaaye na ba?"
Cikin zubda ƙwalla yace, "Ayiya ku kun samu naku farin cikin ni kuma kun rabani da nawa, inayin kowane ƙoƙari dan naga na faranta muku amma kullum shirin ku shine ku tarwatsa ni  kun rabani da ita yanzu kunji daɗi  kukan da kuke so kuga nayi yanzu kun gani YaaYa ku cigaba da farin ciki nima na tayaku murna"
Kallon kallo Ayiya da YaaYa suka shiga yiwa juna,
Usman yace, "akan me kake magana ne ƙani na?? kodai laifina ne da na tafi na barku, dan Allah ka yafe min Umar nima ba'a son raina nai hakan ba"
Girgiza kai yayi alamar aa sannan yace, "ina magana ne akan Minoji matata, dama sun tsane ta kuma sai da suka rabani da ita batareda tai musu laifin komai ba"
Caraf Ziyada tayi tace, "laa ai itace ta gaya mana inda kuke shine muka zo ɗazun ma tana gidan mu Usman ya tsinceta atiti ne batada lafiya ashe ma aljanu ne da ita"
YaaYa tai karaf tace, "kaji kwanan zancen to ba aljanu ne ma da ita ba itace aljanar da kanta"
Zaro ido Sumayya tayi a firgice tace, "kenan Aljana kaje ka ɗakko mana Abban Amira???"
Abban Amira kuwa kasa magana yayi saboda abun ya gama kulle masa kai, bazeyi jayayya ba dan kuwa yaga alamu duba da yadda take magana ita kaɗai tana bawa kanta amsa ita kaɗai  dole zata kasance ɗaya acikin biyu ko aljanar ko me aljanu, amma idan hakane tayaya ze bar ɗan uwansa tareda Aljana hakan kuwa yayi???"

Shiru Yaaye yai musu ya wuce ɗakinsu.
Washegari tin da sukayi sallar asbah basu kuma bacci ba suka sake dasa hirar yaushe gamo, Ayiya sam ta manta ma da Minoji a duniya bare ta tuna halin da Yaaye yake ciki dan kuwa farin cikin ganin Usman ya rife mata ido.
Yaaye kuwa  da yakasa jurar hayaniyarsu sai ya fita waje ya zauna. 
yana cikin saƙa da warwara Usman ya iso ya zauna kusa dashi cikin sigar rarrashi yace, "haba Zakin Zakuna  Umar ɗina me yai zafi haka ne?? na kwana da tunaninka narasa ina ke min ciwo laifina ne ko??"
Kauda kai yayi kafin yace, "aa"
Usman yace, "bakayi farin ciki da zuwana ba Ƙanina?"
Girgiza kai yayi alamar "aa"
Usman yace, "bakayi farin ciki da zuwana ba??"
hawaye ne suka fara tseren sauka daga idanunsa ya girgiza kai gami da kwanciya ajikin ɗan uwan nasa cikin shashshekar kuka yace, "Yaya na idan kana kusa dani jina nake tamkar jariri  amma ƙaddara tasa ka tafi ka barni, silar hakan ne na faɗa cikin gararin rayuwa da kana nan da Ayiya da YaaYa basu rabani da matata ba, tunaninta ne yasa nakasa gane kaina amma nafi kowa farin cikin dawowarka Yaya"
Jiki a sanyaye Usman yace, "bana son kukanka kasani Umar ka dena kaji ko? ba dai Allah ya dawo dani ba? to da yardarsa zan dawo maka da matarka ka kwantar da hankalin ka ƙanina, amma ina son sanin dalilin su na yin hakan kuma da gaske aljana ce ko kuwa?"
Yaaye yace, "ni ko mecece ina sonta dan nasan bazata cutar dani ba kuma zamu rayu cikin farin ciki  bare ma nasan ba aljana bace nidai abunda nasani kawai ita ba mutum ce kamar kowa ba"
jinjina kai Usman yayi sannan yace, "ba komai Umar yanzu ka gaya min ina zanje na sameta?"
Umar yace, "bansani ba nima dawowa nayi na tarar bata nan Yarinya ce ma kawai ta gaya min gaskiya"
Usman yace, "to shikenan da anjima idan hantsi yayi zamuje gidan iyayenta  ko? sai muji ko tana can, yanzu katashi muje cikin gida karkayi fushi damu kaji? insha Allah komai yazo ƙarshe"
Tashi yayi suka shiga cikin gida YaaYa ta kallesu sama da ƙasa sannan tace, "Yaaye? me kakewa kuka ne?"
Kafin yayi magana Abban Amira yace, "bana son jin komai daga gareki Sumayya, Ayiya ku shirya yau zamu koma can gidan dukan mu"
Cikin fara'a Ayiya tace, "Alhamdulillahi mungodewa Allah, nayi farin ciki sosai Allah ya saka da alkairi"
Da amin kawai ya amsa. Anti Ziyada kuwa banda zumɓurar baki ba abunda takeyi.
Kamar yadda Usman yace haka suka shirya sukaje gidansu Minoji sai dai suka iske bata can ɗin haka suka dawo cikin damuwa.
da daddare da Alhaji Usman yazo gidan cikin damuwa Ummi  tace, "Usman  ba'a san inda Minoji tayi ba, yaron nan Umar yashiga mugun hali ta dalilin wannan al'amari dan Allah ka nema min maslaha da Sarauniyar nan ta rabu da yarinyar nan ta samawa mijinta lafiya, danginsa duk sun tsan-gwame-shi  akanta  yana cikin damuwa sosai   idan nice ma mahaifiyarsa bazan damu da komai ba wanda ya wuce damuwa da halin da yake ciki, muyi masa adalci dan Allah"
Alhaji Usman yayi dariya kafin yace, "shiririta kenan ai dukansu suna gidana, su can dangin mijin Minojin sunce aljana ce sun koreta  shi kuma Yarima Noor ya ɗauketa ya jefar acan wani guri daban har Allah ya dawo da Sarauniya Mariaman ta ɗakko ta daga gidan yayan mijin suka tare a gidana, kinsan ma abunda ze baki dariya? wai itama sarauniyar gurin fakewa tasamu sakamakon  suna son aurar da ita kuma sun samu saɓani da Baban Yariman gobe wato Yarima Umar shine fa ake ta fushi aka baro can akazo nan aka tare"
Ummi ta rausayar da kai sannan tace, "Allah sarki gwara itama tayi auren nidai tabar Minoji tarayu da mijinta lafiya,  dan Allah ka san yadda zakai ka sama min maslaha daga garesu"
yace, "amma fa Mariama tana da gardama akan abunda ba ita tasa kanta ba, dan haka zefi sauƙi a nemi mahaifinta"
Ummi tace, "duk ma yadda za'ai ayi"
Minoji tana zaune tareda Umman Sultana suna ƴar hira Alhaji Usman ya shigo da sallama, bayan ya zauna yace, "Minojin ce ko Mero??"
Dariya tayi sannan tace, "kazo mana da tsaraba ne? Mariama ta koma masarautar Gabas gurin Yarima Ubaid"
ya jinjina kai kafin yace, "yaushe zata dawo?"
Minoji tace, "bata gaya min ba amma bazata dawo da wuri ba kuma tace kar na faɗawa kowa dan dai kaine kawai na gaya maka"
Yace, "to shikenan"
A ɓangaren su Ayiya kuwa cikin ɗoki suka shirya komai na tafiya  tareda sa ran sun rabu da alaƙaƙai.
YaaYa ce ta kalleshi  tace, "ya baka shiryawa Yaaye?"  
Yace, "nan shine gidan mahaifina anan zan cigaba da zama da matata idan ta dawo"
YaaYa ta saki murmushin gaiya dan kuwa gani take kamar Minoji ta tafi kenan acewarta aljani idan yaga guri ya gagare shi baya iya dawowa bare yadda taga ba da ƙafarta ta fita faga gidan ba.
Sai da tazo daf dashi yadda shi kaɗai ne ze ji abunda tace sannan tafara magana, "uhm Allah sarki Yaaye  gaskiya tsarin naka ya burgeni amma tinda yayanka yanada kuɗi kuma yana sonka nasan ba abunda bazeyi maka ba ka biyo mu kafin ya gyara mana gidan namu mana?, lokacin mun ƙara fuskantar juna sai aure kawai, karfa ka zata dan yadawo zan fasa sonka ne, a'a na riga nayi nisa banajin kira ka manta da Minoji kawai muyi sabuwar rayuwa"
murmushin takaici yayi sannan yace, "ni ba irin ragon namijin nan me dogara da abun wani bane, koda dukiyar mahaifi na ce bazan damu da ita ba zanyi ƙoƙarin kafa kaina ne zan gyara gidan da kaina kuma zan zage nayi aiki tuƙuru na nemi halak ɗina, dama can haka nake kuma zan ɗora saboda matata Minoji, ya rage naki ko ki haƙura ko karki haƙura hukunci na ya yanku"
Daga haka yatashi yabata guri.
Babu yadda basuyi dashi akan ya bi su ba yaƙi.
Yamma tanayi suka tarkata suka bar gidan yarage saura shi kaɗai.
misalin ƙarfe 09:24  yaji ana ƙwanƙwasa ƙofa kamar baze tashi ba sai kuma ya tashi tareda tunanin waye?,
sallama Alhaji Usman yayi masa bayan sun gaisa yace, "ka gane ni kuwa? nine Usman yayan Minoji, tana gidana kuma gata nan na dawo da ita duk da cewar naji abunda yafaru da ita, to amma kasancewar nasan kai tsakaninka da Allah kake sonta baze yuwu nayi muku shamaki ba  amma banda haka da na rabaka da ita tinda danginka basa ƙaunarta, mu anamu ɓangaren hakan ba damuwa bace tinda bata cuta bata cutarwa amma ta dalilinka dole musan abunyi, karka damu komai yakusa zuwa ƙarshe da yardar Allah zata dawo daidai insha Allah"
Cike da farin ciki da murna Yaaye ya amsa da  "to Yaya Allah yasaka da alkairi nagode nagode Allah yayi maka alfarma fiye da yadda kayimin Yayanmu"
Alhaji Usman ya murmusa gami da cewa, "muke da godiya ina fatan dai bazamu tsinci wata matsalar ba agaba?  riƙeta da gaskiya da amana ɗari bisa ɗari akan ta daa  itace babbar godiyar da zakai mana"
Umar yace, "Insha Allahu ai kunfi ƙarfin komai a gurina da ikon Allah babu wata matsala Allah yasaka da alkairi"
Alhaji Usman yace, "ameen, tana cikin mota kasanta akwai son bacci tace idan an buɗe gidan ta fito kabiyoni sai ku dawo tare"
da "to" ya amsa sannan suka fara tafiya.
koda suka isa wajen motar sai da Alhaji Usman yasha fama da ita akan ta fito sai da yayi da gaske sannan ya shawo kanta ya damƙa ta a hannun Yaaye"
da ɗar ɗar ta shiga gidan duk a tunaninta zatayi karo da su Ayiya kamar yadda ta saba sai dai taga ba hakan bane, kallonsa tayi tareda cewa, "gida shiru"
Yace, "muje ɗaki kiyi bacci Sarƙa me rikicin gangan?"
Gaba tayi ta rigashi shiga tana cewa, "kai ai kafi sarƙar rikici"
Murmushi yayi sannan yabi bayanta yana haska mata, ƙarewa ɗakin kallo tayi tsaff sannan ta kalleshi tace, "Ayiya fa?"
Ya rausayar da kai tareda cewa, "da ita kaɗai kika damu? kin manta bawan Allahn da kika bari yana kukan rashin ki?"
Ido ta zuba masa kafin ta faɗa jikinsa ta ƙanƙame shi ta fashe da kuka.
Rungume ta yayi yana dariya yace, "zaki bi Yaya Usman ne??"
da sauri ta noƙe kafaɗa gami da cewa, "a'a"
Yace, "to kukan fa?"
Tace, "nasha wahala sosai haka sukaita azabtar dani ranar, kuma na tafi inata tunaninka banason rabuwa dakai amma sai sun rabani dakai"
Ya murmusa tareda cewa, "bazamu rabu ba da izinin Allah shine ya haɗamu kuma shi ze rabamu ki kwantar da hankalinki, Ayiya da YaaYan ma duka basa gidan sun koma gidan Yayana Usman yanzu mu kaɗai ne"
Yaƙarasa maganar tareda goge mata hawayen.
yasan idan tana kuka ba'a rarrashinta ko yace tayi shiru ma bazatai ba babu rarrashin da zeyi mata ta dena dan haka ya gyara mata zama ajikinsa, sai da tayi me isarta sannan ta zame daga jikinsa ta kwanta daga haka bacci yai awon gaba da ita.
bayan kwana biyar.
Tana kwance a saman gado
Umar yana zaune a gefenta suna hira yake cewa,  "Nazo da kyakkyawan albishir na tarar bakya nan"
Tace, "yanzu inajinka"
Yace, "nasamu aiki a kasuwar  tiles"
fuskarta ɗauke da murmshi, "tace yayi kyau Mijina Allah ya taya maka ya sanya albarka acikin lamarinka, nayi farin ciki sosai"
Yace, "nagode"
Bata ce komai ba har bayan wani ɗan lokaci sannan tace, "kamar tafiyar doki nakeji fa"
Yace, "doki kuma??"
Tace, "kwarai kuma ina ganin Yarima ne, gurina yazo nasan kuma kanka ze hauro ka zauna cikin shiri"
Cikin zaro ido yace, "me???? wai da gaske???"
Dariya ta shiga tuntsira masa yayin da ya shiga yimata magiya akan ta hanashi  kafin ma ya farga tini aikin gama ya gama.
a taƙaice yace, "Assalamu alaiki"
Ta amsa da "wa'alaikas-salam, Sarauniya tace min baka kusa ya akai na ganka?"
Yace, "ba wannan ba yanzu tana ina?  ina sauri ne"
Tace, "kasan dai duk nisan da zatai bazata wuce gurin Sarki Ubaid ba, amma idan kasan cutar da ita zakayi karkaje kuma karkace nice na gaya maka"
Yace, "bakisan wacece ita agareni ba shiyasa kike irin wannan tunanin, ni zan wuce sai anjima"
Kafin tace  wani abu tini ya wuce ya barta da sakakken baki.
Dogon numfashi Umar ya sauke sannan yace, "Allah ya fitar dani na ɗauka sai nakusa mutuwa"
Dariya tayi gami da cewa, "aa amma ka shirya ciwon jiki dan kuwa zakayi laushi saboda zafinsa, Idan da nice ma bazan iya magana kamar yadda kayi ba"
yace, "ba komai nidai tinda na tsira"
Tace, "matsoraci, aikuwa nagaya masa inda take yanzu da yaje ze dawo da ita gida nikam haka nake so"
yace, "amma dai baki kyauta ba kin kasa riƙe mata amana"
Tace, "oho ai nace kar ta tafi tabarni taƙi"
*INDO CE..*
*💖💖💖SIHIRIN K'AUNA💖💖💖*
            💖Shafi Na 31💖
Na INDO CE..
*✨ELEGANT ONLINE WRITER'S✨*
(Kyauta ne😂)
 Bismillahirrahmanirrahim
بسم الله الر حمن الر حيم 
 💃🏻💃🏻💃🏻

Mariama. ko kaɗan batayi tsammanin ganin Yarima ba  sai gashi katsidim.  
Cikin kaɗuwa ta shiga jera masa tambaya "daga ina kake?? meyesa kazo inda nake? waye ya gaya maka ina nan??"
Yace, "yanzu ba wannan ba, meyesa kika tawo nan?"
A ɗan hasale tace, "amsa ta nake buƙata"
Yace, "nima ai haka amma tinda baki da ita nima bani da.  Tin a lokacin  wanda kika sa tsarona  suka so sakina saboda sun-san nine baban Yarima amma nace  su barshi dan ki samu nutsuwa"
cikin shakka tace, "nakasa gane me kake nufi dani yanzu kuma mene ya kawoka gurina?"
Yace, "ina son ki bini  na maidake masarauta ta lumana ba a ɗaɗɗaure ba"
Kai tsaye tace, "bazaka iya ba"
Yace, "zan jarraba kuwa"
Shugowar Yarima Ubaid ne yasa tafasa magana ta bishi da ido.
cikin salon bada umarni yace, "ki shirya zamuje Masarauta  hakan umarnin Sarki Sulaiman ne"
Ƙara ware ido tayi akansa tareda cewa, "me?? ken..."  katseta yayi da cewa, "banason jin komai ki bi umarni kawai"
Maida kallonta tayi kan Yarima tana masa kallon tuhuma. ya ɗan murmusa sannan yabi bayan Yarima Ubaid.
Cike da takaici ta wuce ciki batareda ta kula kowa ba.
Koda suka koma masarauta bata saurari kowa ba ta wuce turaka ta kulle. 
Washe-gari. Gimbiya Malika ce ta buga mata ƙofa tana buɗewa Malika tace, "Sarki yana kira a fadarsa"
Batayi magana ba ta cigaba da abunda takeyi sai da tagama shauni sannan ta nufi fadar duk angama haɗuwa ita kaɗai ake jira .
Bayan wani lokaci Sarki yace, "kinada abun cewa ne sarauniya"
Tace, "aa"
Yace, "to mu muna dashi game da wannan yarinyar Minoji da kile tareda ita, munaso ki barta kwata kwata ki dawo ki rungumi karagarki"
Da sauri tace, "da kanka kake cewa na rabu da ita? to meyesa?ko na taɓa cutar da ita ne?"
yace, "ba batun cutarwa bane, kema aurenki zaki zo ki runguma sannan ki maida hankali kan sarautarki"
Tace, "a'ah ina baze yuwu ba, babu ko ɗaya da na zaɓa Minoji kawai itace zaɓina"
Yace, "ban kai ga baki zaɓi ba tukunna amma yanzu zan baki,  ki dawo cikinmu ki barta ki cigaba da gudanar da mulki ko kuma ki bar mulkin duka ki ajiye"
Tace, "ba haka ba Sarki, idan na bar mulki wa zaku ɗora? bazan amince wani daban ya hau karagata ba  sannan kuma bazan bar Minoji ba ina tareda ita"
Sarauniya Blikisu ce ta shiga zancen da cewa, "anawa ɓangaren babu maganar zaɓi umarni ne a matsayina na mahaifiyarki  kuma dole kiyi"
Miƙewa tayi a fusace tace, "mulki ba komai bane agurina indai zaku rabani da Minoji dan haka na amince zan ajiye mulkin"
Kallon kallo Yarima da Sarauniya Bilkisu sukayi cike da mamakin faruwar hakan duba da yadda take  matuƙar son jama'arta amma yau ta amince tabarsu Saboda Minoji.
Yarima Yusuf yace, "karki yanke hukunci cikin fushi ko zafin rai Ranki yadaɗe, yana da kyau kiyi tunani tukunna kiyi duba izuwa jama'arki da kuma mu kanmu idan kika ajiye mulki hakan ze kawo ruɗani acikinmu"
Tace, "banajin komai akanku indai hakan shine ra'ayina tinda kun kasa fahimta ta ni me ze sa na fahimceku? kunaji kuna ganin abunda Yarima yayi min amma babu wanda ya nuna ɓacin ransa akai, ko kunada ja akan hakan??"
Sarauniya Bilkisu tace, "ban damu ba  saboda nasan baze yuwu ba dole zaɓinmu daga ƙarshe shi zakiyi idan kuma bakiyi ba? kinsan bakida magaji wanda ya wuce wani mafi kusa dake Jarumi Umar"
Ta ɗan murmusa kafin tace, "Jarumi Umar bashida damar mallakar karagata  na riga na tsaida shawara har na yanke hukunci, Yarima Noor zo nan"
Tasowa yayi ya iso inda take cike da biyayya yace gani, kowa kallonta yake dan ganin abunda zata aikata musamman da ta kira Yarima Noor.
Cikin tabbatarwa tace, "ni  Sarauniya Mariama shugaba ga wannan masarautar na sauke rawanin saurautata na ɗorashi akan ƙaramin ƙanina ɗa ɗaya tilo a wajen Sarki Sulaiman wato YARIMA NOOR   daga yau har zuwa wani lokaci Yarima Noor shine Sarki a yanzu sunansa Sarki Noor ba yarima ba, komai na mallaka gareshi. dokar tsohuwar sarauta bata bawa kowa damar cire wannan Sarki daga kan mulkinsa ba har sai wanda ya ɗora shi haka babu wanda aka bawa damar shimfiɗa dokarsa bayan wannsn Sarkin da kuma Tsohuwar sarauta, Sarki Noor ze cigaba da gudanar da mulki a ƙarƙashin kulawar Sarauniya Mariama wannan shine tsarin masarauta a yanzu"
bata bawa kowa damar yin magana ba har sai da ta cire duk wani abunda ya danganci sarauta daga jikinta tabar masarautar. 
Minoji. tana kicin tana girki Mariama ta dawo ta laburta mata abunda yake faruwa, Minoji kuwa har tafi Mariama kaɗuwa dan kuwa jitake idan aka rabata da Mariama tamkar anrabata da wani sashi na rayuwarta.
a ɓangaren  Ayiya kuwa kuwa cikin kwanciyar hankali ta cigaba da gudanar da rayuwarta  tana samun kulawa sosai daga Usman.
YaaYa kuwa duk da tana cewa sai ta auri Yaaye hakan be hanata yi da Ziyada ba kullum cikin rikici suke  sai dai Ziyada tafi ƙarfinta  babban abunda yake damunta kenan yasa takejin kamar ta koma gidansu na da.
Yarinya da Yayyi kuwa dan sun rasa yadda zasuyi ne amma zaman ba daɗi yake musu ba, Usman kuwa sai yayi yunƙurin zuwa wajen Umar sai Ayiya ta hanashi a cewarta idan ya damu dasu ze nemesu"
bayan wani ɗan lokaci Mariama ta koma masarauta domin ganin yadda Sarki Noor yake gudanar da komai. babu wanda yasan ta dawo har sai da tayi kwana biyu sannan Malika ta gane tana nan  bata zame ko ina ba sai wajen Sarauniya Bilkisu.
A lokacin da take shirin barin masarautar a lokacin Sarauniya Bilkisu ta dakatar da ita.
Cikin ɓacin rai tace, "yakamata kisan inda ke miki ciwo Mariama, ke a tunaninki ko me nayi miki inayi dan ƙuntata miki kuma akan Yarima to ki sani shi kansa Yariman bashida burin da ya wuce faranta miki, a matsayina na mahaifiyarki taya kike tunanin zan durƙusar dake??  to ki sani ba son ranmu ne yasa mukace kibar zuwa wajen Minoji ba iyayenta ne suka buƙaci hakan, mahaifiyarta tana son taga tana rayuwa kamar kowane ɗan adam kuma tanaso ta rayu da mijinta da danginsa lafiya, nima kuma uwace kamar yadda mahaifiyarta take da wannan burin haka nima nake da, idan baki rabu da ita ba bazakiyi zaman lafiya da mijinki ba, Yarima dai wanda kika tsana shine mijinki shine zaɓin da iyaye da kakan-ninki  sukai miki nima kuma shine zaɓina, kije kiyi bincike zaki gane yadda kika ɗauki Yarima shi ba haka ya ɗauke ki ba duk wata matsalar da ta tinkareki shine yake sadaukar da rayuwarsa domin taki duk wani abunda ya nemi yasha kanki shi yake temaka miki batareda kinsani  aganina shi ba abunƙi bane abun so ne agareki, yanzu ba dan ni ba badan Yarima ba dan Allah ki duba halin da  suke ciki ki sama mata lafiya"
..
Kasa magana tayi dan kuwa abun yasha mata kai tarasa ma ina zata kama acikin zantukan  jitake kamar ba abun yarda bane wai Yarima shine Mijinta  tayaya zata tabbatar da maganar Sarauniya Bilkisu?.
Malika tace, "babu shakka acikin abunda Ummin-mu ta faɗa  hakane Yarima be taɓa cutar dake ba face ɗoraki akan hanya, dan Allah kiyi haƙuri kamar yadda suka nemi maslaha kiyi musu"
Girgiza kai tayi alamar aa sannan tace, "duk nakasa yarda daku  amma indai takasance gaske nikuma zanyi abunda ya dace kuma zan koma mulki"
Daga haka ta wuce tabarsu kai tsaye wajen Sarki ta nufa da tambayoyin da suke cikin tunaninta.
Ɗaya bayan ɗaya  sai da tabi ta tambayi kowa kuma aka gazgata mata harma da abunda bata sani ba suka faiyace mata.
Sosai jikinta yayi sanyi idan kuwa tana tunanin irin abunda tayiwa Yarima sai  taci kuka ta more.
Sai da ta kwana biyu bata nemi Minoji ba sai ana ukun tazo.
Minoji kuwa Yaaye yasha rikicinta sai da kyar ya shawo kanta ta nutsu.
sunyi farin ciki sosai da ganin juna  bayan sun ɗanyi hira Mariama tabata labarin abunda yafaru  sannan tayi mata bankwana tareda yimata alƙawarin zata dinga zuwa dubata.
Da kuka suka rabu sosai, Minoji har Umar yadawo bata dena ba da ta ganshi ma sai taƙara tsanantawa, sai da yayi da gaske sannan ya samu kanta, har Ummi da Alhaji Usman sai da takira tayi musu mita sai dai su bata haƙuri kawai dan basuda abunda ya wuce hakan.
acikin kwanaki bakwai sai da Umar yayi da gaske sannan  yasamu ta dena kuka tareda sa kanta a damuwa.
Bayan wani lokaci komai ya dawo dai-dai  suka cigaba da rayuwa cikin farin ciki batareda wata damuwa ba  babu su YaaYa bare su sa musu ciwon kai,
sosai yake ƙoƙari wajen riƙon sana'arsa kuma cikin ikon Allah koda yaushe gaba yake.
Bayan wani lokaci ya gyara musu gidansu  tsaf ya koma kamar sabo.
YaaYa ce zaune gaban Ayiya tana kuka sharɓan take cewa, "Ayiya nayi tunanin wata rana ma Yaaye ze tuna damu amma kinga kamar yadda muka banzatar dashi shima ya banzatar damu , wai ma yaya akai idonmu ya rufe muka aikata haka?"
Ayiya ta rausayar da kai kafin tace, "ba iya wannan kuskuren muka aikata ba suna da yawa yaron nan yayi ɗawainiya damu tamkar mahaifinmu da dai-dai da ba dai-dai ba idan mukai shi me nusar damu gaskiya ne tamkar uwa haka yayi tsaye wajen bamu kyakkyawar tarbiya amma duk mun watsar sannan baya gajiyawa wajen nema mana muci musha muyi farin ciki amma da muka samu Usman yafishi arziki sai muka gujeshi, gashi yau anwayi gari wanda muka guda ɗin ya zama wani abu  wanda muke ganin a gurinsa ne zamu samu duk wani ƙyale ƙyalen duniya ashe ba haka abun yake ba Matarsa tafi ƙarfin kanmu tasha kan komai  ba zaman matsayin uwa nake a gidan nan ba tamkar wata abar yasarwa haka aka ɗaukeni, YaaYa yarinyar nan wai wane laifi tayi mana muka tsaneta?? menene abunda yasa bama son zamanta da Yaaye sai yanzu nagane cewa ita ɗin alkairi ce agaremu, bata taɓa hana Yaaye ya kyautata mana ba hasalima itace take temaka masa dan yasamu farin ciki  amma duk bamu gane ba sai yanzu da hakan bashida ma'ana agaremu me tai mana ne YaaYa???"
YaaYa ya share ƙwalla tana cewa, "babu wallahi batai mana komai ba kishi kawai nake da ita dan inason Yaaye shine dalilin da yasa na tsaneta amma bata da wani laifi,  da munbi a sannu shi namiji mijin mace huɗu ne  amma yanzu munyi abunda baze ƙara ganin mutun-cinmu ba nasan ko zan mutu baze aureni ba  gashi Abban Yarinya ma yanzu yai min nisa dan matarsa tafi ƙarfina"
Ayiya tace, "ada na hana Usman neman inda Yaaye yake sai dai be fasa ba ya nemeshi ba tareda sanina ba suna zumuncinsu  jiyannan yake bani labarin irin cigaban da Yaaye ya samu, a yanzu hakan ma Minoji ta samu lafiya kuma har tana ɗauke da juna biyu"
YaaYa taja numfashi sannan tace, "zanje na gano su  nidai kuma zan basu haƙuri akan kuskuren da na aikata musu  sannan zanyi nesa daku tinda narasa makama zan koma garinmu cikin dangina"
Ayiya tace, "karkiyi haka YaaYa mu nemi yafiyar Allah ze yafe mana sannan ya kawo mana kyakkyawar mafita, zan gayawa Usman muna son zuwa  wajensu Umar ɗin"
Da yamma Usman yana shigowa gidan Ayiya ta sanar dashi buƙatarsu ya zuwa wajen Yaaye.  washe-gari tin safe ya kwashesu ya kaisu.
a hanyar fita sukayi katari da Yaaye da Minoji suna ƙoƙarin fita cakk suka tsaya  da tafiyar Minoji tayi saurin ɓuya a bayansa dan kuwa takasa manta irin wuyar da tasha a hannunsu.
ƙasa yayi da kai batareda yayi magana ba.
*INDO CE..*
*💖💖💖SIHIRIN K'AUNA💖💖💖*
            💖Shafi Na 32💖
Na INDO CE..
*✨ELEGANT VERIFIED WRITER'S✨*
(Kyauta ne😂)
(WANNAN SHINE FEJIN ƘARSHE MASOYANA🥰🥰)
 Bismillahirrahmanirrahim
بسم الله الر حمن الر حيم 
(ALHAMDULILLAH BARKA DA ZUWA DUNIYA BABY HAUWA'U NAANA🥳🥰🥳🥳🥳🥳. yanzun nan yayata ta haihu ƴan uwa😁😁😁😁 9/10/2022. 10:30am Allah ya Albarkaci rayuwarki ɗiyata😊😊)
Ayiya ce ta katse shirun da cewa, "haba ƴata karkiji tsoro mana, zuwa mukai domin muga ya kwananku  Jiya ai ba yau bace ƴata ki samu nutsuwa babu abunda ze faru sai alkairi"
Da mamaki suka zuba mata ido Umar yace, "kuyi haƙuri Ayiya kawai ta ɗan tsorata ne, sannunku da zuwa ku shigo ciki"
Yafaɗa tareda juyawa yayi hanyar cikin gidan  duk suka bi bayansa.
Bayan sun zauna Minoji tabasu abunsha sannan suka gaggaisa.
Yayyi tace, "Ya Minoji ko nema na bakyayi ko?"
Ta murmusa gami da cewa, "aa ba haka bane ba fa"
Yarinya tace, "nima ai baki nemeni ba YaMinoji kuma ina cewa zanzo wajenki sai YaaYa ta hanani kullum sai nayi kuka zaman gidan ba daɗi"
Minoji tace, "kullum ina cigiyarki Yarinya nayi kewarku sosai dan dai banida yadda zanyi tinda kun gujeni  ni ba kamar ku nake ba"
Ayiya tace, "umm ai wannan taƙare ƴarnan  yanzu mungane inda kuskuren yake asali kuskuren namu ne dan haka mukayo takakkiya dan mu nemi yafiyarki ƴata ina fatan zakiyi afuwa ki mana sassauci ki yafe mana, sharrin zuciyane da sharrin shaiɗan, munyi butulci ba ga ke kaɗai ba har ga ubangijinmu Allah,  kinso ɗana a lokacin da bashida komai shi ba wani bane iyakar wannan ma kaɗai ya isa yasa nagane ba zalumtarmu kike sonyi ba  kinada damarki amma kika watsar kika auri Umar duk hakan be zamo mana izina ba  kinga mu da yake bamuyi tunanin komai ba da muka samu wata damar sai muka watsar da tamu gashi yanzu matarsa tafi ƙarfinmu ta maida ba komai ba,  dan Allah kiyi haƙuri ki yafemu kinji?"
YaaYa tace, "tabbas komai da yafaru nice sanadi amma nagane kuskurena kiyi haƙuri kinji baiwar Allah?  ki yafemin kuma bazan sake maimaita ko makamancin kuskuren da nayi ba  dan Allah kiji tausayina  indai kika yafe min ba abunda ya ragemin garinmu zan koma kawai na cigaba da  karɓar ƙaddarata a yadda tazomin Allah ya huci zuciyarki"
Jinjina kai Minoji tayi gami da share kwalla  tace, "anawa ɓangaren babu komai yariga ya wuce banyi riƙon kowa ba na yafe muku kuskure ne kuma shi ɗan adam ajizi ne, Ayiya dan Allah ki dena kukan nan komai ya wuce fa"
ta share ƙwallar gami da cewa, "Allah yayi miki albarka ƴata Allah yasaka da alkairi, amma banji ta bakin Yaaye ba kaima mun zalumce ka kaima ka yafe mana"
Yayi murmushi gami da cewa, "Ayyah Ayiya idan abu ya wuce a dena dawo dashi insha Allahu babu wata matsala yanzu ahalinmu ya cika ahali zamu cigaba da rayuwa cikin farin ciki da ƙaunar juna gashi yayana yana nan saɓanin da,    ku manta da abunda yafaru miyi ƙoƙarin gina rayuwarmu ta gobe, amma YaaYa banso jin cewa zaki rabu da mu ba, hakan be min daɗi ba"
Cikin kuka tace, "ba yadda na iya sai hakan Yaaye Abban Amira baze saurareni ba  mafi alkairi agareni shine hakan"
Yace, "haba YaaYa ina zaune kyace haka? zanyi ƙoƙarin daidaita komai in Allah ya yarda ki kwantar da hankalinki zaki cigaba da zama tareda mu"
Minoji tace, "haka yake bazamu amince da tafiyarki ba YaaYa dan Allah ki dena damun kanki kiyi farin ciki"
Ayiya t a ɗan goge ƙwalla tareda cewa, "Allah ya albarkaci rayuwarku da zuri'ar ku ƴaƴan nan Allah ya ƙara sanya haske a rayuwarku"
Suka amsa da "amin" wuni sukai suna hirar yaushe gamo
Sai goma na dare 10:00pm  sannan Abban Amira yazo ya ɗauke su ya maidasu gida.
tin a ranar Yaaye yayi masa  maganar YaaYa kuma ya amsa cikin sauri dan kuwa shima yanada zummar hakan sai dai besan ta inda ze fara ba.
Bayan wani lokaci aka maida auren nasu ta koma ɗakinta.
Minoji ce zaune ta tasa plates  agabanta kowanne da abunda ta zuba aciki su madara   biskit tuffa inibi kankana gyaɗa  idan taci wannan sai taci wancan sai taune taune take,  har Umar yadawo bata sani ba sai da yace   nima zanci, ido ta zaro tana cewa, "laa yaushe ka shigo??" yace, "yanzu mana tunanin me kikeyi ??"
Tace, "sannu da dawowa ya hanya amma dai ina sautuna? kwakwa da dabino??"
Yace, "na siyo,  ba'a so me juna buyu ta dinga yawaita tunanin nan yakan haifar da matsala ki dena  idan ba haka ba kuma bazan kuma siyo miki komi ba"
Da sauri tace, "ai na dena  tin ɗazu"
Yayi murmushi tareda cewa, "kamar gaske yau naje naga su Ayiya suna gaisheki"
Tace, "ina amsawa suna lafiya??"
yace, "eh mana suna lafiya"
Tace, "to masha Allah"
bayan wani lokaci komai yazama  daidai  rayuwa tayi matuƙar canja musu daga ɓacin rai ta zama farin ciki, su Ayiya da YaaYa har wani kaf kaf akeyi da Minoji kasancewar tayi nauyi.
ysu Tana kicin tana girki yashigo da sallama  kai tsaye inda take ya nufa yana murmushi yace, "sannu da aiki Mama"
Banza tayi masa ta tsikaro baki gaba, yaƙara cewa, "Umma sannu"
Tattaɓe baki tayi cikin shagwaɓa kamar zatayi kuka tace, "Allah Kaka bana son  sunan nan"
dariya yayi tareda riƙo hannunta a tausashe yace, "ina nufin idan mun haifi Mariama shikenan kin zama Umma ba ni da kaina na faɗa ba fa"
Yaƙarasa maganar yana dariyar tsokana, ƙara turɓune fuska tayi tareda ɗage kanta sama ta murguɗe baki, yace, "tuba nake Habibatie  dan Allahi kiyi murmushi banason ganin kin ɓata rai ɗinnan kaina bisa  wuyana ina neman afuwa"
Ido ta zuba masa batayi murmushin ba batace komai ba sai kallo idanunta suka cicciko da ƙwalla.
Hankali tashe ya rungumeta yana tambayar "lafiya? meke faruwa"
"kiyi haƙuri kiyi min magana dan Allah ki gayamin  meyake damunki??"
ɗora hannunta tayi kan fuskarsa  tana kallonsa cike da ƙauna tace, "ba abunda yake damuna face farin cikin rayuwa tareda kai mijina"
Yace, "indai hakane to kiyimin murmushi ƙaunata"
Lallausan murmushi ta saki wanda yasa nasa murmushin suɓucewa  yaƙara rungume ta tareda cewa, "I LOVE YOU"
Tace, "I LOVE YOU TOO"
subbatar goshinta yayi sannan yace,  "ALHAMDULILLAH" 
Dan haka nima nace Alhamdulillah 🥳💃🏻🥰 dukkan yabo da godiya su tabbata ga Allah maɗaukakin sarki me kowa me komai.
Nayi farin ciki sosai na sauke nauyin wannan littafi da na ɗauki tsawon lokaci inayi kamar bazanyi ba😂  sai najiku a DOGON YARO   (INA FATAN SAMUN KYAKKYAWAR ƘAUNA DAGA GAREKU TA HANYAR NUNA ZALLAR SO GA LABARIN NAWA ME SUNA (DOGON YARO) INA ƘAUNARKU MASOYANA ALLAH YABARMU TARE🥰😘)
*INDO CE..*
